
Yak'usda Ooghuni Unzoo-i
Matthew '"UK'unéyuzguz-i

Sizi Griubé dinzutne
I Ndi "'udustl'us 'uk'eguz-un 'et dutni, 'i be Sizi
Gri 'en ubé dinzutne 'uhint'oh, 'i Sizi David ts'u
hainzut-un 'unt'oh. David 'en Abraham ts'u
hainzut-un "'unt'oh.
2 Abraham 'en Isaac ooba 'unt'oh.
Isaac 'en Jacob oobd 'unt'oh.
Jacob 'en Judah 'ink'ez bulhutsinke buba
‘unt'oh.
3 Judah 'en nyoon ts'eke Tamar 'en be Perez
'ink'ez Zerah buba "'unt'oh.
Perez Hezron oobad 'ink'ez Hezron Ram ooba
‘unt'oh. .
4Ram 'en Amminadab ooba.
Amminadab Nashon oob4,
'ink'ez Nashon Salmon ooba 'unt'oh.
> Salmon oo'at Rahab 'en be Boaz oobda. Boaz
Ruth 'en be Obed ooba.
'Ink'ez Obed Jesse ooba 'unt'oh.
6Jesse lerwe David ooba.

'Et lerwe David, mbe la Uriah oo'at inle'-un, 'en be
Solomon ooba 'unt'oh.
7Solomon Rehoboam ooba.
Rehoboam Abijah oob4,

'ink'ez Abijah Asa ooba "'unt'oh.

8 Asa Jehoshaphat ooba.
Jehoshaphat Joram ooba,

'Ink'ez Joram Uzziah ooba 'unt'oh.
9Uzziah Jotham ooba.

Jotham Ahaz ooba,

'ink'ez Ahaz Hezekiah oobd 'unt'oh.

10 Hezekiah Manasseh ooba.

Manasseh Amon oob4,

'ink'ez Amon Josiah ooba 'unt'oh.

11 '0Oh da' 'oh whuya whudizulh whe
ts'iyanne dune keyoh whuti Babylon ts'e
whebuhanla, 'et Josiah 'en Jeconiah 'ink'ez
bulhutsinke 'enne buba 'unt'oh.

12 Keyoh whuti Babylon whuz whebuhanla
hukw'elh'az 'et Jaconiah Shealtiel ooba 'unt'oh.

Shealtiel Zurubbabel oobda 'unt'oh.

13 Zerubbabel Abiud ooba.

Abiud Eliakim ooba,

'ink'ez Eliakim Azor ooba 'unt'oh.
14 Azor Zadok ooba.

Zadok Achim ooba,

'ink'ez Achim Eliud ooba 'unt'oh.
15Eliud Eleazor ooba.
Eleazor Matthan oob4,
'ink'ez Matthan Jacob oobd 'unt'oh.
16Jacob Joseph ooba 'unt'oh.
'En Mary ooki 'ink'ez Mary 'en be Sizi whuzdli.
'En Christ huyulhni.
17 'Inka Abraham David whuts'un, 'enne
ts'iyawh whunizyat 'on 'at dit-un bubé dindene

"'uhint'oh. 'Ink'ez David 'oh da' whudizulh
whe ts'iyanne keyoh whut'enne Babylon ts'e

whebuhanla whuts'un, 'enne ts'iyawh whunizyat

'on 'at dit-un bubé dindene hinli. 'Ink'ez 'oh da’'
whudizulh whe ts'iyanne keyoh Babylon ts'e

whebuhanla 'et hukw'elh'uz dich'oh dukeyoh yun
k'ut Judah, whuz whenahidil, Christ 'et whuts'un,
‘enne ts'iyawh whunizyat 'on 'at dit-un bubé
dindene hinli whe hint'oh.

Sizi Gri whuzdli-un

18 'Et 'awet Sizi Gri whuzdli-un, ndiz un'a
'uhooja. Ooloo Mary 'en Joseph 'en yughu tidalh
ha lhahddinla, 'ink'ez yughu tidalh whutso whe ‘et
nahoon'ai 'uda' ts'oodun ba 'unt'oh. Ndoni, 'i be
'uja.

19 'Et ndun Joseph 'en ts'ih'un dune unli, 'et
huwa lhgho tikelh ts'iyanne toh yooya yoolhtselh
whuch'a dudeni lhaidinla. 'Ink'ez whu'iz yuch'a
natidalh hukwa' ninzun.

20 'Et howu nuni nuzut whe 'et huwu nusuti
whe neMoodihti oolizas 'en yulhni, “Joseph David

oots'u hainzut-un inli whe' 'int'oh. Wheniljut iloh
whe Mary n'at tileh. Ndun ts'oodun Ndoni be
chainya whe 'unt'oh.

21 'Et 'awet ooyaz, duneyaz tileh. Nyunch'oh
boozi' oogha idon'alh. Sizi doni'. 'En 'utinelh
ts'iyanne lubeshi ch'a ubutilhyih.”

22'Et ndiz un'a 'uhooja, neMoodihti nyoon nus
hoo'en-un, 'en be daja ni la, whunilhchoh 'oh
tune'whust'en. 'Et nyoon nus hoo'en-un ndiz un'a
nja dutni,

23“Soo zulhts'ai ndun ts'eke 'aw dune t'enuszun-
un 'et hoonts'i khunsul ts'oodun ba 'uja, 'iInk'ez
ooyaz dune tileh, boozi' Emmanuel hidutanelh,
Yak'usda nebulh "int'oh, ni whe utni.”

24 'Inka Joseph ts'enanzut whe neMoodihti
oolizas daja yulhni la, 'oh tune' 'ust'en 'ink'ez
‘awet Mary yilhchoot oo'at yutaleh ha.

25 '"Udechoo ooyaz whutileh t'eoonanzin ‘et
whuts'un 'aw yut'alhasnai. 'Et 'awet ooye' whuzdli,
‘et 'andit za soo yughusda. 'Inka boozi' yugha
idin'ai Sizi yulhni.

2

Dune whunihne, Majine hubuwhlitnine, 'enne
Jerusalem ts'e hoozdil

1'Et 'awet yun k'ut Judea, keyoh Bethlehem
whuz'ai-un, 'et Sizi whuzdli. 'Oh da' whuz un'a
Herod lerwe unli whe ‘et 'uhooja. 'Et 'awet

whuzdli hukw'elh'az khunsul nda' whut'enne
keyoh Jerusalem ts'e hoozdil. 'Enne whunihne

Majine hubuhutnine, 'enne 'uhint'oh.

2 'Ink'ez dune hoodulhkut, “Lizwifne bulerwe
'andit whuzdli-un, 'en nts'e whuzdli? 'Et ndi sum
cho ts'an'en, 'i gha lhuts'uzdil. 'Et huwa ndaz de

ndun ts'oodun 'en oots'un teni' ts'untilhdzilh ha
whusats'andilh.”

3'Et hoonts'i lerwe Herod whulh udants'o whe
ooba dzoh 'uhutni. Jerusalem whut'enne, 'enne

cha whuz un'a za buba dzoh 'uhutni.
4'Ink'ez ts'iyanne ba lubret bumoodihne 'ink'ez
Moses be 'udustl'us 'uk'unundguzne cha, 'enne
ts'iyawh Herod 'anih ubudani'. 'Et 'enne buts'un
nahoota'alh Christ ndet whutileh.
5'Ink'ez huyulhni, “Yun k'ut Judea, keyoh Beth-
lehem whuz'ai-un, 'et whutileh. Ndet la nus
hoo'en-un 'et 'uk'ehOnguz-un, 'et whuz un'a nja
dutni,
6Yun k'ut Judea ts'e keyoh Bethlehem whut'enne,
‘et nohkeyoh hoontsool-unyaz hoonli,
‘et hoonts'i tube whudizti' tileh.
'‘Alha nohkeyoh 'et whuts'un 'ilhoghun moodih
ncha-un, 'et whusatiyalh. 'Ink'ez sdune'ne,
Israel oots'u haindene,
‘enne 'usbai ghunline k'un'a bughu tileh.””

7'Et Herod whu'iz whe ndunne whunihne 'anih
ubuddni'. 'Enne buts'un nahootd'alhha'etsoondet
dzin nts'oya hoozulh whe ndi sum be hoodiltsai.

8 'Et hukw'elh'az keyoh Bethlehem ts'e whe-
balh'a' 'ink'ez ndubulhni, “Ahdulh 'ink'ez howa
'6ohli whe ts'oodun nalhtih. 'Et nawhah'ai de, nts'e
‘unt'oh 'et sts'otl'a khuni ooh'alh. Si cha whuz
tisyalh oots'u teni' ntisdzilh ha.”

9 'Et lerwe 'et ndubulhni whe 'aho whehandil.
'oh whuya hidulh whe khunsul ndai la ndi sum

ndaz ts'e hinalh'en-i, 1 hitilh'en 'ink'ez 'ants'i butso
ults'ulh. 'Et nts'e la ts'oodun usda-un 'on do, 'et
lhgha nelts'ut.

10 'Et ndet la sum hinalh'en da' 'uk'enus
huhoont'i' k'et 'aw "'uhoot'e’ ait'oh.

11'Et 'ink'ez yoh dahunindil whe ndun ts'oodun
hitilh'en. Ooloo Mary 'en cha 'et usda. Hibut
nachanilya 'ink'ez hits'un teni' nalhdzun. Unzoo-i
huye "dzdla-i hidah lhch'az hiyilhchoot whe ndaila
unzoo-ihiyé hahuyanla'ink'ez hits'u hitilhdil. Gold,
yoo sooltsun-i frankencense huyulhni, 'ink'ez yoo
Myrrh huyulhni cha, 'i ts'iyawh hits'u hitilhdil.

12 'Ink'ez Yak'usda bubul be bugha déani' 'et
'‘aw Herod 'en ookw'unaoohdilh junih budani' 'Et
huwa "uts'o whuya dukeyoh ts'e whenahidilh.

Joseph, Mary te, 'ink’'ez Sizi bulh yun k'ut Egypt
ts'uwhtitni, whuz whehandil

13'Et 'awet whundhidil hukw'elh'az neMoodihti
oolizas Joseph nute whe benghun whe hdodiltsai.

'Et 'uyulhni, “Dudinyaih, ndun ts'oodun ooloo
bulh ubilhchoot 'ink'ez yun k'ut Egypt 'a cho
whuz ubalhtelh! 'Et nohdutdasnelh 'et whuts'un 'et
dolhts'i'! 'Et 'awet 'aho Herod ts'oodun yuka it'd'elh
yutuzilhghelh ha!”

14'Inka 'ulhdzis dunadija 'ink'ez ts'oodun ooloo
bulh ubilhchoot 'ink'ez yun k'ut Egypt ts'outni
whuz whehdndil.

15'Et Herod datitsah whuts'un 'et 'udutélts'ilh.
'Et nduhut'en whe neMoodihti nyoon nus hoo'en-

un, 'en be daja ni la 'et whunilhchoh 'oh tune'
whust'en whe nja dutni, “Sye' 'anih dasni' yun k'ut
Egypt whuch'a naooja' ha.”

Lerwe Herod lhuganne ubulhni, “Keyoh Beth-
lehem ts'e duneyaz nat yus k'ut be suli'ne, 'enne
ts'tyawh huboohghan”

16 'Et 'awet Herod t'eoconanzin ndunne whu-
nihne, Majine huyulhni, nahinan'a, 'et huwa
tube hunilch'e. 'Inka nts'oya hoozulh Majine
hidani'" whe whulohne lhuganne keyoh Bethle-
hem ts'e whebalh'a. 'Et 'ubulhni, 'et keyoh
whut'enne ts'iyawh 'ink'ez whunat whut'enne cha
mbene la duneyaz nat yus k'ut be sulimne 'ink'ez
whuts'un whudilhdzulhne cha, 'enne ts'iyawh hu-
boohghan.

17'Et whuz un'a nyoon nus hoo'en-un Jeremiah
huyulhni, daja ni la 'et ts'iyawh whunilhchoh 'oh
tune' whust'en whe nja dutni,

18 «'Et keyoh Ramah buyiz dahts'o da' tso yahalh-

duk
'ink'ez duduzkeh k'ehtnintai.
Rachel ts'oodunne buk'etso yahalhduk.
'Aw budzi do na'otneh ait'oh,
bubuzkehke gak huzdli' 'et huwa.”

Joseph, Mary, Sizi cha, keyoh Nazareth
huwhutni hudutdlts'ilh

19'Awet Herod dazsai whe' hoont'oh. 'Et 'awet
Egypt yun k'ut ts'e neMoodihti oolizas Joseph

huwunute whe benghun néwhults'ut.

20 'Et ndayulhni, “Dudinyaih! Ts'oodun duloo
bulh nabilhchoot. Israel yun k'ut whuz nahdulh.
'Et whutso da' mbene la ts'oodun yukuniztaine hi-
tuzilhghelh ha, ts'iyawh yahadla.”

21 'Inka dudinya. Ts'oodun duloo bulh
nabilhchoot 'ink'ez Israel yun k'ut ts'e whendhidil.

22 'Et hoonts'i Joseph whulh udants'o Herod
ooye' Archelaus huyulhni, 'en duba k'edanya
'ink'ez 'andit Judea yun k'ut whulerwe unli. 'Et
whuz tiyalh whe nuljut whe howu nusuti 'et
Yak'usda yugha dani'. 'Et huwa Galilee yun k'ut
ts'e whuz whehandil.

23Whuz hoozdil whe keyoh Nazareth huwhtni,
‘et hudutalts'ilh. 'Et whuz un'a nus hoo'enne daja
hutni la, 'oh tune'whust'en whe nja duhutni, “En
Nazareth whut'en-un hidutanelh.”

3

John dune too be 'ulh’en-un ts'iyanne ubulhni,
“Mbe la Yak'uz k'une' whul'en-un, 'awet nilhdukw
netoh 'utit'elh”

1'Et 'oh whuya hoozulh whe John dune too be
‘ulh'en-un Judea yun k'utdune lhuhoot'i ts'e, whuz
whinya 'ink'ez dune bulh yalhduk.

2 'Et 'ubulhni, “Noheni ndhandunoohleh. Mbe
la yak'uz k'une' whul'en-un nohtoh 'utit'elh-un,
‘awet nilhdukw.”

3Ndun 'en nus hoo'en-un Isaiah yughu yalhduk
whe nja dutni,

“Dune lhuhoot'ih ts'e dune yiz dusts'ai whe 'ultus-
un huyih whe nja dutni,
‘NeMoodihti ooti lhaoodahleh!

Ooti soo lhts'eoodiz'a ooba whulhtsi.’ ”

4'Ink'ez John dich'oh khuna-i gha, camel huyul-
hni, '1 ye dune unli 'ink'ez 'uzus se be ts'udilh'oo.
Tulk'us cho 'ink'ez ts'thnatl'uz 'ohwhi ya'alh.

5>'Et 'oh da' dunene ts'iyawh ndunne Jerusalem
whut'enne cha, Judea yun k'ut whut'enne cha,
'ink'ez dunene 'et 'ukoh Jordan whut'enne, 'enne
ts'iyawh John gho nindil.

6 'Ink'ez dulubeshi ghun hunahuhoolnuk whe
‘et nyo 'et 'ukoh Jordan John 'en too be' balh'en.

7 'Et hoonts'i lhane Phariseene 'ink'ez
Sadduceene cha, 'enne too be' hutilnelh ha highu
nindil. 'Et hubunilh'en whe ndubulhni, “Nohni
lubezo tl'ughus buzkehke le'dht'oh! Yak'usda
lubeshi 'ulh'enne bubulh huntalch'oh-un, ‘et
whuz de hoolts'ulh, mbe 'unohulhni whuch'a
ulhwus?

8 Whute lubeshi ch'a noheni nahandunoohleh
de ndaht'en-un ts'iyanne t'ehondzin ndaht'oh la.

9 'Ink'ez khun lhts'un njan dudoohtni' junih,
wheni Abraham oots'u haindene 'uts'int'oh. 'Alha
ts'ith'un un'a nohdusm Yak usda soo 'ultus whe
'unt'oh, ndi tse 'i hoonts'i 'i be Abraham oots'u
haindene ubutilhtselh.

10 Njan soo cho whunulh'en, nohni duchun
1é'aht'oh. 'Awet tsetselh be lhadint'oh-un. 'Et nohni
whulohne duchun oomai' hooloh-i, 'et ndaht'oh.
'Andit hoonts'i ndai la oomai' hooloh-i, tsetselh
ooghih tubulh tsuhidantsel 'ink'ez hidutalhk'un.

11 Noheni nahundunihla 'et huwa too za-i be too
be' nohusdla. 'Et whuz un'a za 'unohus'en. 'Et
hoonts'i 'ilhoghun sk'elh'az whusatiyalh-un, 'en



Matthew 3:12 ix Matthew 3:17

sanus dizti' whe 'unt'oh. 'Aw ookegon 'i hoonts'i
ooba nétisdlelh huba soo lhe'usdzoo'. Ndun 'en
Ndoni 'ink'ez kwun bulh 'i be too be' nohtilh'elh.

12 Lufoos tl'o mai' be tahawhdults'ih-i, 'i
‘ahoolhyiz nuyutun. 'Ink'ez ndi tl'o mai'
yutahawhulhts'ih-i, 'ink'ez yuk'ut ‘'ut'en-i cha
yuk'ut lhadut'ih de, 'ink'ez yuna'ulhdoh. 'Ink'ez
ndi mai ndai la lhaduja-i, 'i ts'iyawh deinudzih
'ink'ez mai bayoh ts'e wheyuli. 'Et hoonts'i ndai
la ndi kwun 'aw nalhnusne, ndi oot'ooz, 1 be
dutak'un,” ubulhni.

John, Sizi too be 'ulya

13 'Et 'awet Sizi Galilee yun k'ut huwhutni ts'e
hainya. 'Et Jordan koh ts'oozya John too be' yu-
tilelh ha.

14 'Et hoonts'i John dah yulhni. “Nyun too be'
sonleh huba' hoont'oh. 'Ink'ez di ha si sts'u tinya
too be' nyoosdleh ha?”

15 'Et hoonts'i Sizi 'uyulhni, “Whute soo cho
nilh'en, be ts'ih'un 'uhoont'oh-i, 'et ts'iyawh
lhaoodutanelh whe' hoont'oh.” 'Et 'awet whute 'et
duyinla.

16 Sizi too be' yinla whe tooz handja ibulh 'et'aho
‘en ba 'aho yak'uz daha' dankez 'ink'ez Yak'usda
Ooyughi yunilh'en whe ndus de dut'ai, 'i dove
huyulhni, i K'un'a Sizi ookw'édinde.

17 Khunsul ndus de 'uwhutni, “Ndun 'en
sYe' ook'esi' 'en 'unt'oh, 'ink'ez tube 'en bulh
hoonust'i',” ni.

4

Netsudule Sizi tank'us ytunoolht'i hukwa' yulh'en

1'Awet Sizi nts'e la dune lhuhoot'ih ts'e Ndoni
'onilha Sizi whuz wheydlh'a' netsudule yootalhdzih

ha.
2 Dit whunizyat dzin séo honih, 'et hukw'elh'az

'‘awet ooye'ilts'ul.
3 'Et yO6olhdzih-un, 'en yughu ninya 'ink'ez
'uyulhni, “Alha Yak'usda ooYe' inli de, ndi tse

lhes oole' dini.” _ .
4'Et hoonts'i Sizi yulhni, “Ndiz un'a Yak'usda

ooghuni k'ut 'uk'usgus whe nja dutni, “Aw lhes za
iloh dune yuk'ukhuna, 'et khuni ts'iyawh Yak'usda
daja ni, i cha hik'ukhuna.””

5 'Et netsudule keyoh whudizti' ts'e yulh
whin'az, 'ink'ez njan lugliz whucho 'udedo
hukw'ut, 'et soo whuban nenilhya.

6 'Ink'ez "'uyulhni, “’Alha Yak'usda ooYe' inli de,
njan whenghe' dudintneh! 'Alha 'uk'ehooguz whe
nja dutni,

‘Yak'usda oolizas butl'ahon'ai whe 'enne nyun nka
huwuhinli,
'ink'ez dula be do nyuhdotatun,

'et huwa 'aw nke tse t'aoonalh ait'oh.””
7'Et Sizi nduyulhni, “Cha za njan 'uk'ehooguz

whe nja dutni, ‘Khun te Moodihti nYak'usda 'en
nantan'ah hukwa 6lhdzih junih!” ”

8 'Et doo cha za netsudule ndi dzulh 'udedo
hadit'ai ts'e whuz yulh whin'az. 'Et ndi yun k'ut

ndulcho whe whenulhtun lerwene bube 'ut'en
k'oh 'ink'ez huyé dizti'-i, 'i cha.

9 'Ink'ez 'uyulhni, “Ngwutsi be neninya 'ink'ez
sts'u téni' nilhdzun de, 'et de ndi ts'iyawh, nch'e’
tileh!”

10 'Ink'ez Sizi yulhni, “Satan naindalh! 'Et

‘uk’ehooguz whe nja dutni, ‘Moodihti nYak'usda,

'aw ‘'en za oobut negwutsi be nets'iyaih,
'ink'ez oots'u téni' uznilhdzun, 'ink'ez 'en za ba
né'ts'ut'en.’ ”

11 'Et 'awet netsudule whenaja 'ink'ez khunsul
lizasne whusahandil 'ink'ez hiba ne'ut'en.

Sizi dune bubulh yawhénilhduk

12'Awet Sizi whulhudants'o John 'ahuyan'ai. 'Et
huwa Galilee yun k'ut ts'u whinya.

13'Et keyoh Nazareth whuch'a séya 'ink'ez keyoh
Capernaum whuz oozya 'ink'ez 'et tidalh. Njan
keyoh 'et taba whuz'ai. 'Et lhendun yun k'ut Ze-
bulun 'ink'ez Naphtali lhodin'ai.

14'Et Isaiah nus hoon'en-un, 'et howu yailhduk-
un lhadodotneh whe nja dutni,

15 “Yun k'ut Zebulun 'ink'ez yun k'ut Naphtali,
ya too' k'uz wheti 'et whuz'ai.

'Et njan Galilee yun Kk'ut,
'1'udun yun k'ut whut'enne,
'enne buba 'uhoont'oh.
16 Mbene la tsalhgus yo dilhts'ine,
'enne kwun uncha-i hitilh'en.
Nts'e la yun k'ut sa whus'th whuz'ai-un,
ndi sa whus'ih, 'i be daztitsah-i, 'i 'unt'oh.
Mbene la 'et whut'enne, 'enne be hdot'en unli-i,
'1 be buba yulhkai le'’hint'oh.”

17'Et whuts'un Sizi dune bubulh yawhénilhduk
whe ubulhni, “Noheni ndhandunoohleh! Yak'uz
k'une' whul'en-un 'awet nilhdukw suli'.”

Dine lho ha 'ut'enne Sizi, “Anih,” ubtlhni

18 'Awet bunghun Galilee taba Sizi 'oh whuya
uyalh 'et nane dune lhulhutsinke ubutilh'en. 'Tl-
hoghun 'en Simon cha huyulhni Peter cha huyul-
hni, 'et 'ilhoghun bulhutsin 'en Andrew huyulhni.
'Enne lhembilh tahuyalhdil ho ha "ut'enne hinli.

19 'Ink'ez 'ubulhni, “Nanulht'oh sunih'us. Dune
ha 'ut'enne nohtiselh.”

20 'Et 'aho dulembil hiladitni 'ink'ez hik'oh ts'e
oot'en ha huyuntiz'az.

21'Et 'on 'un hidulh 'et doo cha za nane dune
tilh'en. 'Enne cha lhulhutsinke Zebedee ooye'ke.
'TThoghun James huyulhni 'ink'ez 'ilhoghun John
huyulhni. Duba te ts'i cho be hudilhts'i 'ink'ez
dulembil nahuyutl'oo. 'Et Sizi bukahizya.

22 'Et 'aho dubd bughu déhain'az 'awet ye usda
whe 'ink'ez Sizi hik'oh ts'e oot'en ha hiyuntiz'az.

Sizi lhane dune undudcdne soo nd'bulh'en

23 'Et 'awet Galilee yun k'ut Sizi ndulcho nuya
whe Lizwifne bulugliz 'et dune bubulh yalhduk.
Mbe la yak'uz k'une' whul'en-un, 'en ghun khuni
unzoo-i be bubulh yalhduk. Dune toh mbe la ndu-
dane 'ink'ez ooyust'e tétsunne, 'enne cha ts'iyawh
soo na'bulh'en.

24 'Et Syria yun k'ut whut'enne, 'enne cha
ts'iyawh hiyulh udits'o. 'Ethuwa mbene la lhenyoo
dada bé undudane, 'ink'ez mbe la 'on nus bulh
"Ults'ulhne cha, mbe la ntsi-i nudude ooyudin-
dane cha, whusnine cha 'ink'ez ookaootuzukne
'ink'ez delh dusnine cha, 'enne ts'iyawh Sizi ts'u
buhoozdla whe ts'iyawh soo né'binla.

25'Ink'ez Galilee yun k'ut whut'enne, Decapolis
yun k'ut whut'enne cha, 'ink'ez keyoh Jerusalem
whut'enne, Judea yun k'ut whut'enne cha, 'ink'ez

Jordan koh 'on yah whéya whut'enne cha, 'enne
ts'iyawh ‘et huldlai k'et 'aw 'uzdooni' ait'oh. 'Et
'ultsukne 'ilhunaoosdil 'enne ts'iyawh hiyuntizdil.

)

Sizi ubulhni, “Dawhuldzoo-un ‘et bughdad

whults'ut” . _
1"'Awet Sizi 'ilhunaoosdilne ubunilh'en whe ndo
dzulh enun ts'e ndo whinya 'ink'ez 'et natl'adida'.

Mbene yugha hodul'ehne, 'enne hits'oozdil.
2'Et'awet whuwhebondunilh'e’, 'et nja dubulhni,
3 “Mbene la ndunne lubeshi 'ulh'enne, 'enne
bugha budzi tel'en unline,
‘enne yak'uz k'une' whul'en-un ooch'e’
huzdli',
et huwa ‘'uk'enus hoonzoo-un bugha

whults'ut.
4Mbene la dulubeshi ghu ni unline, 'enne 'uk'enus

k'enanit'ane hutileh.
'Enne 'uhuja 'uk'enus hoonzoo-un bugha

whults'ut.

5> Mbene la yo ududildzunne,

‘enne ndi yun k'ut buch'e’ whutale ‘et
huwa 'enne 'uk'enus hoonzoo-un bugha
whults'ut.

6 Mbe la Yak'usda ye ts'ih'un 'unt'oh-i tube yuka'
ninzunne, 'enne ndet hukwa' whuninzun-
un, 'et bugha dotalts'ulh.

'Et huwa 'enne 'uk'enus hoonzoo-un bugha

whults'ut. _
7Mbela 'uyoonne gha te'ninzunne, 'enne Yak'usda

cha bugha te'untazeh,
‘et huwa 'enne 'ukenus hoonzoo-un bugha
whults'ut.

8 Mbene la oodzi dutsun lhilohne,
'enne k'at le Yak'usda huti'elh 'et huwa 'enne
'uk'enus hoonzoo-un bugha whults'ut.
9Mbelats'ih'unlhts'un 'uhoot'e'ne, 'enne Yak'usda
buzkeh ubodutdnelh.
'Et huwa ‘'uk'enus hoonzoo-un bugha
whults'ut.

10Mbene la ts'ih'un 'uhint'oh huwa dzoh nubuhul-
hdehne, 'enne yak'uz k'une' whul'en-un, 'et

buch'e’ hinli.
'Et huwa ‘'uk'enus hoonzoo-un bugha
whults'ut.
11 Nkede suba dune nohch'az yahutilhduk
'ink'ez dzoh nunohotilhdzut, 'ink'ez ts'iyaitsuk

whuts'it khuni dutsun-i be nohch'a ‘'uts'un
un'a yahutilhduk, 'et si sgha whuz un'a dune

dzoh nunohulhdzut de, 'et 'uk'enus hoonzoo-un
nohgha whults'ut.

12'Et 'andit whuts'un k'udada whunulhni 'ink'ez
‘uk’enus hoondht'i'! 'Alha yak'uz hooncha whe
nohba k'elha whutaleh. Soo cho whunulh'en, njan
mbe la nohtso nus hoo'en inle'ne, 'enne cha whuz
un'a za bube huzula inle'.

Ndi yun k'ut lubeshi 'ulh'enne buba be hoot'en-i

'ink'ez lisel cha léaht'oh

13 Nohni ndi yun Kk'ut lubeshi 'ulh'enne buba
lisel leaht'oh. 'Et hoonts'i lisel 'aw nalhuwhulhnih
'ulhih te, nts'en'a suba doo cha lisel oonawhulni'
naoodle'? 'Et whuz un'a 'aw hoonli ba lhe'izoo'
whe 'unt'oh. 'T 'ants'i dune tehuyulhkuk 'ink'ez
hik'unudilh whe' hoont'oh.

14 Ndi yun k'ut dunene buba be hoot'en-i
le'aht'oh. 'Aw keyoh whuti dzulh k'ewhah'ai
de, 'aw whuntoolh'ih ait'oh.

15 'Et whuz un'a za dune ndi too dizk'un
naidulhk'an 'ink'ez 'aw chalhyal yunedoo'alh

ait'oh. 'Et k'us lutab k'eyita'alh 'ink'ez kwun 'i gha
ts'iyanne huwhuntilh'elh.

16 'Et whuz un'a za nts'en'a la dune ba be
hoot'en-i unli, 'et whuz un'a nohni cha nohedutadi.
'l be nohe'ut'en unzoo-i daldzoo' la, 'et whuz un'a
dune yuntilh'elh 'ink'ez nohBa yak'uz usda-un, 'en
'uk'enus hidutdalhti'.”

Sizi ubulhni, “Moses be 'udustl'us 'ink'ez nus
hoo'enne bube' 'udustl'us ts'tyawh lhadutisdleh”

17 “Moses_be 'udustl'us 'ink'ez nus hoo'enne
bube''udustl'us 'i gak natiselh 'et hukwa whusasya
noohzin junih. 'T ts'iyawh lhadutisdleh 'et hukwa
whusasya.

18 'Alha' dusni whe nohdusni, Moses be
'udustl'us Hebrew bughuni k'un'a hoontum-
unyaz whe 'uk'eguz-un 'ink'ez hoont'um-unyaz
usgus-un, ndet 'uwhulhni, 'et ts'iyawh 'et nduhooja
de, 'et whuts'un 'aw ndi yun 'ink'ez yak'uz cha
'etsul 'uhoneh ait'oh.

19 Ndai khuni neghalts'ut-i, 'i k'une' ts'oot'en
huba' hoont'oh, 'aw hoontsool-unyaz hoonts'i
dune k'uhininyuz de, 'ink'ez 'uyoonne cha whuz
un'a za whubodutilh'eh, dune ndut'en de, 'et nts'e
la yak'uz k'tne' whul'en-un, 'en 'aw hoonli lhiloh-
un hidutanelh. 'Et hoonts'i ndi khuni netl'adilts"ut-
I, dunets'iyawh hik'une''ut'ende, 'ink'ez 'uyoonne
cha whuz un'a 'az whubodutilh'eh, dune ndut'en
de, 'et nts'e la yak'uz k'une' whul'en-un, ‘et 'i be
ncha-un 'unt'oh hidutanelh.

20 Ts'th'un nohdusni ndunne Moses be
‘udustl'us 'uk'ununaguzne 'ink'ez Phariseene cha,

‘enne hiye ts'th'un un'a 'unt'oh-i 'ink'ez nohni be

ts'ih'un un'a aht'oh-i, 'i buba nus ahzoo de, 'et
de za nts'e la yak'uz k'une' whul'en-un ts'e ts'u
tthdulh.

Nyulh dune hoonli-unyaz whe nch'az ditni
t'ewhuninzun de, ooghu ninya 'ink'ez k'eke
naooltselh

21«Et whutso da' whulh udahts'o nts'en'a dune
daja hutni whe nja duhutni, ‘Dune solhghelh Ju-
nih,” 'ink'ez mbe la dune silhghi-un, 'et hukw'un'a
buba nahutiyeh whe' hoont'oh.

22 'Et hoonts'i sich'oh 'unohdusni, mbene la
'ants'et dulh dune bulh hunilch'e de, 'enne
ts'iyawh buba nahutideh whe' hoont'oh. 'Et
mbe la dudulh dunene ‘Raca!” ‘'ulhnine de, 'et
ndi khuni dakelh k'un'a ‘ntsi'’, ni whe 'utni, 'i
gha nahiyilh-un but hutiyin. 'Ink'ez cha za mbe
la dune, ‘Whuzini dune inli whe 'int'oh!” yulhni
de, mbe la ndutnine, 'enne tube whewhunujut-un
kwuncho yo ts'u buhutinoh.

23'Et huwa hoonliyaz loodel k'ut howa' tan'alh-i,
'ink'ez nyulh dune hoonli-unyaz whe nch'az ditni
t'eooninzun de,

24 'et whutso nyulh dune bulh k'eke nalhoolht-
selh. 'Ethukw'elh'az 'et 'andit za ndaila loodel k'ut
huwa' tan'alh-i, 'et huwa 6on'alh.

25'Et khun dune hoonli-unyaz whe nch'az ditni
de, 'aho oots'un ts'ih'un na'honleh. 'Et nahiyilh-
un but nényutalhtelh 'et whutso ndoneh. 'Et
'aw ndulhinel de, 'en mbe la nch'az ditni-un,
'en nahiyilh-un but nényutalhtelh. 'Et nahiyilh-
un, 'en neilhchuk-un tl'anyutilhtelh 'ink'ez nch'az
dana'duta'alh.

26 Ts'ih'un un'a nohdusni, ndai la ts'iyaitsuk
ook'elha whutilhtselh 'et whuts'un, nts'en'a suba
whuch'a naoohja'? 'Aw oohneh ait'oh!

Mbe la ts'eke yunilh'en whe dudzi yo whe njan
duninzun, “Bulh ninta' tist'elh hukwa' nuszun,” 'et
'uda’ yulh ninta’ 'ant'en whe 'unt'oh

27 «“'Et whutso da' whulh udahts'o nts'en'a dune
daja hutni whe nja duhutni, “Uyoon ts'eke bulh
ninta' ont'en junih.’

28 'Et hoonts'i sich'oh 'unohdusni mbe la ts'eke
yunilh'en whe dudzi yo whe nja duninzun, ‘Bulh
ninta' tist'elh hukwa' nuszun,’ 'et 'uda' yulh ninta’

ant'en whe 'unt'oh. . o
29 'Et nailhni ts'e nyuna 'i be lubeshi inla de,

hanon'alh 'ink'ez 'un ntolh'is. 'Et 'on nus soo'
hoont'oh nohyust'e ndulcho dutagun-un whanus

soo' hoont'oh whe' hoont'oh.

30 'Ink'ez nailhni ts'e nla be ninta' nint'en de,
k'ont'as 'ink'ez 'un tolh'is. 'Et 'on nus soo'
hoont'oh nohyust'e ndulcho dutdgun-un whanus
so0' hoont'oh.

Dune ts'eke bulh lhgho dilhts'i-un, ‘et 'ilhiz wheni
‘otat'elh

31 “Ink'ez 'et cha ndutni ‘Mbe la du'at 'etsul
‘utilelh-un, 'et du'at 'udustl'us ye 'etsul itilelh-i
yutl'aydolhchoos huba' hoont'oh.

32 'Et hoonts'i sich'oh 'unohdusni oo'at 'uy-

oon dune bulh ninta' 'ant'en hukw'elh'az ‘et
huwa za ndi 'udustl'us dai la ye 'etsul itilelh-i

yutl'aydolhchoos huba' hoont'oh. 'Et whuz un'a
ndulhinel whe du'at 'etsul 'uyinla de, 'et de dich'oh
du'at ninta' 'ant'en-un yulhtsih. 'Ink'ez ndun
ts'eke 'uyoon dune ghunasda de, 'etndun dune 'en
cha ninta' ut'ih-un unli whe "unt'oh.

Khun nyunch'oh nghuni K'onyis junih

33 “'Et doo cha za niz de whudizulh da' ts'iyawh
t'eoondhzun 'uda' dune daja hutni whe nja
duhutni, ‘Khun nyunch'oh nghuni k'onyis junih.
'Et k'us neMoodihti whe oots'u nahizinya 'et
whunilhchoh hukw'un'a 'ont'en huba' hoont'oh.’

34 'Et hoonts'i sich'oh 'unohdusni, khun whuz
un'a te ndudoohni junih. Khun ‘Yak'uz whunalh
‘udusni,” doohtni' junih. 'Alha yak'uz ts'e Yak'usda
kw'uts'uzda cho dizti'-i, 'i 'et us'ai.

35K'us ‘Ndi yun k'ut whunalh dusni,” doohtni'
junih. Yak'usda duke yuk'udilh'ez-i, 'i 'unt'oh 'et
huwa. K'us khun te ‘Keyoh Jerusalem whunalh
'udusni,” doohtni' junih. Lerwe Kk'us dizti'-un
ookeyoh whucho 'uhoont'oh 'et huwa.

36 Kus khun te ‘Whe  khusna-un
whenahoosyeh,” junih. 'Aw 'ilhudzin hoonts'i
'aw huwa naoodooh'ah ait'oh 'et huwa.

37'Et k'us ndiz un'a nja dudoohtni, 'et 'awet ‘A’
dahni, ‘A’ 'unt'oh. 'Ink'ez “Awundooh, dahni
de cha, “Awundooh,” 'uhoont'oh. 'Et 'uts'un un'a
'udutil}lmelh de, 'et de ntsi'-un ts'u hadutidoh whe
‘unt'oh.

Dune ntsi'-un, 'en ooch'az nont'i

38 “Et whutso da' whulh udahts'o nts'en'a
dune daja hutni inle’ whe nja duhutni, ‘Dune

oona hoos'en silhtsi de, nyunch'oh nyuna be
hoos'en tanleh. 'I be kw'elha whutalhtselh. 'Et
ooghu dadilhchus de, nyunch'oh nghoo be kw'elha
whutalhtselh,” hutni inle'.

39'Et hoonts'i sich'oh 'unohdusni, dune ntsi'-un
k'0l'enjunih. 'Etk'us mbe la nailhni ts'e nohnizkuk
de, 'et 'intl'us ts'e oots'un nandunont'ah.

40 Khun mbe la nts'oot'an nahiyilh-un but nts'u
yuka 'utni de, ndzoot 'i cha ooghd yolhchoos.

41 'Et mbe la dune dawhuldzoh la ha tanyalh
nyulhni de, 'et nat 'et 'uwhuldzoh ts'e bulh
hadonya'.

42'Et mbe la hoonliyaz nts'u hd' 'utni de, 'i oogha
yon'alh. Hoonliyaz dughu sinla-un yulhni de,
khun ooch'az naool'ah junih.

Nohch'az ditnine buk'eoohtsi’

43 “Njan cha whulh udahts'o nts'en'a dune daja
hutni whe 'et nduhutni, ‘Nyenghoh whut'i-un
ook'eoontsi’ 'ink'ez nch'az ditni-un, 'en oots'u

doni'’
44 'Et hoonts'i sich'oh 'unohdusni, nohch'az
ditnine hoonts'i buk'eoohtsi'. Mbene la

denohdulene, 'enne khuni unzoo-i be bubulh
yaoOolhduk. Mbene la nohts'u dutnine, 'enne
buts'un oohzoo'. 'Et mbene la hoontsi-un
nohts'un ne'hut'en 'ink'ez dzoh nunohulhdzutne,
'enne cha buba tenadoohdli huba' hoont'oh.

45 'Et whuz un'a ts'iyanne whunulhtun nohB&
yak'uz usda-un, 'en buzkeh ahli whe ‘'aht'oh.
'‘Alha Yak'usda ndi sa ntsime 'ink'ez unzoone
lhgha ndi sa buk'idindi. 'Ink'ez ts'ih'un "'unt'ohne
'ink'ez ts'ih'un lhe'it'ohne, 'enne cha lhgha buk'ut
nawhulhtih.

46 Ndiz un'a nja duhoont'ch, mbene
nohk'entsime, 'enne za buk'ehtsi' de, di
suba nohgha o6okat? Gak! Ndunne sooneya
nalhdzoohne, 'enne cha whuz un'a za nduhut'en.

47 'Ink'ez nohulhutsinke, 'enne za hadih bu-
dahni de, 'et 'uyoonne anus ahzoo na'dunahzun
eh? Gak! Ndunne sooneya nalhdzoohne, 'enne
cha whuz un'a za nduhut'en.

48 Ndiz un'a nja dutiht'elh, nohB4a yak'uz usda-
un, 'en dant'oh whe ts'ih'un 'unt'oh, 'et nohni cha
whuz un'a za 'ooht'e' huba' hoont'oh.

6

'Ut'en unzoo-i 'ulh'en de, khun ts'iyanne nalh
tube cho whe' 'ududolhti’ junih

1“Soo cho huwahli! Khun tel'enne gha' tih'alh
de, ts'et whucho ndoht'en junih. 'Et whuz un'a
ndaht'en de, nohB4 yak'uz usda-un, 'en 'aw nohba
k'elha hoolhtselh ait'oh.

2 'Et huwa tel'enne gha' tih'alh de, khun
ts'iyanne nalh tube cho whe' 'ududolhti' junih.
Ndunne duba na'udzoo'ne, 'enne 'et whuz un'a
‘et duhut'en. Lizwif bulugliz k'us ti whulheguz-un
‘et ts'iyanne ubunoolh'en ha, 'et nduhut'en. 'Alha’
dusni, mbene la ba k'elha whutalehne, 'uda’ buba
k'elha whuzdli' whe' hoont'oh.

3 'Et hoonts'i tel'enne gha' tih'alh de, mbene
la 'uk'enus nohts'un unzoone, 'enne hoonts'i
bunanto 'oohneh.

4'Et whuz un'a 'uyoonne t'ehonuszun 'et daht'en
whe tel'enne gha 'ah'aih. 'Ink’'ez nohBa yak'uz
usda-un, 'en dahoont'oh huwa 'et ndaht'en-un, 'et
ts'iyawh nohnilh'en whe 'unt'oh. 'Et huwa dich'oh
ts'iyanne but hoonzoo whe nohba k'elha whutilht-
selh.

Ndiz un'a tenadoohdli huba' hoont'oh

5 “FEt tenadahdli de, khun duba na'udzoo'ne
k'oh ts'e tenadoohdli junih. 'Enne whuz un'a
lizwif bulugliz cha nddilhya, k'us ti whulhetoh
cha, 'ants'i huhdont'i' whe whuz un'a tenahududli
ts'iyanne ubunoolh'en ha. 'Alha' whe nohdusni,

mbe la ndut'enne buba k'elha yutaleh, i'uda’ buba
k'elha yuzdli' whe' hoont'oh.

6'Et nohni tenadutihdli de, nohnich'oh whaht'i-
un, 'et danaoohdilh 'ink'ez ddana'dihtan whe

tenadoohdli. 'Et ndaht'en de 'et la nohBa lhist'en-
un, 'en 'unt'oh, 'et nts'en'a la 'et ndaht'en de,

ts'iyawh nohnilh'en. 'Et huwa dich'oh ts'iyanne
nalh nohba k'elha whutilhtselh.

7'Et tenadahdli de, lhat cho 'oh lhunahoohdeh
junih. Whuz un'a lhendun keyoh whut'enne
k'un'a tenahududli. 'Enne lhai khuni be
tenahududli de, 'i be Yak'usda budutats'o
huninzun 'et huwa.

8 Khun te 'enne buk'un'a 'udoohtni' junih.
NohB4a ndet hukwa oodutalhkut-un, nohtso da'
t'ewhuninzun whe "unt'oh.

9'Inka ndiz un'a tenadoohdli,

‘NeBa yak'uz sinda.
Nyoozi' doti'.
10 Dahoont'oh whe lerwe inli,
'et cha nets'o toolts'it.
Nts'en'a la hukwa' ninzun, 'et ndo honeh.
'Ink'ez ndet la yak'uz ts'e hukwa' ninzun da-
hoojala, ndi yun k'ut cha,
'et whuz un'a za 'et duhoneh.
11 Ndai 'andit dzin uzti'ulh-i,
negha nin'aih.
12'Uyoonne bulh dulhyoh ts'uwhulh'ai de,
buba whunats'odoolnoh.
'Et w}llluz un'a za nelubeshi neba oonaoodol-
noh.
13'Ink'ez ntsi'-un, 'en ch'a neghinli.
'Etyak'uz k'une''int'en-un 'int'oh, 'ink'ez be ilhtus-
icha,

'ink'ez bé dinti'-i cha, 'i 'ilhiz wheni i ts'iyawh
nch'e' 'unt'oh.
'Et ndo honeh.’ ] _
14 'Et dune nohdulhyoh né'hut'en de, 'ink'ez

buba whunaoodulhnoh de, 'et de nohBa yak'uz
usda-un, 'en cha nohba whunaoodutilnoh.

15 'Et hoonts'i dune nohdulhyoh né'hut'en de,
'ink'ez buba whunalhoduzulhnoh de, 'aw nohBa
yak'uz usda-un, 'en cha nohba whunaoodoolnoh
ait'oh.

Soo hootahni de, ‘et 'onghohne buch'a nonah'i’

16 “Et ndet soo hdotahnih de, mbe la duba
na'udzoo'ne, 'enne buk'un'a 'ooht'e’ junih. 'Et
dut'enne, 'enne dudzi yo 'uhilhdzun na'’hududil'i

whe' hint'oh. 'Ink'ez dunin be te’hududil'en
'ink'ez dzoh nuhuzut na’hududili. 'Et whuz
un'a 'uyoonne whubonulhtun nts'en'a la soo

huhooni hukw'un'a. 'Alha' whe nohdusni, mbe la
ndut'enne buba k'elha yutaleh-i, 'uda' buba k'elha
whuzdli' whe' hint'oh.
17 'Et hoonts'i nohni soo héotahni de, soo cho
nena'noolhdeh 'ink'ez nohtsegha cha naoolhtlo.
18 'Et whuz un'a soo hdotahni de, 'et 'onghohne

buch'a nonah'i. 'Et hoonts'i nohBa lhuhoost'en
ts'e hoonts'i whunilh'en, 'en ts'iyanne nalh nohba

k'elha whutilhtselh whe' hoont'oh.

Ndai la yak'uz be hoonzoo' hoont'oh-i, 'i yak'uz

ts'e 'et whuz 'ilhoozohlelh . _
19 “Ndi yun k'ut oondht'i'-i 'ilhoozdhle iloh.

Ndulh'en de, 'ants'i k'enaditsih 'ink'ez musdziyaz
cha gak yutilhtselh. 'Undunut'ihne, 'enne cha
nohghu da'hutiyus 'ink'ez hiduntit'ih.

20'Et k'us ndai la yak'uz be hoonzoo' hoont'oh-i,
'iyak'uz ts'e 'et whuz 'ilhoozahla. 'Et whuz un'a'aw

k'enadotsih ait'oh. 'Ink'ez musdziyaz cha 'aw gak
yoolhtselh ait'oh. 'Ink'ez 'aw nohghu dahooyis
'ink'ez nohghe' hundunoot'ih ait'oh.

21'Et huwa ndet la oondht'i'-i 'ilhoozahla, ndet
'usdla-un, nohdzi cha 'et za duta'alh.

Dune na 'ants'i too dizk'un le'unt'oh _
22 “Et nena 'ants'i neyust'e ba too dizk'un

le'unt'oh. 'Et nohna soo 'unt'oh de, 'et nohyust'e be
hoot'en-i dizbun.

23 'Et hoonts'i dune na lubeshi be untsi' de, 'et
ooyust'e ndulcho whe tsalhgus be dutabun. 'Et
huwa ndi be hoot'en nohbulh 'unt'oh tsalhgus
k'un'a be hoodat'en de, 'et dahoolcho-i be suba
tsaholhgus oole'?

Yak'usda ook'une’ 'int'en de, 'aw sooneya cha
k'une''ont'en ait'oh
24 “Aw 'ilhoghun dune nane moodih ba 'oot'en
ait'oh. 'Et 'ilhoghun 'en yuts'u dutitni 'ink'ez 'il-
hoghun yuk'etitsi'. K'us 'ilhoghun yuk'une' tit'en
'ink'ez 'ilhoghun yuch'az dutatni. 'Aw Yak'usda
chak'une''int'en'ink'ez sooneya cha k'une' 'ont'en
ait'oh.
Yinka dulhts'i-un huwu ni oohle’ junih
25 “Et huwa njan dundhdusni, yinka dulhts'i-un
huwu ni oohle' junih. Ndai la tih'ulh-i 'ink'ez ndai
la tihnelh-i cha, 'ink'ez nohyust'e soo naidutihleh,
'l cha, 'i ts'iyawh khun ooghu ni oohle' junih. Ndi

tih'ulh-i be khahna-i anus dizti' nahzun eh? K'us
naih 'i nohuyust e anus dizti' nahzun eh?

26 Ndo dut'ai nudilh-i nulh'en! 'Aw 'alhe' nusdloh
'ink'ez 'aw khit huba ilhe'osdle iloh. 'Et hoonts'i
nohBa yak'uz usda-un, 'en bugha 'a'aih. 'T iloh
lakw buba nus dahti'?

27Nohni nohtoh mbe unt'oh dalcho tileh howu
ni unli? 'Aw 'et huwa 'on nus 'ulyiz oole' ait'oh!

28 'Et huwa di ha be dune tihleh wuni ahli?
'Indaiyaz nts'en’'a haniyeh, 'et howu nuni nahzut.

'Aw lhe'hust'en 'ink'ez 'aw naih cha lhe'’hulh'en
hiye dune tileh ha.

29 'Et nohdusni Solomon 'en hoonts'i soo
nadut'ih te, 'aw 'indaiyaz anus lhe'ildzoo'.

30 'Et Yak'usda tl'o unzoo-i yilh'i. 'T 'andit dzin
tl'o k'ut haniyeh 'ink'ez bunde 'i tsehidutilhkut

'ink'ez dutdk'un. 'Et ddhoolcho-i be nohni 'on nus
soo nanohdutileh? Nohni 'aw soo cho ooba 'alha
lhe'hoot'ohne 'unohdusni! o _

31 'Et huwa khun lhoodolhkut junih, di suba

ts'oo'alh, k'us di suba ts'ootnai', k'us di suba be
dune ts'oole’, noohzin junih.

32'Alha 'udun yun k'ut whut'enne 'et za hukwa
hitis'en. 'Ink'ez 'alha 'I be nohB4 yak'uz usda-
un, ndai hoonliyaz be ts'uwhulhdoh-i, 'et ts'iyawh
t'eooninzun.

33 'Et hoonts'i nts'en'a Yak'usda nohba lerwe
tileh 'ink'ez be ts'ih'un un'a 'uhoont'oh-i nohch'e’
tileh cha, 'et za hukwa' nahzun de, 'et de 'on 'un-i
cha njan ts'iyawh nohgha tikulh whe' hoont'oh.

34 'Et huwa bunde dawhutanelh, 'et howu ni
oohle' junih. Bunde whusahoolts'ut de, 'et de la

howu ni oohle'. Dzin totsuk soo' hoolcho hoontsi'-
un whutih'elh 'et huwa.

7

'Uyoonne ba nahoohyeh junih

1 “Uyoonne ba nahoohyeh junih. Doo ka si

nohba nahoodeh.
2 Nts'en'a 'uyoonne ba nahahyeh, 'et soo whuz

un'a nohba nahutideh. 'Ink'ez nts'en'a 'uyoonne

ghu nuni nahdzut, whuz un'a za nohghu nuni
huntizut.

3'Et di ha nyulhutsin lhusyaz oona k'et diztan, 'i
nilh'en, 'et hoonts'i 'aw t'eoonuzinzun nyunch'oh
duchun cho nyuna K'et diztan?

4 Nts'en'a nyulhutsin ‘'udutdnelh, ‘Nyuna
K'elts'ut-inyuna k'ehanados'alh,” 'ink'ez nyunch'oh
lhelcho-i nyuna K'et 'us'ai-i 'aw lhnilh'en?

5>Nyunch'oh duba na'indzoo'! 'Udechoo lhelcho-
i nyuna Kk'élts'ut-i, '1 cho nyuna k'éhanain'aih. 'Et
de la soo whunilh'en whe oona k'élts'ut-i oona
k'ehanayon'alh.

6 Yak'usda ooghuni lubeshi ooghu hooloh-un,
khun te lhike dult'ohne gha doh'alh junih. K'us
Yak'usda ye whuneodulh'eh-i, '1 kw'usul dizti'-
i, pearl huyulhni 'et dult'oh-i, khun gugoos
dult'ohne butso nadolhdilh junih. 'Et ndahja de,
dulcho hik'unutilh'us 'ink'ez 'aho nohts'u ndhulhya
'ink'ez yanohodutalhch'ulh.

Yak'usda nohts'o hukwa' ninzun-un, ‘et
Yak'usda hukwa ‘'oodolhkut 'ink'ez nohgha
whiita'alh
7 “Et nohdusni Yak'usda ndai la
ookayoodulhkut-i nohgha ita'alh. = Ookundhta
'ink'ez nahootah'alh. Dati dunulhkw'uz 'ink'ez
nohba daha'dutikwus.

8 'Et 'oodulhkutne, 'enne Yak'usda bugha
whuta'alh. Mbene la hoonliyaz hukunutane,

'enne nahahootd'alh. 'Ink'ez mbene la dati
dunulkw'uzne, ‘'enne Yak'usda buba daha'
dutit'elh.

9 Mbene nohbdke nohtoh, ooye' lhes yuts'u ha

'utni de, 'aw tse yugha nduno'alh ait'oh.

10 K'us 1ho yuts'u ha 'utni de, 'aw 'i k'et tl'ughus
yugha Oot'elh ait'oh.

11'Et ndiz un'a nja duhoont'oh, nohni lubeshi
'ulh’'enne ahli, 'et hoonts'i t'eoonahzun nts'en'a
unzoo-i nohuzke gha tih'alh. 'Et dawhulcho-i be 'on
nus ndo yak'uz nohB4, mbene la yoodulhkutne,
unzoo-i bugha ti'alh.

12 'Et huwa nts'en'a hukwa' nahzun dune
danohotilh'elh-un, 'et whuz un'a za nohni cha 'et
nduboolh'en. 'Alha Moses be 'udustl'us cha 'ink'ez
nus hoo'enne bube' 'udustl'us cha, 'et ndhoolt'oh
'et duwhutni.

Dati-un hoondat-un
13 “Njan dati-un hoondat-un 'et hukohdilh huba'
hoont'oh. 'Et dati-un 'ink'ez ti hoontel-un, 'et
kwuncho yo ts'u ti 'uhoont'oh 'ink'ez lhane whuz
whedilh.
14 Njan 'et huwa 'et nduhut'en, njan dati-un
hoondat 'ink'ez njan ti 'ilhiz be ts'ukhuna-un ‘et

howa whulna' whe' hoont'oh. 'Aw lhane iloh
nahuhdo'aih.

I

Dune dahtit'en-un, 'et 'i be dahint'oh la
t'ebuntihzeh

15«“Mbene la whuts'it be nus hoo'enne na'dudil'i,
'enne buka huwahli! 'Usbai zuz be soo dint'ohne,
‘enne buyo ts'e yus soo 'uk'enus ntsi-i 'enne
1é'hint'oh.

16 'Et huwa dahut'en-un, 'et 'i be t'ebuntihzeh.
'Et duje isdloo whus chun gha huyoonuyin eh?
K'us ndi mai, figs huyulhni, chuntoh whuduts'ul-

un whutoh huyoonuyin eh? 'Awundooh!

~ 17'Etwhuz un'a za duchun unzoo-i, 'i mai unzoo-
iooghu haniyeh.

18 'Ink'ez duchun dalhjut-i, 'aw mai unzoo-i
ooghu handoyeh ait'oh.

19 Ts'iya-i duchun 'aw mai unzoo-i ooghu
hanooyeh ait'oh, 'I nanuhidutselh ‘'ink'ez
hidilhk'un.

20'Et huwa dune cha whuz un'a duhint'oh. 'Et
huwa la t'ebunohzin.

Yak'usda k'tinulhe'ust'enne, 'enne Sizi Gri ooch'e'ne
lhuhiloh . o o
21 “Aw ts'iyanne, ‘SMoodihti, sMoodihti,” sul-

hnine, 'aw nts'e la yak'uz k'une' ts'uwhul'en-un
whuz hutooya' ait'oh. Mbene la 'uBa buts'o
hukwa' ninzun tune' 'ut'enne, 'aw 'enne za yak'uz

ts'e hutidulh. _ _
22 'Et mbene la njan dzin whusahoolts'ut de,

‘SMoodihti sMoodihti, 'alha iloh lakw nyoozi' be
nus ts'uhoo'en? Nyoozi' be ntsi-i nududeh-i "uy-
oonne bughu whe nats'inanyoot! 'Ink'ez nyoozi' 'i

be huwa 'it'en tune' ts'ut'en.” ]
23 'Et ndunt'ohne dune ts'iyawh budutdsnelh,

“Aw t'enohnuzuszun. Sch'a nasahdilh! Nohni 'aw
'uk'unulhe'ust'enne aht'oh!

Sizi Gri ooghuni soo cho whulh ts'ooyin

24 “Et huwa mbene la sghuni yoozilhts'aine,
'ink'ez daja dusni-un hukw'une' hut'en, mbe la
dune whunih-un duyoh tse k'ut neoonin'ai, 'en

k'un'a 'uhint'oh.
25 'Et awet nahoonilhtan 'ink'ez too 'awet ulh-
tus suli', '1 njan yoh whut'aiznai. Nilhtsi ulhtus-

i cha whudilhts'uk. 'Et hoonts'i njan yoh 'aw
dalhuhoonel. Njan yoh tse k'ut whuz'ai 'et huwa.
26'Et hoonts'i mbene la sghuni yudits'one 'ink'ez
'aw hik'unulhe'ust'en de, mbe la dune whusni-un,
'en yoh 'ants'i sai k'ut neoonin'aih, 'en duhult'oh.

27'Et 'awet ndhoonilhtan 'ink'ez too 'awet ulhtus
suli', 1 njan yoh whut'aiznai. Nilhtsi ulhtus-i cha

whudilhts'uk. 'Tnk'ez njan yoh nahdolts'ut. 'Ink'ez
wheodonujut whe nahdolts'ut.”

28 'Et Sizi ndi khuni ye bubulh yailhduk, 'i
lhaduja whe 'ilhunaoosdilne tube buba hooncha.

29 T'eooninzun daja ni whe whubodalh'e'
Nyoonne mbe la Moses be ‘'udustl'us Kk'ut
'uk'ununaguzne, 'aw whuz un'a hubulhodilh'el.

8

Dune ooka whulhjut-un Sizi soo na'yinla

1'Et 'awet Sizi ndus de shus k'uz hanaja whe
lhane dune yunantisdil,

2 whe dune ooka whulhjut-un, 'i leprosy
huyulhni, 'en yududizya 'ink'ez yubut nachaniti
'ink'ez 'uyulhni, “SMoodihti nyun hukwa' ninzun
de, ndi ndai la be ilhtus-i 'int'i-i, 'i be suna'ilhdeh.”

3 'Et Sizi dula be yut'aiznai 'ink'ez, “A, hukwa'
nuszun. Nyuna'isdeh!” yulhni. 'Et ooka whulhjut-
un, 'et 'aho soo na'vja.

4 'Et Sizi 'uyulhni, “Khun te 'uyoonne doni'
junih! 'Et k'us lubret oots'inyalh 'ink'ez ts'ih'un
un'a dini nyust'e nts'en'a whe soo na'uja
'ink'ez nyunoolh'en. 'Et la Moses be 'udustl'us
yuk'uyaoolhduk. 'T gha la ndai huwa tan'alh-i
nyudoni'. 'Et whuz un'a ts'iyanne whubuntalhtun
dainja whe soo na'inja-un.”

'Itlhoghun Rome whut'enne saldanne bumoodih,
'en ooye' Sizi soo na'yinla

> 'Awet Sizi keyoh Capernaum ts'u whutni-un
ts'oozya whe 'ilhoghun Rome whut'enne saldanne
bumoodih, 'en yududizya whe yuts'u tedudli,

6 “SMoodihti se'ustlen k'us unsool-un, 'en njan
yoh yun sulhti 'aw delhdusni whe tube dzoh
nuzut.”

7 'Et Sizi yulhni, “Oots'u tisyalh 'ink'ez soo
na'tisdlelh.”

8'Et hoonts'i ndun saldanne bumoodih yulhni,
“SMoodihti syoh ts'u tanyalh huba 'aw soo
lhe'uzdzoo'. 'Ants'i nghuni be 'et ndudinja de,
‘et hoonts'i se'ustlen-un Kk'us unsool-un soo
na'ootnelh la.

9 'Alha si cha 'onghohne sando 'uhint'oh whe

hukwa' huninzun tune' suhulh'en. 'Et si cha whuz
un'a za saldanne buba ndo 'ust'oh. 'Et 'ilhoghun,

‘Inyalh!”” dusni de, 'et 'aho whe yaih. 'Et 'uyoon
“Anih,” dusni de, 'et 'aho sghu yaih. 'Et se'ulhna-
un, ‘Nja dineh!” dusni de, 'et 'aho 'et ndut'ih.”

10 Sjzi ndun dune ndet 'uwhulhni whulhtdants'o
whe tube ba hooncha. 'Et huwa ndunne yu-
nidulhne ubulhni, “Israel ndulcho whe keyoh, 'aw
ndun dune whuz un'a ooba 'alha' hoont'oh-un
nalhizusti.

11 'Et nohdusni ndaz de 'ink'ez nooz de lhane
whusatidulh whe yak'uz k'une' whul'en-un ts'e 'et

Abraham cha, Isaac cha, 'ink'ez Jacob cha, 'enne
‘alhgoh lhla nd'hutit'ulh.

12 'Et hoonts'i mbene la yak'uz k'une' hool'en
huba 'unt'oh inle'ne, 'enne 'az tsahdlhgus ts'e
hubotilhdulh. 'Et ts'iyawh hutso 'ink'ez dughoo
lhehidutik'us.”

13'Et Sizi ndun saldanne bumoodih 'en 'uyulhni,
“Awet inyalh! 'Et nts'e whula mba 'alha’ 'ust'oh,

whuz un'a za mba whuténelh.” 'Et soo 'oh whuya

‘uwhunit'o whe be' ustlen k'us untsool-un soo
na'uja.

Peter oo'at ooloo, 'en cha Sizi soo na'yinla
14 'Et Sizi Peter ooyoh daninya whe oo'at ooloo
yunilh'en. 'Et lili k'ut sulhti dada nulwus-i be
nduda.
15 Yuzih neninya 'ink'ez yula t'aiznai. 'Et 'aho
nulwus nduda oots'u hanaidide. 'Et 'aho dunadija
'ink'ez bugha nd'unt'ai.

Lhane ntsi'-i nududeh ooyudtilts'ine, Sizi dughuni
be buts'a habunanyoot
16'Et'awet sa yo tiz'ai whe lhane ntsi'-i nududeh
ooyudults'ine, 'enne Sizi highu buninla. Dughuni
be ntsi'-i nududeh-i buydhanainanyoot. 'Et ts'iyawh
mbe la ndudane, 'enne ts'iyawh soo na'binla.
17"'Et whuz un'a Isaiah nus hon'en whe ndutni,
‘et ts'ilyawh 'et nduhooja. 'Et huwa njan nja dutni,
“Ndai la tetsun neilh'i-i, '1 ts'iyawh neghu
nayilhchoot.
'Ink'ez nedada' cha ‘et ts'iyawh nets'u
handhonla.”

Mbe la Sizi Gri ba ne'tit'en-un hukwa' ninzun
de, 'et de ndai la ndi yun k'ut hukw'entsi'-un, 'et

ts'tyawh whuladootni huba' hoont'oh

18'Et 'ilhunaoosdilne ts'iyawh hinasguz. 'Et Sizi
whunalh'en whe 'et mbene la yulh 'ut'enne, 'enne
ts'iyawh ubulhni, “Nyan uztooke'.”

19 'Et 'ilhoghun Moses be ‘'udustl'us
‘uk'unundguz-un, 'en yughu ninya whe "uyulhni,
“Nehodulh'eh-un nts'oh tula nutéanyalh, 'et dulcho
nyunun tisyalh hukwa' nuszun.”

20'Et Sizi 'uyulhni, “Soo cho howu nuni ninzut!
Nanguz 'enne cha 'an whut'i whe' 'unt'oh 'ink'ez
dut'aiyaz cha t'o ut'i. 'Et hoonts'i yinka dune ye',
'‘aw hukw'ut tsén tal'alh-un 'et hoonts'i lhuhodot'i'.”

21 'Et 'uyoon yugha hodul'eh-un, 'en uyulhni,
“SMoodihti sba silh'i. 'Udechoo "'uba 'acostelh.”

22 'Et hoonts'i Sizi 'uyulhni, “K'at whute,
sunanyalh. Dudulh yaidlanne didutch'oh
‘analhuhoolyelh.”

' t'Nilhtsi 'ink'ez tatsi bulh 'i hoonts'i Sizi hik'une’
ut'en

23'Et 'awet ts'i beinya 'ink'ez yugha hodul'ehne,
‘enne ts'iyawh hiyulh 'Gja.

24 Nus huzki ibulh bubulh tagodilts'ut 'ink'ez
‘awet ts'i be tawhendunitih, 'et hoonts'i Sizi 'en
nanisti.

25'Ink'ez yugha hodul'ehne, 'enne hits'u whindil
ts'enahuyulhts'it. “NeMoodihti netalhyis! 'Awet
too netighan!”

26 'Et 'ubulhni, “Di ha whénulhjut? 'Aw bé 'alha’
whut'en-isoo "ultus-ilhaht'i' whe'dahni.” Dudinya
whe khuniti be hukwa' yudani' too 'ink'ez nilhtsi
bulh yatilhduk, 'ink'ez 'awet dinghel.

27'Et nyoonne dune buba hooncha whe "ulho-

dutni, “Ndun dant'oh-un dune suba 'unt'oh? Nil-
htsi 'ink'ez tatsi bulh ' hoonts'i hik'une' 'ut'en.”

Nane dune ntsi-i nududeh-i buyudindane, 'enne
Sizi ntsi-i nududeh-i buts'a handbunanyoot
28 'Et 'awet nyan hoozki whe ndunne Gerge-
sene buyun k'ut huwhutni, whuz hoozdil. 'Et
nane dune highu nin'az. 'Enne ntsi'-i nududeh-
i buyudinda. Ndet la nezi 'ahule-un, 'et whuz de

hahdn'az. Soo ts'ih'un 'uhuninzun K'et 'aw dune
buzih noya' ait'oh.

29 'Et khunsul tube cho 'uhutni, “Sizi nyun
Yak'usda ooYe' inli whe 'int'oh! Ndet nets'u
hukwa' ninzun? Nkede neba whusadotilts'ulh-un
whutso, dzoh nunetalhdzut ha 'inja whusainya?”

30'Et njan howu nilhdza'-un, gugoos huldlai ndi
ndai la butl'ahidantsut-i, i huyu'alh.

31'Inka ntsi'-i nududehne, 'enne hits'u tedudlih
whe huyulhni, “Whusananeuntanyulh de, 'et de
nghuz gugoos yuzdoodilh-un netl'ahon'alh.”

32 'Et “Ahdulh!” ubulhni. 'Et 'awet ntsi'-i
nududeh-i ndunne dune buts'u haidande whe gu-
goos yudande. 'Aho gugoos bubulh whenghu hilg-
haz 'ink'ez too ubanghan.

33 'Et ndunne gugoos ghunline, ts'iyawh 'aho
keyoh ts'e whehilghaz. 'Ink'ez keyoh whut'enne
ts'iyawh bubodani' dahooja la. Nyoonne nane
mbene la ntsi'-i nududeh-i ooyudande inle'ne, ‘et
dahuja la whunilhchoh hubodani'.

34 'Aho za 'et keyoh whut'enne, ts'iyawh 'az
whehilghaz 'ink'ez Sizi dodizdil. Hitilh'en ibulh
njan buyun k'ut whuch'a nadoja', 'et hukwa hits'u
tedudli.

9

Sizi ndun dune ‘et duyulhni, “Nlubeshi ts'tyawh
mba hooloh suli”
1Sizi 'et 'awet ts'i benya 'ink'ez nyan yahuzkih
nts'e la dich'oh dukeyoh ts'e.
2 'Aho 'awet ndun delhdusni-un, 'en lili
be whusahdyankai. Sizi ubunilh'en 'ink'ez
t'eooninzun buba 'alha’ hoont'oh. 'Et délhdusni-un

yulhni, “Hadih ts'oodun, do 'un dunilt'i! Nlubeshi
ts'iyawh mba hooloh suli'l”

3 'Et 'aho za whulohne Moses be 'udustl'us
'uk'ununaguzne 'ulhodutni, “Ndun dune Yak'usda
ch'az yalhduk whe "utni!”

4 'Et daja huninzun za Sizi 'et ts'iyawh
t'eooninzun. 'Inka ubulhni, “Di ha nohdzi yo
whe ntsi'-i za ghu nuni nahzut?

5> Nts'en'a suba huwa lhuhoolna' k'un'a uzdooni'?
‘Lubeshi mba hooloh suli'y k'us, ‘Dudinyaih
'ink'ez inyalh’?

6 'Et njan t'eoondhzin yinka dune ye', 'en ndi
yun k'ut ooba' hoont'oh whe 'unt'oh lubeshi 'un
toolhdilh huba' hoont'oh whe 'unt'oh,” ubulhni.
'Ink'ez ndun delhdusni-un, “Dudinyaih 'ink'ez
kw'usinti-i nailhchoot 'ink'ez nyoh ts'e naindalh!”
yulhni.

7'Et 'aho za dunadija 'ink'ez duyoh ts'e whendja.

8 'Et 'ilhunaoodulhne ts'iyawh buba hooncha
'ink'ez Yak'usda hudilhti', dunene, 'enne cha
butl'ahon'ai whe buba hét'e' ha.

Matthew sooneya nahulhdzooh-un

9 'Et hukw'elh'az Sizi 'oh whuya lhuseya whe
ndet la sooneya naldzooh-un, 'et 'ilhoghun dune
Matthew huyulhni, ‘et usda whe yunilh'en.
“Sunanyalh,” yulhni. 'Et dudinya 'ink'ez hik'oh
ts'e oot'en ha yuntizya.

10 Sizi yeyoh ts'e daninya 'ink'ez buzih usda
bula na'utit'ulh. Sooneya 'ilhunaoos'aihne 'ink'ez
lubeshi 'ulh'enne, 'enne cha yoh dahunindil
'ink'ez Sizi 'ink'ez yugha hodul'ehne bubulh
bulanahut'alh.

11 'Ink'ez nyoonne Phariseene hinilh'en
whe yugha hodul'ehne bubuhoodulhkut,
“Nohodulh'eh-un, 'et di ha sooneya 'ilhu-
naoos'aihne 'ink'ez lubeshi 'ulh'enne cha bubulh
na'ut'alh?”

12 'Et Sizi bubulh tdants'o daja huyulhni-un ‘et
ubulhni, “Mbene la soo "unt'ohne 'aw yoo be duyun
halhe'hunizun. Ndudane, 'enne za yoo be duyun

ha' huninzun.

13 'Et huwa ahdulh ndet la hodulh'eh-un ‘et
noheni toh neoonahle 'et 'uk'uwhusguz whe nja
dutni, “Uyoonne gha te'ntihzilh 'et nohts'o hukwa'
nuszun. Ndai loodel k'ut hidutalhk'un-i, 'i ooka
lhe'ntszun” Si cha whuz un'a za 'aw ts'ith'un
'unt'ohne, 'enne bubeni nahdhundunooleh huba
iloh sasya. 'Et lubeshi 'ulh'enne, 'enne dulubeshi
ch'a bubeni nahdahundunooleh ubudutasnilh ha, 'et
huba whusasya.”

John yugha hodul'ehne, 'enne hoonliyaz Sizi
huyoodulhkut

14 'Et 'awet John yugha hodul'ehne, 'enne Sizi
ts'uhoozdil whe huyoodulhkut, “Dahoont'oh huwa
wheni cha 'ink'ez Phariseene, 'enne cha lhat soo
ts'uhoni. 'Ink'ez nyun ngha hoodulh’ehne, 'enne
gak?”

15 'Et Sizi ubulhni, “Mbe la oo'at whutaleh-un,
'en ook'ekene, 'awhuz huyulh 'unt'oh, 'enne cha
eh soo huhootanih? 'Awundooh! 'Et hoonts'i 'oh de
de ook'ekene buch'a nahuyitalhtelh, 'et de za soo
huhootanih.

16 'Ink'ez cha, 'aw 'uda’-i dzoot 'aw 'andidi-i
naih be naoolhkut ait'oh. 'Et nyoo 'andidi-i naih

naootaltsulh 'ink'ez oots'u hanaitich'ulh. 'Et de 'on
nus hootatsi'.

17'Et doo cha, 'aw ts'ekoo too' 'andidi-i 'aw "ujut-
1 'uzus be yoolhdzeh ait'oh. 'Et déyinla de, 'aho la
bulh hdok'uholtalh. 'Et nyoo 'andidi-i ts'ekoo too'
ts'iyawh nadutijulh, 'ink'ez ndi 'uzus 'i cha ninta’
tit'elh. 'Et 'andidi-i ts'ekoo too', 'andidi-i 'uzus be
huyalhdzo de, 'aw whe ninta’ oot'en-un hooloh.”

Sizi ts'oodun yula ilhchoot whe dunadija 'ink'ez
"ilhoghun ts'eke soo na'yinla

18'Et nja dahooja la 'awhuz howu yalhduk whe
khunsul 'ilhoghun moodih yughu ninya 'ink'ez
yubut nachaniti. 'Et nduyulhni, “Stse' 'andit za
dazsai. 'Ethoonts'isoo tilah syoh ts'e tonya', 'ink'ez
nla be ookw'édolni, 'et de la nakhatna'l”

19 'Et Sizi dudinya 'ink'ez yuntizya. Yugha ho-
dul'ehne, 'enne cha ts'iyawh huyulh 'ut'en.

20 'Et 'oh whuya hidulh whe khunsul 'ilhoghun
ts'eke, 'en whunizyat 'on 'at nat yus k'ut inle'
whe 'uskai' 'uyulh'en. Ndun ts'eke Sizi yut'a
ts'e gha ninya 'ink'ez nayits'uz-1 nyus ts'e yuban
whut'aiznai.

21 'Et njan ‘et dutinelh whuts'o dich'oh
na'dudutni, “Ants'i oonaih oot'aizasnai de, 'et
de la soo nd'tisnelh.”

22 Sizi yuts'u nalh'a 'ink'ez yunilh'en 'ink'ez
‘uyulhni, “Stse' do 'un dunilt'i! Be 'alha’ hoont'oh-i
mba 'alha’ 'unt'oh 'et huwa soo na'inja.”

23'Et 'awet Sizi ndun moodih ooyoh ts'e daninya
whe ndi be ts'ujun-i, flute huyulhni, 'i hiye ujun
whe bunilh'en. 'Et 'onghohne tube tahuditni whe
tso yahalhduk whe ubulhni,

24 “Az ndhdulh! Ndun ts'ekeyaz 'aw ddlhitsal,
‘ants'i nanisti whe 'unt'oh.” 'Et highudloh.

25 'Et dune ts'iyawh 'az whendbahalh'a'. Sizi
yoh ts'e daninya whe ts'oodun yula ilhchoot ibulh
dunadija.

26 'Et dahooja la, 'et yun k'ut ndulcho whe ‘et
hukw'u nahuwhulnuk.

Nane dune hoos'enne, 'enne Sizi soo na'binla

27 'Et 'awet Sizi natisja whe nane dune
hoos'enne hiyuntiz'az 'ink'ez hikazulh,
“NeMoodihti David oots'u hainzut-un negha
te'ninzeh!”

28 'Et Sizi yoh ts'e daninya whe nyoonne
hoos'enne huyudanin'az. 'Et Sizi ubulhni, “Nohba
‘alha’ hoont'oh eh njan 'et dutisnelh huba?” 'Et
‘uhuyulhni, “A, neMoodihti!”

29 Buna yut'aiznai 'ink'ez ndubulhni, “Nts'en'a la
nohba 'alha' hoont'oh, whuz un'a 'uhdneh.”

30'Et'aho nahitat'en 'ink'ez honilh'en. Sizi khuni
ulhtus-i be ndubulhni, “Khun 'uyoonne déhni' ju-
nih!”

31'Et hoonts'i tendhunt'az 'ink'ez ndi 'oh keyoh
ndulcho whe ts'iyanne hudani'.

Ooba 'alha lhe'hoot'ohne, 'enne hutni, “Sizi 'en
netsudule ye ulhtus-i be 'ut'en”

32 'Et tendhundil whe 'ilhoghun dune 'aw
yalhulhduk-un, ntsi-i nududeh-i ooyudinda 'et
huwa. 'En Sizi highu hinilhti.

33 'Et ndun ntsi-i nududeh-i ye ydhanainanyoot.
Nyoon dune 'aho yawhénilhduk. 'Et 'ilhunaoos-
dilne 'ulhodutni, “Israel yun k'ut ndulcho whe 'aw
ndiz un'a lhe'whusne ‘et 'andit ts'iya 'et 'udechoo
nduhoojal”

34 'Et nyoonne Phariseene nduhutni, “Ants'i
ntsi'-i nududeh-un, 'en bumoodih ye ulhtus-i, 'i
gha ndi nududeh ntsi'-i yuts'u hanainanyoot!”

Sizi dune bugha te'ninzun

35'Et 'awet Sizi njan keyoh whuti 'ink'ez keyoh
whuyaz cha whunilhchoh nusiya. 'Ink'ez lizwifne
bulugliz ndi khuni unzoo-i be yak'uz Kk'ine'
whul'en-un, 'en ghun whubodulh'eh. 'Et dunene
mbene la ooyust'e ndudane 'ink'ez tetsunne, 'enne
ts'iyawh soo na'bulh'en.

36 'Ink'ez 'ilhunaoodilhne ubunilh'en. 'Enne
ts'iyawh nehunintsai dohot'en, 'aw 'uhooneh
ait'oh. 'Ink'ez ts'iyaitsuk laditnine dohot'en.
‘Ants'i 'usbaiyaz lhane 'aw bughunli-un hooloh
le'hint'oh.

37 'Ink'ez yugha hodul'ehne, 'enne ubulhni,
“Alha 'awet ha' nukat-un newhuninzut 'ink'ez
tl'o mai' lhai suli', 'et hoonts'l 'ut'enne 'aw soo
lhe'huniltsuk.

38 'Inka Yak'usda ha' nukat-un whumoodih,
dich'oh ‘'a'dudinla-un, 'uyoonne 'ut'enne cha
whusdaboolh'a', 'et huba tenadoohdli,” ubulhni.

10

Whunizyane 'on 'at nane whel'a’ne buboozi’
'uk'eitagus
1 'Et whunizyane 'on 'at nane Sizi yugha ho-
dul'ehne, 'enne 'alhgoh 'anih ubuddani'. Ntsi-i
nududeh-i 'enne ts'iyawh ndet la whehilhtus-un
cha, 'ink'ez k'une' bool'en ha, 'et cha, 'ink'ez ndet
hukw'e hunduda-un cha, ‘et ts'iyawh 'et whuch'a
soo na'botilh'elh, 'et cha ts'iyawh butl'ahon'ai.



Matthew 10:2 XXXViii Matthew 10:9

2 Njan 'et whunizyane 'on 'at nane whel'a'ne
buboozi' 'uk'eitagus; 'udechoo Simon, 'en Peter cha
huyulhni; 'en bulhutsin 'en Andrew huyulhni; 'et
doo cha James cha Zebedee ooye', 'ink'ez John 'en
cha 'en bulhutsin 'unt'oh;

3 Philip 'ink'ez Bartholomew; Thomas 'ink'ez
sooneya nalhdzooh-un Matthew huyulhni; James
‘en cha Alphaeus ooye' 'unt'oh, 'ink'ez Lebbaeus
'en ooboozi' 'udek'ez-un Thaddaeus huyulhni;

4'et Simon cha, 'en Canaanite yun k'ut whut'en-
un 'unt'oh, 'ink'ez Judas Iscariot 'en 'uja Sizi be
‘'onket-un 'unt'oh.

Ndunne whunizyane 'on 'at nane, 'enne Sizi ubu-
tilh'alh _
5 'Et 'awet ndunne whunizyane 'on 'at nane,

'enne nts'e la 'uhutit'elh Sizi whuz ubutilh'alh.
'Et la khuni ulhtus-i butl'adan’'ai whe ndubul-
hni, “Khun 'udun yun k'ut whut'enne buti ts'u te

toohdilh junih. 'Ink'ez Samaritan bukeyoh ts'uti
whuz te toohya' junih.

6 'Et k'us Israel oots'u haindene, 'enne 'ants'i
'usbai ninta nilh'az-i 1é'hint'oh, 'enne za buts'un
toohdilh.

7'Et 'awet ahdulh whe butoh lhohdilh, njan 'et
budutahnelh, ‘Nts'en'a la yak'uz k"ine' whul'en-un
‘awet nilhdukw.’

8 Nduddne 'ink'ez ooka whulhjutne, leprosy
huyulhni, 'enne cha ts'iyawh soo na'boolh'en.
Yaidlanne cha dunabuddhlelh. Ntsi'-i nududehne,
dune buts'a handbunuhyukw. Ndaila 'ants'inohgha
nkat-i, 'i cha 'ants'i huwadohle.

9 Khun te sooneya nohsooneya zus be 6ohdzaih
junih!

10 Khun tihdulh de hoonliyaz toohla' junih.
Lhook'ez 'ink'ez be Kkélh'a-i cha 'ink'ez nanki
ts'oozt'an 'ink'ez nohtuz. 'Alha 'ut'en-un nts'en'ala
ne'ut'en, 'et whuz un'a za nohni cha ooh'alh huba'
hoont'oh.

11 Ndet la keyoh ts'u tihdulh 'et keyoh whuyaz

k'us keyoh whuti, 'et ndunne keyoh whut'enne,

'enne hukwa boodolhkut k'us mbe suba dune
00dzi unzoo, 'en ooyoh dolhts'i.

12'Et ooghu danahdil de, mbene la yoh dilhts'ine
ts'iyawh hoonzoo-un nohghd holts'it-un, nohba
hukwa' nidzun, 'et whuz un'a 'et dubudohni.

13'Et ndunne yoh 'et dilhts'ine, 'enne huhdont'i'
whe bughu dandhdilh de, 'et nohdzi dant'oh la,
ts'iyawh buts'a be holhnih. 'Et'aw 'et ndulhuhit'oh
de, daja ubuddhni-un, 'aw whe la’hootneh ait'oh.

14 'Et mbene la 'aw nohghu nulhthiyal 'ink'ez
lhunoh huhoozilhts'ai de, 'et yoh tenaoohdilh ‘et
nyoh keyoh whuti 'et cha whuch'a naoohdilh.
'Ink'ez nohke ts'iyawh lhez ch'a naoohghat.

15 'Alha nohdusni ndet dune ba nahidzilh-un
whusahoolts'ut de, ndunne Sodom whut'enne
'ink'ez Gomorrah whut'enne cha, njan keyoh
whut'enne mbene la nohghu nulhiyalne, 'enne 'on
nus 'uwhultsi'-un bugha 6otalts'ulh.

Sizi 'utni, “Si soozi' gha ts'iyanne nohts'u du-
titni”

16 “Soo zulhts'ai, 'ants'i 'usbai yus yugha 6olh'az
le'hoont'oh ts'e whuz nohtis'a’. 'Et huwa tl'ughus
k'un'a duwhunih ahlih 'ink'ez ndi dut'ai, dove
huyulhni, 'i K'un'a nohbulh dune ndélhda' junih.

17Whulohne dune buch'a khghdli. 'Enne Lizwif
nahiyilhne, 'enne bubut nenohotalelh. 'Ink'ez

Lizwif lugliz whambez ts'e 'et nohohootalhtsus.

18 'Et 'ants'i yun k'ut whumoodihne 'ink'ez
lerwene cha si sgha 'enne bubut nenohotalelh.
'Ink'ez si sghun whubuntilhtun. 'Udun yun Kk'ut
whut'enne, 'enne cha si sghun whubuntilhtun.

19 'Et 'awet whutl'anohuhanla de, nts'en'a la
daja dutihnelh, 'et huwu ni oohle' junih. Nts'oya
hoozulh whu la ndai la be yatilhduk-i, 'et la
t'ewhunoohzeh.

20 'Alha 'aw nohnich'oh iloh yatilhduk. NohBa
ooyughi 'i 'udutinelh.

21'Et dune dulhutsin datitsah ha whutl'aitilhtelh.
Buba 'en duduzkeh cha whuz ubutilelh.
Bubuzkeh dudusneke cha buch'az nehtudutadulh
'et whe dahutitsah-un huwa botalelh.

22'Ink'ez si soozi' gha ts'iyanne nohts'o dutitni.
'Et hoontmmbene la 'udek'ez whuts'un 'et whulh
nudalya'ne, 'aw 'enne za hudutijih.

23 'Et hoonts'i njan keyoh ‘'enne dzoh
nandhahulhdzut de, ‘et 'udun keyoh ts'e
buch'a toohdilh. 'Et keyoh whuti 'et cha dzoh
nunohohulhdeh de, doo cha 'on 'un keyoh
buch'a toohdilh. 'Alha’ dusni 'et yinka dune
ye' whusatiyalh whutso, 'aw njan Israel oots'u
haindene, 'enne bukeyoh ts'iyawh whutulhohdilh
ait'oh.

24 Dune yugha hodul'eh-un, 'aw yuba dune
hodulh'eh-un ando lhe'it'oh. 'Ink'ez be 'ulhna-un,
'en cha 'aw dumoodih ando lhe'it'oh.

25 Dune yugha hodul'eh-un, whuyodulh'eh-un
k'un'a 'oot'e' huba' hoont'oh, 'ink'ez be 'ulhna-un,
'en dumoodih k'un'a 'oot'e' huba' hoont'oh. 'Et si
Beelzebul suhutni de 'et nohni sgha hodul'ehne,
nohni cha whuz un'a za 'et dunohodutanelh!

26 'Et huwa 'enne bube noolhjut junih!
Ts'iyaitsuk lubeshi whu'iz 'unt'oh 'ink'ez ntilh'i-
I, '1 ts'lyawh ts'et haodotikulh 'ink'ez ts'iyanne
t'ehuntizeh.

Yak'usda 'en za be noolhjut

27 “Njan daja nohdusni-un tsaholhgus-un
ts'et whucho howu yaoolhduk. Ndet la whu'iz
whudahts'o-un, 'et bun k'ut whuts'un khuniti be
howu yaoolhduk.

28 Mbe la neyust'e hughanne 'et 'aw nezul 'i
hizoolhghelh ait'oh, 'et ndunt'ohne, 'enne bube
noolhjut junih. 'Et hoonts'i Yak'usda mbe la no-
hzul nohyust'e bulh kwuncho yo ts'e nohtinoh, 'en
za bé noolhjut.

29 'Alha iloh lakw ndi nanki 'uchas, 'i 'ilho
sooneya ts'uditi'-i, 'et 'ultsuk 'i be oohket? A, 'alha’
'uhoont'oh. 'Ethoonts'i neBa 'aw hukwa lhe'nizun
de, 'aw 'ilhoghun ndi yun k'ut naoolts'it ait'oh.

30 'Ink'ez nohtsigha', 'i ts'iyawh 'ilho whe
t'eininzun.

31 'Et huwa khun whenoolhjut junih. Nohni
‘uchas anus dahti' whe aht'oh.

Dune nalh Sizi 'en sch'e’ uzdooni'

32 “Et huwa mbe la dune nalh 'et ndutni-un,
Sizi, 'en si sch'e' 'unt'oh, mbe la 'et ndutnine, 'uBa
yak'uz usda-un, 'en dutasnelh, nyoon 'en sch'e’
'unt'oh.

33 'Et hoonts'i mbene la dune nalh
sts'ooditdlaine, si cha 'uBa yak'uz usda-un
ndunne, 'enne 'aw sch'e' lhuhiloh dosni' 1a.

Mbe la sisghadich'ohye khuna-i ninta inin'ai, 'en
ndai la ye khuna-i nayitd'alh

34“Ts'iyanne lhts'un ts'ih'un 'uhoot'e’, 'et hukwa
ndi yun k'ut whusasya noohzin junih! 'Aw
lhts'un ts'ih'un "'uhoot'e' bugha ootas'alh hukwa
iloh whusasya. 'Et ndi saluzti le"unt'oh-i, 'i bugha
tis'alh 'et huba whusasya.
35 Dune dubd ch'az nedutadalh 'ink'ez ootse' 'en

duloo ch'az nedutadalh.
'Ink'ez 'en ooyas'at 'en dubiz ch'az nedutadalh,

'et huba whusasya.
36 Mbene la dune hiyoh whut'ine,
'‘enne cha hich'azne dutadulh.

37Mbe la duba k'us duloo, si sanus buk'entsi' de,
ndunt'ohne, 'enne 'aw sba soo lhe'hildzoo'! 'Ink'ez
mbe la duye''ink'ez dutse' bulh, si sanus buk'entsi'
de, 'en 'aw sba soo lhe'ildzoo'.

38'Ink'ez cha mbene la dutulalhgus lhodistel de,
'ink'ez sulhonisdulh de, 'enne ts'iyawh sba soo
Ihe'hildzoo'.

39 Mbe la dich'oh whe khuna-un, 'et hoolhyih
hukwa 'ut'en, 'en whe khuna-un ts'iyawh ninta
ootd'alh whe 'unt'oh. 'Et hoonts'i mbe la si sgha
dich'oh ye khuna-i ninta inin'ai, 'en ndai ye khuna-
i nayitd'alh.

Mbe la hoont't' whe danyunilhti-un, 'en si cha
hoont'i' whe dasunilhti whe 'unt'oh

40 “Mbe la hoont'i' whe danyunilhti-un, 'en si
cha hoont'i' whe dasunilhti le'hoont'oh. Mbe la
whesalh'a’-un, 'en cha hoont'i' whe dainilhti whe'
hoont'oh.

41 Mbe la nus hoo'en-un, 'en 'et huwa dune
hoont'i' whe dainilhti. 'Et nts'en'a ooba k'elha
whutale, 'et ndun cha whuz un'a za ooba k'elha
whutale. 'Et whuz un'a za mbe la ts'ih'un dune-un,
'en 'et huwa dune hoont'i' whe dainilhti, 'en ndet

whe ooba k'elha whutale, 'et whuz un'a za ndun
cha ba k'elha whutale.
42 'Ink'ez mbene la si sgha hodul’ehne, 'ink'ez

mbe la butoh k'us hukw'e'ih 'unt'oh-un, 'en sgha

hodul'eh-un 'unt'oh 'et huwa dune too suk'uz
yubainkai de, 'alha’' nohdusni, 'en hoonts'i ooba

k'elha whutale whe' hoont'oh.”

11

Nane Johnyugha hodul'ehne, 'enne John Sizits'u

whebalh'a’
1'Awet Sizi whunizyane 'on 'at nane yugha ho-

dul'ehne, ts'iyantsuk ubuddni'-un 'etsul 'udija, 'et
bughu whinya. 'Uts'un keyoh ts'e whinya dune
hodutilh'eh 'ink'ez bubulh yatilhduk wheni.

2'Awet John 'alts'ut whe 'et Christ be 'ut'en k'oh
whulh udants'o. 'Et huwa nane yugha hodul'ehne,
‘enne John Sizi ts'u whébalh'a'.

3 'Et huyoodulhkut, “Nyun eh whusatiyalh-un
inli, K'us 'uyoon tilah ha ts'itd'en?”

4'Et Sizi nja dubulhni, “John ooghu nanaht'az
de, ndet hooh'en 'ink'ez ndet whudahts'o-un, 'et
ts'iyawh dohni.

5'Et hoos'enne cha 'et huhoo'en nasdli'. Dzoh
nudilhne, 'enne soo nahudilh nasdli'. Ooka whul-
hjutne cha leprosy huyulhni, butsun hooloh nas-
dli', 'ink'ez lhe'dusts'one cha 'uhudits'o nasdli'.

Yaidlanne cha dunahudidil 'ink'ez tel'enne cha
khuni unzoo-i be bubulh yainduk whe' hint'oh.

6 'Et mbene la si sgha 'aw buba dzoh lhilel de,
‘'enne 'uk'enus hoonzoo-un bugha whults'ut.”

_7'Et ndunne nane whehdn'az whe Sizi ndunne
'ilhunaoosdilne, 'enne njan John ghun bubulh

yawhenilhduk whe ndubulhni, “Di tih'elh ha dune

lhuhoot'ih ts'e whéhdil? Tl'o ghazilh nonulhts'i, 'i
tilah tih'elh nahzun eh? _ )

8 Ndet_suba hukwa tse hoohli whutih'elh-un?
Dune naih duchut-i be soo naduja, 'en tilah tih'elh

nahzun eh? Soo zulhts'ai mbene la naih duchut-i
be dune unline, 'aw 'enne za lerwe yoh hudilhts'i.
9 'Et ndet whutih'elh-un hukwa tse hdohli? Nus
hoo'en-un tilah? A, 'alha' hoont'oh. 'Et 'ink'ez
nohdusni, nus hoo'en-un anus hoonzoo-un whu-
nalh'en!
10Ndun 'en ghun 'uk'unusguz-i 'et ndutni,

‘Soo zulhts'ai 'uyoon khuni sba na'a-un, 'en ntso
tis'alh.

Nts'oyala lhutdnyalh-un mbalhaoodutileh ha.’

11 Ts'ih'un un'a nohdusni, ts'iyanne whuzdline,

'aw John dune too be 'ulh'en-un anus dizti'-un

hooloh. 'Et hoonts'i nts'e la yak'uz k'une' whul'en-

un, mbela 'uk'enus dizti' lhiloh-un, 'en anus uncha

whe "unt'oh.
12'Et 'oh da' John dune too be 'ulh’'en-un be whe'

whudit'en, 'et 'andit dzin whuts'un, yak'uz nts'e
la k'ine' whul'en-un, 'et yak'uz huhoolhdil, 'ink'ez
huhoolhdilne, 'enne ts'iyawh yak'uz da’hudolhdis

hukwa' hut'en.
13 John whusatiyalh whuts'un, nus hoo'enne

bube' 'udustl'us cha, 'ink'ez Moses be 'udustl'us
cha, ndet dadotanelh 'et hudani', 'et 'uwhulhni.

14 'Et daja nohdusni-un, soo nohba 'alha'
whutat'elh de, ndun nus hoo'en-un Elijah
whusatiyalh-un, John 'en 'unt'oh, 'et huwa.

15 Mbe la oodzo hoonine, 'enne huhoozdlhts'ai'

huba' hoont'oh. .
16 'Et yuk'edudehne nts'en'a suba nohba lhzih

nebosdlelh? Ndiz un'a nja duhint'och whe
ts'oodunneyaz duhult'oh 'ink'ez nts'e la t'alh-i

be 'ooket-un 'et hudilhts'i whe duk'ekene buts'u
hahuyih whe ndubotni,
17“Nohba ts'ujun be ts'ujun be,
'et hoonts'i neba lhnuzahdai.
'Ink'ez nohni nohba ts'odi ts'inli,
'et hoonts'i 'aw oohtso ait'oh!’

18'EtJohn dune taninya whe 'aw lhe'us'al 'ink'ez
'‘aw talhusnai'. 'Et highu yalhduk whe' hutni,
‘Nududeh-i ntsi'-i ooyudinda,” dahni.

19 'Et yinka dune ye', 'en dune butaninya
whe bula whé'nin'al 'ink'ez bula tawhénitnai', 'et
'uhutni, ‘Ndun 'en oocha hooncha 'ink'ez ts'ekoo
too' cha 'utnai. Sooneya nalhdzoohne 'ink'ez
lubeshi 'ulh'enne, 'enne buk'eke 'unt'oh,’ dahni. 'Et
hoonts'i mbene la Yak'usda gha whunih suli'ne,
‘enne ts'iyawh ndi hiye whunih-i, 1 be ts'ith'un
'uhint'oh suli'.”

Mbene la dudeni nahdnundunooleh hukwa
lhe'hunizun, dawhultsi'-un bugha Ootalts'ulh

20 'Et hukw'elh'az nts'e la keyoh whuti totsuk
‘'ut'en ncha-i ba' yilya-i, ndut'enne hukwa' budani'.
'Aw dubeni nahandunoolelh hukwa lhe'’hunizun.

21'Et huwa 'utni, “Nohni Chorazin whut'enne,
'ink'ez nohni Bethsaida whut'enne, nohni cha,
dawhultsi'-un 'et nohts'u hdolts'ulh! Soo cho soo
zulhts'ai! 'Uda’ ndet la whunilhchoh hoolhtus-
un nohnat ne'whust'en-un, ndunne Tyre 'ink'ez
Sidon whut'enne, 'enne cha bunat 'et duhooja
de, 'uda' da' bubeni nahahundunooleh oole' da’,
'et hoonts'i 'aw ndulhuhinel. Doso naih be
hudilhts'i de 'ink'ez lhez k'ehidzih, 'et whuz un'a
'et nduhéoneh uhdoneh oole' da'.

22 'Et hoonts'i nohdusni, ndet dzin nohba
whusaootilts'ulh nts'en'a la nohba nahutideh

ha, 'et ndunne bubulh dawhutanelh la, 'et nohni
'on nus 'uwhultsi-un 'et nohts'u hoolts'ulh.

23 'Ink'ez nohni Capernaum whut'enne ndo
yak'uz huba soo aht'oh nahzun eh? 'Awundooh!
'Et k'us kwuncho yo ts'u nohotilhdulh! 'Alha
'uda' ndet la hoolhtus-un nohnat ne'whust'en-un,
ndunne Sodom whut'enne, 'enne cha bunat 'et
duhoojade, 'enne dudzi nahondunizdla de, 'awhuz
da' bukeyoh 'et whuz'ai oole' da'.

24'Et hoonts'i ts'ih'un 'unohdusnih, dahoont'oh-
un la nohba whusaootilts'ulh-un, nts'en'a
whe nohba nahutideh ha, 'et ndunne Sodom
whut'enne bubulh dawhutanelh la, 'et nohni 'on
nus 'uwhultsi'-un 'et nohts'u hoolts'ulh.”

Sizi ubulhni, “Nohni ts'iyawh diz ahdulh 'ink'ez
natilhyis-un nohgha dotas'alh”

25 Sizi 'awhuz bubulh yalhduk whe 'et ndutni,
“UBa nyun nyudusti'. Yak'uz 'ink'ez yun k'ut
huMoodihti inli. Whunihne 'ink'ez hodul'ehne,
ndi 1 ts'iyawh buch'a whuntin'i. 'Et hoonts'i
ts'oodunyaz le'unt'ohne, 'enne bunalhts'et ha-
hon'ai.

26 'Et hoonts'i 'uBa ndet "uhdonla-un hoonint'i'.
Ndo honeh.

27'UBA4 ts'iyawh stl'ahdnla, 'ink'ez 'en ooYe' mbe
unli ts'iyanne t'ehonuszun. OoB&a 'aw 'en za
t'eininzun. 'Ink'ez mbe ooB4a unli, ooYe' 'aw 'en
za t'eininzun. 'Ink'ez mbe la ooYe' 'onghohne
ts'iyawh whubuntilhtun hukwa' ninzun de, 'en za
ooba' hoont'oh.

28 Nohni ts'iyawh mbe la ‘'ut'en ulhtus-i
‘ulh’'enne 'ink'ez mbe la ndaz-i nulene le'aht'oh,
nohni ts'iyawh diz ahdulh 'ink'ez natilhyis-un
nohgha dotas'alh.

29 Ndai la se' 'ut'en-i, 'i ulhchoot 'ink'ez
neduht'aih le'ahleh 'ink'ez si sghun hodulh'eh.
'‘Aw dune dach'e nulhe'zust'en 'ink'ez ts'iyanne
toh te'duduz'en 'et huwa. 'Et whuz un'a la nohzul
whe natilyis-un ooba nahodh'alh.

30 Ndi la ulhchoot-i, 'aw nohba oogha lhthoolna'
tileh, 'ink'ez se' 'ut'en k'oh cha hoondza tileh.”

12

Sizi 'en nats'ulyis dzin hoonts't huMoodihti whe
‘unt'oh

1'Et 'awet 'ilhoh dzin 'et la lizwifne buba na-
lyis dzin huhoolh'i. 'Oh da' Sizi tl'o k'ut uyalh,
'ink'ez yugha hodul'ehne, 'enne cha huyulh udulh
whe buye'ilts'ul. 'Et tI'o mai' huyoonuyin 'ink'ez
huya'alh.

2 'Et ndunne Phariseene bhubotilh'en ibulh
Sizi huyoodulhkut, “Ngha hodul'ehne dahut'en
ubunilh'en eh? ‘Andit dzin nats'ulyis dzin

'uhoont'oh. 'Aw 'et nduhoot'en huba lhe'hoot'oh!”
3 'Et Sizi 'ubulhni, “'Et lerwe David daja-un 'aw

lakw hukw'u yalhuzulhduk? 'Et 'oh da' David
'ink'ez yulh 'ut'enne buye'ilts'ul?

4'Et 'awet Yak'usda ooyoh daninya whe ndi lhes
ndai la Yak'usda gha t'aih-i, 'i yu'alh 'ink'ez yulh
'ut'enne, 'enne cha huyan'al. Lubretne 'aw 'enne
za huyoo'alh huba' hoont'oh, 'et hoonts'i David
'ink'ez yulh 'ut'enne cha nduhuja.

5 Moses be ‘udustl'us do/, '‘aw
ook'uyalhuzulhduk whe eh dahni? Ndiz un'a nja
dutni, lubret nats'ulyis-un dzin lugliz whucho

dahunindil 'ink'ez ‘et 'uhut'en. Nts'en'a la
‘uhuhoolhdzun-un, 'et k'uhoninyuz, 'et hoonts'i

'aw buk'elhuhoolts'ulh.

6 Whuz un'a nohdusni njan lugliz whucho 'et
nohtoh 'ilhoghun whanus "ulcho-un hoonli.

7 'Et 'uk'uwhusguz 'et ndutni, “Uyoonne gha
te'ntihzilh, 'et nohts'o hukwa' nuszun. Ndailoodel
k'ut hidutalhk'un-i, 'i ooka lhe'nuszun,” ni. 'Et
ndi nja dutni-un, 'et t'econahzun de, 'et de mbe
la ookw'elhuwhulhts'itne, 'enne 'aw buk'ehoh'alh
hukwa aht'en iloh!

8 'Et huwa yinka dune ye' nats'ulyis dzin 'et
hoonts'i humoodihti whe 'unt'oh.”

Nats'ulyis dzin 'ut'en unzoo-i 'uts'oolh’en

9 'Et 'awet hukw'elh'az bugho whinya whe
ndunne Lizwifne bulugliz ts'e daninya.

10 'TThoghun dune 'en 'et usda 'ink'ez 'aw oola
'‘aw ye nulhé'ust'en. 'Et Sizi huyoodulhkut, “'Et
nats'ulyis dzin soo na'uztitnelh huba' hoont'oh
eh?” 'Et whe hoonliyaz highu nahoota'alh hukwa'

huten. . .
11'Et ndubulhni, “Mbe nohtoh "utinelh 'usbaiyaz

tsak'et 'alts'ut whe hanaitilhtelh nats'ulyis-un dzin

‘et hoonts'i? _ . o
12'Et dawhulcho-ibe dune 'usbai anus dizti' whe
‘unt'oh? 'Et huwa netl'ahdolts'ut nats'ulyis dzin

‘'ut'en unzoo-i 'uts'ulh’'en whuba.”
13 'Et ndun dune nduyulhni, “Nla lhts'e

nadintsih!” 'Et 'awet lhts'e naidizsi whe ookw'uz
ts'e k'un'a s6o na'uja.

14 'Et Phariseene 'az whuhandil 'ink'ez huwu
yahalhduk nts'en’a hituzilhghelh hukwa.

Sizi mbe unli-un, 'aw whubuntilhtun hukwa

lhe'ninzun
15 'Et Sizi hituzilhghelh huwu yahalhduk, ‘et

t'ewhunanzin ibulh bugho whenaja. @ Lhane
ndudane hiyuntizdil, 'et ts'iyawh soo na'balh'en.

16 Khuni ulhtus-i be ubulhni, “Uyoonne khun
sghu yahoolhduk junih.”

17'Etwhe lanus hoo'en-un Isaiah, daja ni-un, 'oh
te ne'whust'en. Ndi khuni nja dutni,
18 “Ndun sYe' se'ustlen-un,

'en 'utahasti-un 'unt'oh.

'En 'aw 'en za ookw'esl'.
'En gha szul tube yé hoont'i'.

Syughi ookw'édutasdoh.
'Et nts'en’a dahoont'oh dune ba nahisyilh,
sYe' whuz un'a za 'udun yun k'ut whut'enne

ubddutanelh.
19'Aw dune budulhyoh 'udooni' ait'oh.
'Aw bubulh 'aooldzul ait'oh.
Tinuya de, 'aw bubulh ddoltul ait'oh.
20 'Aw tl'oghazilh nisdus-i, 'i hoonts'i k'id6ch'as
ait'oh.
'Aw too dizk'un 'awet nanutneh-i, '1 hoonts'i,
'aw nainoolhneh ait'oh.
'Et'awet Yak'usda lubeshi ba nahuyeh 'et whuch'a’

nilhde de, whuz un'a za sYe' 'utit'elh.
21'Ink'ez 'udun yun k'ut whut'enne ndun sYe'
se'ustlen-un,
'en boozi', 'i be 'et whut'anihuntatan.”

Mbene la lhch'az nedindilne, 'enne cha gak

hutileh
22 'Et 'ilhudzin whe 'ilhoghun ntsi-i nududeh

ooyudinda-un, 'en hoos'en 'ink'ez yaoolhduk cha
ait'oh. 'En Sizi ts'u huyoolhti whe soo na'yinla.
'Ink'ez ndun hoog'en-un 'ink'ez yaoolhduk cha
ait'oh, 'en 'aho hoo'en 'ink'ez yawhenilhduk.

23 'Et 'ilhunaoosdilne ts'iyawh tube buba
hooncha 'ink'ez dich'oh lhulh yahalduk, “’En 'alha
David oots'u hainzut-un toleh 'unt'oh.”

24'Et Phariseene whulhddants'o whe 'et 'uhuyul-
hni, “Ndun Sizi, 'en Beelzebul, ntsi'-i nududehne
bumoodih 'unt'oh, 'en be za ntsi'-i nududeh-i dune
ts'u hanahinuyukw,” hutni.

25 Daja huninzun-un Sizi t'eooninzun 'inka 'et
dubulhni, “Nts'e la yak'uz k'une' whul'en-un, 'enne
lhch'a nehudindil de, 'enne ts'iyawh gak hutileh.
'Ink'ez keyohti whudune'ne k'us yoh dilhts'ine
cha, ts'iyawh lhch'az nehudindil de, 'enne cha gak
hutileh.

26 Whuz un'a za Satan_didutch'oh dune ts'u
hanainuyukw de, 'et 'alha didutch'oh lhch'az ditni

whe 'unt'oh. 'Ink'ez nts'en'a la whulerwe unli-un,
'ilhiz whutat'elh?

27'Et si Beelzebul 'en be 'ust'en de, 'et de sudahni
nohni nohye'ke, k'us mbe suba ntsi'-i nududeh-i
dune ts'u handbonuyukw? 'Et huwa 'enne bugha
t'ewhuntihzeh tank'us udahni!

28 'Et hoonts'i Yak'usda ooyughi be ntsi-i
nududeh-un dune ts'u hananusyukw de, 'et 'alha’
hoont'oh whe nts'e la Yak'usda whe lerwe unli-un,
‘et '"awet nohghu whults'ut whe' hoont'oh.

29 'Et nts'en'a 'utinelh 'ilhoghun dune 'et dune
ulhtus-un ooyoh daninya 'ink'ez hoonli yughi
talhchulh? 'Aw ooneh ait'oh. Ndun dune 'udechoo
yulhghel de, 'et de za ts'iyaitsuk yughi talhchulh.

30 Mbene la sulh lhe'it'ohne, 'enne sch'az hu-

ditni whe' hint'oh. 'Ink'ez mbene la 'aw dune
sla 'ilhulhosdlene, 'enne ts'iyawh 'ants'i yahitakulh

le'hutinelh.

Mbene la Ndoni ch'az ditni be yalhdukne, 'aw
buba whunaoodootnoh ait'oh

31“Ethuwa 'unohdusni, lubeshi ts'iyawh 'ink'ez

Yak'usda ch'az yalhdukne, 'et ts'iyawh nohba

whunaoowhudutilnoh. 'Et hoonts'i Ndoni ch'az
ditni be yalhdukne, 'aw buba whunaoodootnoh

ait'oh.

32 'Ink'ez mbene la yinka dune ye' ch'az yalh-
dukne, daja hutni-un, soo buba 'un whutilhdulh.
'Et hoonts'i mbene la Ndoni ch'az yalhdukne, 'aw

buba 'un whutoolhdilh ait'oh. 'Andit dzin k'us nus
de hoonts'i 'aw "'uhoneh ait'oh.

Dant'oh-i duchun 'unt'oh, oomai' gha t'enahzun

33 “Ndiz un'a 'uhoont'oh, mai chun unzoo-i
hanalhyai de, oomai' unzoo tileh. 'Et mai chun
'utsi'-i hanalhyai de, oomai' ntsi' tileh. 'Et oomai’
whuzdli' de, dant'oh-i duchun 'unt'oh, oomai' gha
t'entidzeh.

34 Nohni ts'iyawh lubezo tl'ughus buzkeh

le'aht'oh! Nts'en'a ahtsi' 'ink'ez khuni unzoo-i
be yalhduk? 'Alha nohdzi ndai be dizbun 'i be

yalhduk.

35 Dune unzoo-un ndai la unzoo-i dudzi bez
11hunayodle 1,'aw '1 za oots'u hanaidukat. 'Et dune
untsi'-un, 'en ndai untsi*-i dudzi bez 'ilhunayosdle
de, yalhduk te, 'aw 'i za oots'u hanaidukat.

36 'Et nohdusni mbene la 'aw khuni lhe'it'oh-
1 be yalhdukne, dune ba nahidilh-un dzin

whusahodolts'ut de, nts'en'a khuni 'i be yalhduk-un,

whuz un'a buba nahutideh.
37'Et huwa nohghuni gha Yak'usda nalh ts'ih'un

dune tihleh, k'us nohghuni gha kwuncho yo ts'u
tihdulh k'un'a, whuz un'a nohba nahutideh.”

Sizi buba 'alha’ lhe'it'ohne, 'enne hoonliyaz
hooncha tune' whut'en-un, ‘et za hoti'en hukwa'
huninzun

38 'Awet whulohne Moses be ‘'udustl'us
'uk'ununaguzne cha 'ink'ez Phariseene, 'enne

cha huyulhni, “Dune hodulh'eh-un neba huwa
'it'en tune' tant'en nts'u hukwa' uzninzun.”

39'Et ubulhni, “’Andit whudizulhne dune hintsi',
'ink'ez 'ahoolhyiz dune ts'eke bulh ninta' hut'ih.
'Et hoonliyaz hooncha tune' whut'en-un, 'et za
hukwa ihitis'en. 'T gha la t'ehondzin. 'Et hoonts'i
huhoo'en-un bugha holts'it ait'oh. 'Et nts'en'a
la nus hoo'en-un Jonah bulh dahooja-un, ‘et za
hoti'elh.

40 Ndiz un'a nja duhooja, tat dzin 'ink'ez tat "ul-
hdzis Jonah lho cho chandanda'. 'Et whuz un'a za
yinka dune ye' 'en tat dzin 'ink'ez tat 'ulhdzis yun
yo ts'e tidalh.

41 'Ink'ez 'oh whuya hoozulh-un dzin dune ba
nahutideh de, Nineveh whut'enne nohni 'andit

whudizulhne nohtoh do dutddulh 'ink'ez nohba
nohotiyeh. Soo cho whunulh'en, 'oh da' Jonah

bubulh yailhduk da’, ts'iyawh dudeni nahon-
dunizdla. 'Et 'awet soo zulhts'ai, 'ilhoghun 'en
Jonah anus 'unt'oh-un 'andit nohtoh usyin.

42 'Et 'oh whuya hoozulh-un dzin dune ba
nahutideh de, 'et whe nyaz de whulerwe ts'eke 'en
nohtoh dudutayalh 'et whe nohk'ehdotalts'ulh. Ndi
yun k'ut nilhdzaz de hainya Solomon ye whunih-
1 yudutats'o ha 'et huwa. 'Et hoonts'i 'ilhoghun
Solomon anus whunih-un 'andit nohtoh usyin.”

Dahooja la whe ntsi'-i nududeh-i doo cha za
dune buyunaidide de

43 'Ink'ez 'ubulhni, “Et ntsi-i nududeh-un
dune ts'u hanadide whe yun whudizgih-un, ‘et
whuz nududeh natilyis-un hukwu nuta. 'Et 'aw
ndoohdont'oh-un nalhuhoo'al.



Matthew 12:44 liii Matthew 12:50

44 'Inka dich'oh na'dudutni, “Et mbe la
ooyudisda'-un, 'en oots'un za natoosja',’ ni. 'Et whuz
naoosja whe 'aw hoonli hooloh. 'Et ndun dune
dudzi yo lhoditsun nawhulhtsi 'ink'ez ts'ih'un
na'uja, 'et 'uwhulhni.

45 'Ink'ez 'et 'uts'un whedande ‘'ink'ez
lhtak'ant'ine ntsi-i nududeh-i, 'enne yanus
‘'ultsime, 'enne ‘et dune hiyéndil 'ink'ez ‘et
nehunina. 'Et ndun dune mbe la hiyudalts'i-
un, 'en 'et whutsoda' whanus 'ultsi' suli'. Nohni
'‘andit ndo whuya whudizulhne, nohni dune
tube untsine aht'oh, 'et whuz un'a za nohba
'uwhutanelh!”

Siziooloo 'ink'ez bulhutsinke te hiyulh yatilhduk
hukwa' huninzun

46 Sizi 'awhuz 'ilhunaoosdilne bubulh yalhduk
whe ooloo 'ink'ez bulhutsinke te, 'az nddilhya 'et
hiyulh yatilhduk hukwa' huninzun.

47 'Et 'ilhoghun dune yulhni, “Nilh'en! Nloo
'ink'ez nyulhutsin 'az nddilhya nyulh yahutilhduk
hukwa' huninzun!”

48 'Et mbe la 'et nduyulhni-un, 'et Sizi 'uyulhni,
“Mbe la sloo? 'Ink'ez mbe la sulhutsinke? Mbene
hinli whe' dini?”

49 'Et Sizi mbene la yugha hodul'ehne, 'enne
butune'ilhga, “Nilh'en ndunne, 'enne sloo 'ink'ez
sulhutsinke 'uhint'oh.

50 'Et huwa sB4 'en yak'uz usda, hik'une'
'ut'enne, 'enne sulhutsin, 'ink'ez sulhtus, 'ink'ez
sloo te 'uhint'oh!”

13

Khuni be whuts'odul'eh-i ‘a’nule-un ghun

1 'Et dzin za Sizi yoh teninya whe bun ba
natl'adida’.

2 'Et 'awet dune lhane higha oozdil 'inka ts'i
beinya, 'ink'ez ts'i bet natl'adida’. 'Et ts'iyawh taba
‘et nodilhya.

3 Ndai la khuni be whuts'odul'eh-i 'et whe
lhelhdun huwa bubulh yalhduk whe ndubulhni,
“Soo zulhts'ai, 'ilhoghun 'a'nule-un 'a'ntilelh ts'u
whinya.

4'Et 'a'nule whe ooloh ti nanankat. 'I dut'aiyaz
whusahdndil 'ink'ez ts'iyawh hinildil.

5 'Et ooloh tse toh nandankat, 'et huwa 'i 'aho
hanuski, 'ankw'us yun hooloh huwa.

60oghih hooloh 'et huwa hasain'ai whe ts'iyawh
yanudizgi 'ink'ez gak suli'.

7 'Et ooloh cha whus toh nanénkat. 'T cha
whus cho whutoh bulh duduninyai 'ink'ez bulh
lhéwhultloh.

8 'Et 'onghoh-i yun unzoo-i k'ut nandnkat whe
soo hananyai. Oomai whulukhi whunizyat whu-
nizyai (100) oomai' suli', whulukhi lhk'utat whu-
nizyai (60) oomai' suli', 'ink'ez whulukhi tat whu-
nizyai (30) oomai' suli'.

9 Mbene la budzo hoonline, 'enne soo cho huy-
00z0lhts'ai' huba' hoont'oh.”

Khuni be whuts'odul'eh-i, 'i be za Sizi bubulh
yalhduk

10 'Et 'awet yugha hodul'ehne highu nindil, 'et
huyoodulhkut, 'ink'ez 'uhuyulhni, “Di ha ndi khuni
be whuts'odul'eh-i be za bubulh yailhduk?”

11 'Et ndubulhni, “Yak'uz be k'line' whul'en-un
be whe hoont'oh hooyoh-i, daja ni-un, nohni
za nohgha whunt'ai. 'Et 'onghohne 'aw bugha

lhuhoolts'ulh. 'Et huwa whuz un'a za bubulh yas-
duk.

12'Et huwa ndiz un'a nja duhoont'oh, mbene
la hoontsool-unyaz t'ehoninzunne, 'enne 'on nus
lhat-un t'ehoninzun-un, 'et bugha whutalts'ulh.
'Et mbene la hoonli t'ewhunuszunne, hoontsool-
unyaz, hodits'o ndai la 'aw '{ huyut'i-i, 1 hoonts'i
bughu nayitalchulh.

13'Et huwa ndi khuni be whuts'odul'eh-i, 'i be za
bubulh yasduk.

'Et whe doo ka la honalh'en 'et hoonts'i 'aw
Ihuhonilh'en.
'Ink'ez  hodits'o-un 'et hoonts'i ‘'aw
Ihuhodusts'o, 'aw t'ehonoozeh cha ait'oh.
14 'Et Isaiah nus hon'en whe daja ni 'enne
bughun ts'iyawh lhadodulya 'oh da' za. Ndiz un'a
njan dutni,

“Ahoolhyiz  whudahts'o ‘et hoonts'i ‘'aw
t'elhonuzahze.
‘Ahoolhyiz  whunulh'en ‘et hoonts'i ‘aw

ts'ih'un nelhézah'ai.
15 Ndunne dune budzi 'ants'i buba' hoont'oh
suli'ne 'et huwa,
'ink'ez 'aw hoonli hodots'o-un hooloh,
'ink'ez ndai la be 'alha' hoont'oh-i,
'aw hinoolh'en hukwa lhe'’huninzun.
'Et huwa hoohoos'en 1é'hint'oh.
'Et whula gha ts'e huhoo'en ait'oh,
'ink'ez dudzo be 'aw hoddts'o ait'oh.
'Ink'ez dudzi be 'aw t'‘ehonoozeh-un hooloh.
'Et whuz un'a ndulhuhit'oh de,
‘uda’ da' dulubeshi ch'az nahulhya oole' da’,
'ink'ez da' Yak'usda uboolhyih,’
ni Isaiah.

16 'Et hoonts'i nohni ndai la_nohna be
whunulh'en-un, ts'ih'un un'a whunulh'en. 'Ink'ez

nohdzeh whe soo whudahts'o, 'et huwa 'uk'enus
hoonzoo-un nohgha whults'ut.

17 Ts'ih'un 'unohdusni, 'oh da' lhane nus
hoo'enne 'ink'ez ts'ih'un 'unt'ohne, ndai la
nulh'en-i, 'i huyuntilh'elh hukwa' huninzun, ‘et
hoonts'i 'aw lhuhuyi'el!l Ndet la whudahts'o-un,
'et soo ts'ih'un hodutats'o hukwa' huninzun, 'et
hoonts'i 'aw lhuhodits'il.

Khuni be whuts'odul'eh-i be 'a'nule-un, 'en ghun
nja dutni whe 'utni
18 “Et huwa ndi khuni be whuts'odul'eh-i be
anulih-un, 'en ghun, ndiz un'a nja dutni whe
‘utni,
19 mbene la yak'uz nts'en'a 'uhuhoolhdzun-un
whulh "Uhudits'o ndi khuni daja ni whe 'utni 'et

hoonts'i dudeni be 'aw t'ehonuszun. Ndai la dune
dudzi bez 'ahinanla-i, mbe la ntsi'-un whusayaih

'ink'ez budzi be hanaidan' ail  Ndi '1 'unt'oh ti
'anilya-i, 'i 'unt'oh.

20 Ndi ndai da' tse toh 'anilya-i, ndunne 'i k'un'a
za 'uhint'oh. Ndi khuni hidits'o te, 'ink'ez soo 'aho
huhdont'i' whe huyilhchuk.

21 'Et hoonts'i didutch'oh 'aw bughih hooloh
le'hint'oh. 'Et huwa 'atsulyaz za buba 'alha’
hoont'oh. 'Ink'ez ndi khuni 'i gha dzoh nuhudeh
'ink'ez 'onghohne buch'az huditni. 'Et huwa 'aho
whulahudutnih.

22Ndaila whus toh 'anankat-i le'unt'ohne, 'enne
ndiz un'a 'vhint'oh. 'Enne khuni hidits'o, 'et
hoonts'i ndi yun k'ut huwu ni ts'inli-un, ndi yun
k'ut hoonzoo' hoont'oh-un, 'et 'i ts'iyawh whus

cho '1 be bulh lheyullhuk dult'oh. 'Et huwa 'aw
lhadulyane hoole' ait'oh.

23 'Et hoonts'i ndet la yun unzoo-i k'éninkat-i
le'unt'ohne, 'enne ndiz un'a nja duhint'oh. Ndi
Yak'usda ooghuni hidits'o-i, t'ehinuzih te daja ni
whe 'utni. 'Et huwa bumai' lhai lhih le'hint'oh.
Whulukhun whunizyat whunizyai (100) suli'. 'Et
doo cha whulukhun lhk'utat whunizyai (60) suli'.
'Et doo cha whulukhun tat whunizyai (30) suli'.”

'Uyoo khuni be whuts'odutil’eh-i, i nts'en'a la
yak'uz lerwe 'uhuhoolhdzun-un

24 Doo cha 'uyoo khuni be nawhutnuk-i
be whuts'odul'eh-i, 1 be bubulh yalhduk ‘et
whe nja dubulhni, “Nts'en'a la yak'uz lerwe
'uhuhoolhdzun-un, 'et diz un'a nja duhoont'oh.
Dune ndi yun ookw'ut 'a'nukat. 'Uzoo'-i 'anukat-i
‘ananla.

25 'Awhuz huztez whe dune yuch'az ditni-un
whusainya. 'Et ndi 'ainanla-i 'uzoo'-i toh, ndi
'‘anukat-i, 'ut'antsi' ts'utni, 1 yutoh 'ananla, 'ink'ez
whenaja.

26 'Et ts'iyawh handnyai whe ndi "ut'antsi’, i cha
bulh hainanyai.

27'Et yoh whumoodih be 'ulhnane highu nindil
'ink'ez 'uhuyulhni, ‘Hadih nemoodih di whe inla
ndi unzoo-i hunuyeh ootoh 'ainanla? Di whe
‘unt'oh ndi 'ut'antsi' dult'oh?’

28 'Et ubulhni, ‘Sch'az ditni-un la 'uja” 'Et
be 'ulhnane huyulhni, ‘Ndi 'ut'an untsi'-i ootoh
hananyai-i, 1 hats"untilelh hukwa' ninzun eh?’

29'Et ubulhni, “Awtndooh! Whute 'unt'oh doo ka
la ndi unzoo-i cha bulh '6ohneh.

30 Whute 'et ndulhdzun ha' Untikulh whuts'un.
'Et 'awet ha' nukat-un neooninzut de, ha' untilel-
hne, 'enne si budosni', 'udechoo 'ut'antsi' hanalhle
'ink'ez ulhghel dutdk'un huba. 'Ink'ez ndai la
unzoo-i ts'iyawh hanahle 'ink'ez haniyeh-i ba yoh
whuz dandhle.” ”

Nts'en'a la yak'uz lerwe 'uhuhoolhdzun-un, ndi
mai, mustard huyulhni, 'i k'un'a 'unt'oh

31 Doo cha 'uyoo khuni be nawhutnuk-i
be whuts'odul'eh-i, i be bubulh yalhduk ‘et
whe nja dubulhni, “Nts'en'a la yak'uz lerwe
'uhuhoolhdzun-un, 'et ndiz un'a nja duhoont'oh.
Ndi mai, mustard huyulhni, 1 k'un'a 'unt'oh. 'I
dune yilhchoot 'ink'ez duhanuyeh K'et 'ainanla.

32 Ndi mai soo 'uk'enus nint'um-i, 'i hananyai
'ink'ez oochun 'uk'enus dincha suli'. Ndi mustard
huyulhni oochun, mai chun 'i ts'iyawh ba ndo
idilyiz suli'. 'Et 'i dut'aiyaz 'i duchun dut'aiyaz
yuzischum toh t'o neninla. 'Et whuz un'a yak'uz
lerwe 'uhuhoolhdzun-un 'on nus hooncha tileh.”

Nts'en'a la yak'uz lerwe 'uhuhoolhdzun-un, 'et
lhes ntuldoh-i dult'oh

33 Doo cha 'uyoo khuni be nawhutnuk-i
be whuts'odul'eh-i, 1 be bubulh yalhduk ‘et
whe nja dubulhni, “Nts'en'a la yak'uz lerwe
‘uhuhoolhdzun-un, 'et ndiz un'a nja duhoont'oh,
lhes ntuldoh-i dult'oh. Ndai la ts'eke yilhchoot
'ink'ez lhes nudzaih-i, 'i ta tsetsai be Unde'ooldzih-i
dizbun. 'T ntuldoh-i bulh 'ilho be yandzai, 'ink'ez
yunilhtlus. 'Et hukw'elh'az 'udun neininkai whe
untilhdo. Ts'iyawh ntuldoh lhih.”

Khuni be nawhulnuk-i be whuts'odul'eh-i, ‘et
whuz un'a za Sizi 'ilhunaoodulhne bubulh yailhduk
34 Ndi ts'iya-i khuni be nawhutnuk-i
be whuts'odul'eh-i, 'et whuz un'a za Sizi
'ilhunaoodulhne bubulh yailhduk. 'Aw 'uts'un
un'a lhe'budinel. 'Et diz un'a za budani'.
35'Et whuz un'a nyoon nus hoo'en-un daja dani'
la, ‘et ts'iyawh lhadoduja whe nja dutni,
“Khuni be nawhutnuk-i be whuts'odul'eh-i, 'i be
bubulh yatisduk.
Nts'oya hoozulh whe ndi yun 'uyinla ‘et
whuts'un,
ndaila buch'a yuntiz'i-i, 'i ghun budutasnelh.”

Ndi haniyeh-i toh 'ut'antsi' handnyai-i whubuntil-
htun daja ni

36 'Et Sizi ‘'ilhozdilne, ‘'enne ts'iyawh
whendbalh'a' 'ink'ez yoh daninya. 'Et yugha
hodul'ehne highu nindil 'ink'ez huyulhni, “Ndi
khuni be nawhutnuk-i be whuts'odul'eh-i, ts'ih'un
un'a nedini ndi haniyeh-i unzoo-i toh 'ut'antsi'
hananyai-i, 'et daja ni whe 'utni?”

37'Et ndubulhni, “Ndai unzoo-i handnyai oomai'
', mbe la 'ainanla-un, 'en yinka dune ye' 'en
'unt'oh.

38 Haniyeh Kk'et, 'et ndi yun k'ut whun-
duwhult'oh whe' hoont'oh. Ndi mai unzoo-i, 'i
yak'uz whulerwe buzkehne, 'enne duhult'oh. 'Et
hoonts'i ndi 'ut'antsi’, 'i ntsi'-un buzkeh duhult'oh.

39 'Ink'ez mbe la yuch'az ditni-un, ndi 'ut'antsi'
'ainanla-un, 'en netsudule. Ha'nukat-un 'et 'andit
ndoya whudizulh-un 'et whulatoh. Mbene la ha'
Untilelhne, 'enne lizas duhult'oh.

40 'Et huwa nts'en'a la ndi 'ut'antsi' nahidulhd-
zooh 'ink'ez hidilhk'un, whuz un'a za njan 'andit

whudizulh-un whulatoh de cha, nduwhutanelh.
41 'Ink'ez yinka dune ye', 'en oolizas whunilh-

choh ts'e whutl'abutilelh. Nts'e la whulerwe unli-
un, mbene hukwaya hooni tune' 'Gst'enne, 'enne

'ink'ez yuk'unulhe'ust'enne, 'enne ts'iyawh 'ilhun-
abotalelh.

42 Nts'e la kwun dizk'un huba' hoont'oh-un,
‘et whuz hubotilhdulh. 'Ink'ez tso yahutilhduk
'ink'ez dughoo lhuhidutik'us.

43 'Et dzin nts'en'a la sa haddnat, mbene la
ts'ih'unun'a 'unt'ohne, nts'e la buBa lerwe unli-un,
'enne cha whuz un'a za sa k'un'a buts'u haitiduz
whe' hoont'oh. Mbene la budzo hoonline, 'enne
soo cho huyoozdlhts'ai' huba' hoont'oh.

Yak'uz k'une' whul'en-un, ddwhudizti' la, 'et ndiz
un'a nja dtihoont'oh
44 “Doo cha za nohdusni, yak'uz k'ine' whul'en-
un, ddwhudizti' 1a 'et diz un'a nja duhoont'oh. Ndun
dune njan yun k'ut hoonzoo-un, 'et 'oh ho nunuta
whe hoonliyaz dizti'-i, 'i la nayin'ai. 'Ink'ez 'on yo
nayuntilh'i. 'Ethoont'i'k'et ndun dune ndai hoonli
yut'i-i, 'i ts'iyawh ye 'Onket 'ink'ez ndi yun yuk'ut
nayin'ai-i, i yun ndulcho whe yonket.

Doo cha za yak'uz k'une' whul'en-un, dawhudizti'
la, 'et ndiz un'a nja duhoont'oh
45 “Doo cha za nohdusni, yak'uz k'une' whul'en-
un, ddwhudizti' 1a 'et ndiz un'a nja duhoont'oh. 'Et
doo cha 'uyoon dune, 'en hoonliyaz 'i ts'iyawh
yooket. 'Et 'on 'un doo cha ye nd'ooket. 'En kw'usul
k'us dunizti'-i, ' hunuta.

46 'En 'ilho kw'usul k'us dunizti'-i, 'i la nainin'ai.
Ndun dune ndai hoonli yut'i-i, 'i ts'iyawh ye "Onket
whe ndi kw'usul k'us dunizti'-i, 'i yoonanket.

Yak'uz k'une' whul'en-un, 'et Llhembilh
tahtiyalhdil, 'et whuz un'a nja duhoont'oh

47 “Et doo cha za nohdusni, yak'uz Kk'Une'
whul'en-un, 'et ndiz un'a nja duhoont'oh. Ndiz un'a
‘uhut'en, lhembilh tahtuyalhdil 'ink'ez nonahuyigus
lhawh didowh-i huzdlooh.

48'Et nohuyigus whe ts'iyawh Ihtahahdyule. Ndai
la 1ho 'utsi-i, 'i ts'iyawh tandhuyulhdilh. 'Ink'ez
ndaila unzoo-i ts'iyawh nts'e 'uhitilh'elh ts'"a whe-
huyulhdilh.

49'Et'awet nts'oya hoozulh whe buba nedonin'ai-
un, 'et buba whusahbolts'ut de, 'et hukw'un'a
za 'uwhutanelh. Lizas whusahutidulh, 'enne
ts'iyawh unzoone dune 'ink'ez ntsime dune lh-
tahabotilelh.

50 Ntsi'me, 'enne nts'e la kwun dizk'un huba'
hoont'oh-un, 'et whuz hubotilhdulh. 'Ink'ez tso
yahutilhduk 'ink'ez dughoo lhuhidutik'us.”

51'Et 'awet Sizi ubulhni, “Njan ndunéhdusni-un,
‘et ts'iyawh eh t'eoondhzun?” 'Et 'uhuyulhni, “A,
neMoodihti, ts'iyawh t'ets'oninzun.”

52 'Et 'ubulhni, “Et huwa mbe la Yak'usda
ooghuni 'uk'eguz-i 'ink'ez yak'uz k'une' whul'en-
un 'et huwun wheyodalh'e’, ndun dune 'en yoh
whumoodih-un, 'en dult'oh. 'Ink'ez ndai la yut'i-
i toh ts'iyawh ts'et hayule, 'andidi-i 'ink'ez 'uda'-i
cha. 'Et whuz un'a dune hodulh'eh.”

Keyoh Nazareth ts'e mbene la Sizi ooba 'alha
lhe'hoot'ohne, 'enne ts'iyawh hits'u disnih

53 'Et ndi khuni be nawhutnuk-i be
whuts'odul'eh-i, ‘et ‘'awet Sizi ts'iyantsuk
lhaoodinla whe nyo usda-un whuch'a nasja.

>4 'Ink'ez dich'oh dukeyoh ts'e naoosja whe
Lizwif bulugliz 'et whewhubondunilh'e'. 'Et whe
ts'iyanne buba hooncha suli', 'ink'ez 'et 'ulho-
dutni, “Ndun dune nts'ez de hahodn'ai ndi khuni
whutnih-i be yalhduk? 'Ink'ez hooncha tune'
‘ut'en nts'en'a dat'en whe 'ut'en?

55 'Alha iloh lakw yoh 'uwhulh'en-un, 'en ooye'
‘unt'oh? 'Ink'ez 'en iloh lakw ooloo Mary? K'us
bulhutsinke iloh lakw 'enne James, Joses, Simon,
'ink'ez Judas?

56 'Et bulhtuske 'aw lakw ts'iyawh nebulh
lhe'hit'oh? 'Et ndun dune ndi ts'iyawh nts'ez

de hahonla whe 'utni?” o o
57 'Et huwa ts'iyawh hits'u disnih. 'Et Sizi

ndubulhni, “Mbe la nus hoo'en unli-un, 'en
ts'lyanne yudilhti'. 'Et hoonts'i dich'oh ookeyoh
whut'enne 'ink'ez dich'oh ooyoh, 'enne cha 'aw

lhuhidilhti'.”
58 'Et Sizi 'en 'aw buba 'alha lhe'yit'oh. 'Et

huwa dich'oh dukeyoh 'aw lhat-un hooncha
tunulhé'it'el.
14

John dune too be 'ulh'en-un, 'en hizilhghi

1'Et 'oh da' 'oh whuya whudizulh whe lerwe
Herod 'en Sizi yulh udants'o.

2'Et Herod de 'ustlene 'ubulhni, “Ndun 'en John
dune too be 'ulh'en-un, 'en 'unt'oh. Yaidlanne toh

nahitna'. 'Et huwa "ut'en hoolhtus te ne"ut'en.”
3 Ndiz un'a 'uhooja whe 'oh da' Herod John

huyilhchoot 'ink'ez huyulhghel 'ink'ez 'ahuyan'ai.

Oobulhutsin Philip huyulhni, 'en oo'at Herodias
huyulhni, 'en la toh ts'e yinla.

4'Et John Herod nduyulhni, “Aw nyun mba
ts'ith'un un'a lhe'’hoot'oh whe 'uyoon oo'at oozih
sinda.”

5 'Et Herod yutuzilhghelh hukwa' ninzun. 'Et
hoonts'i dunene John 'en nus hoo'en-un 'unt'oh
huninzun, 'et huwa Herod whenilhjoot.

6 'Et 'ilhoh dzin 'et Herod whuzdli dzin
‘uhoont'oh whe Herodia ootse' 'en bubut nidai.
Herod tube ooba hoonzoo.

7'Et 'aho hits'u ndhizya whe 'uyulhni, “Ndet sts'o
hukwa' ninzun-un sts'o hukwa' dini.”

8 'Et nyoon ts'eke ooloo, 'en, “Herod oodilhkut
'ink'ez John dune too be 'ulh'en-un ootsi lusyet be
stl'ainkaih doéni',” yulhni.

9 'Et huwun lerwe oodzi uUnduda suli'. 'Et
ts'iyanne mbene la yuzih dilhts'ine, 'enne ts'iyawh
hidants'o, 'et whe ts'ekeyaz dughuni yutl'aidan'ai.
'Ethuwa 'et whuz un'a 'uhuyooleh huba' hoont'oh.

10'Et 'awet nts'e la 'adin'ai ts'e whuz wheyadlh'a',
'ink'ez 'adinlane ghunline, John hitsi k'Unintsel.

11'Ink'ez lusyet be whusahtyankai, 'ink'ez ndun
ts'ekeyaz tl'ahuyankai. 'Ink'ez duloo yughi ninkai.

12Yugha hodul'ehne, 'enne whusahandil. Hizi
huyilhchoot 'ink'ez 'ahuyalhti. 'Et hukw'elh'az Sizi
ts'u whehandil 'ink'ez hidani'.

5,000ne dunene Sizi huyoo'alh-i bugha nin'ai
13 'Et Sizi whulh udants'o whe buch'a ndsja
'ink'ez ts'l be inya 'ink'ez nts'e la disoh ts'e whuz
nehuninki. 'Et hoonts'i lhane dune t'ehonanzin
ibulh nts'e la nehuninki ts'e, whuz lhelhdun keyoh
whut'enne hiyuwhendndil.

14 'Et Sizi ts'i bé hainya whe dune soo ts'ih'un
huldlai k'et 'aw 'uzdooni' ait'oh, 'enne bunilh'en.
'Et 'aho bugha té'nanzin 'ink'ez ndudane cha
ts'lyawh soo na'binla.

15 'Andit 'awet hulhgha 'uhoont'oh 'et huwa
yugha hodul'ehne, 'enne highu nindil 'ink'ez
huyulhni, “Njan disoh 'uhoont'oh. 'Awet yoo 'un
hoozulh. Ndunne ts'iyawh 'uts'un keyoh ts'e na-
balh'alh, 'et whuz la huya'alh-i hoket.”

16 'Et hoonts'i Sizi ndubulhni, “’Aw nahutoodilh
huba lhe'hoot'oh. Nohnich'oh bugha nainuht'aih.”

17 'Et 'uhuyulhni, “Aw hoonli lhts'it'ih. Lhes
kwulai' 'ink'ez lho nanki, 'aw 'i za ts'ut'l.”

18 'Et ndubulhni, “Diz sts'6hlelh!”

19'Et mbene la 'ilhunaoosdilne, 'enne ts'iyawh
tl'oyaz k'ut natl'ahudoolts'ih ubulhni. 'Et ndi kwu-
lai' lhes 'ink'ez nanki lho cha, 'i hitl'ahtyanla whe
ndo whunalh'en whe musi ni whe tenadidli. Lhes
taidanyuz 'ink'ez lho cha 'et diyinla 'ink'ez yugha
hodul'ehne butl'ayanla, 'ilhozdilne bugha huyo'alh
ha.

20 'Et ts'iyawh 'uhan'al 'ink'ez 'uhunisdai. Ndai
la ch'utizkat-i ts'iyawh nahuyalhdzoo whe whu-
nizyai 'on 'at nanki chalhyal dizbun.

21'Et nyoonne dunene, 'enne 'ankw'us 5000ne

'uhan'al. 'Et ts'oodunne 'ink'ez ts'ekoo 'enne cha
'uhan'al.

Sizi too k'ut nuya

22 'Et 'aho Sizi yugha hodul'ehne ts'i bez
whenabalh'a' whe, “Stso nyan ahkelh,” ubulhni.
'Ink'ez 'ilhunaoosdilne, 'enne cha dukeyoh ts'e
whenabalh'a'.

23 'Et 'awet ndunne ts'iyawh whendbalh'a' whe
didutch'oh ndo dzulh k'uz whinya tenadutidli ha.
Dich'oh unli whe bé nadalhghel.

24'Et 'awet ts'i bun k'ut taniz 'oh whuya ukwus
nilhts'i tube bududizts'i, 'ants'i lhents'o dildus.

25'Et 'awet bundada' yutilhkai whe Sizi too k'ut
buts'u tizya.

26 'Et khunsul yugha hodul'ehne hitilh'en whe
hunilhjoot, “Dune tsin 'ut'en!” hutni ibulh tsoya
whehunilhduk.

27'Et 'aho Sizi buts'u yatilhduk, “Nohdzi ulhtus
ulhtsi! Si‘'ust'en! Whenulhjut iloh!”

28 Peter diz un'a yoodulhkut, “SMoodihti
'alha nyun 'int'en de, too k'ut nts'u toosya'-un
stl'ahdon'aih.”

29'Et'aho 'uyulhni, “Anih!” 'Et 'awet Peter ts'ibe
hainya 'ink'ez Sizi too k'ut yuts'u tiyalh ha.

30 'Et nyo whunilh'en whe nilhtsi tube ulh-
tus 'ink'ez whenilhjoot 'ink'ez yo utizdlat whe,
“SMoodihti, sla 'ineh!” yulhni.

31'Et 'aho Sizi yula sugooh whe ndi yulhni, “Aw
soo 'ultsuk-i be 'alha’ hoont'oh-i lhint'ih. 'Et da-
hoont'oh huwa mba nawh "'uhoont'oh?”

32'Et ts'i be ndhit'az whe 'aho nilhts'i k'oh "tja.

33 'Et mbene la ts'i bet dilhts'ine, ts'iyawh hi-
but nachdnilya 'ink'ez 'uhuyulhni, “Alha nyun
Yak'usda ooYe' 'int'oh!”

Gennesaret whut'enne unduddne Sizi soo
na’bulh’en

34'Et 'awet nyan Gennesaret ts'e yahuzki whe,

35 'et keyoh whut'enne Sizi hitilh'en ibulh,
nahuyoolhts'it whe lhtunuhtnihust'ai.  'Ink'ez
ts'iyawh ndudane hits'a boozdla.

36 “Ndai la nyunaih naints'uz-i 'ants'i yus
ts'e oot'ats'onalh,” huyulhni. Ts'iyawh mbene
yut'aiznaine, 'enne soo ts'iyawh ts'ih'un un'a soo
nd'huja.

15

Ndai lanedzibe yats'ulhduk-i, i gha ts'intsi' lhih
1'Et 'awet Jerusalem keyoh whuts'un ndunne
Moses be 'udustl'us 'uk'unundguzne 'ink'ez Phar-
iseene, 'enne cha ts'iyawh Sizi highu nindil 'ink'ez
'uhutni,

2 “Et di ha ngha hodul'ehne, net-
soda'ne 'uda' ne'whust'en hukw'un'a ‘aw
hukw'unulhe'hust'en? Whunilh'en, ndunne
ngha hodul'ehne, 'aw lanalhe'’hulhde 'uhuti'ulh
whutso!”

3'Et dubulhni, “'Et di ha nohnich'oh nohk'oh ts'e
huwa Yak'usda ooghuni ook'unulhe'zaht'en?

4Whunulh'en, nohni nts'en'a daht'en! Yak'usda
dughuninohtl'aidan'ai whe nja dutni, ‘Mba 'ink'ez
nloo bulh hubuddlhti'” 'Et doo cha 'udun 'et nja
dutni, ‘Mbe la duloo 'ink'ez duba bulh dzoh ts'e
bughu yatilhduk-un, 'en daootsa huba "'unt'oh.’

5 'Et hoonts'i nohni ndiz un'a 'udahni, ‘Mbe la
duba k'us duloo nja dubulhni-un, ndai "ust'i-i, 'i
be da' nohla 'oost'en oole’, 'et hoonts'i 'i ts'iyawh
Yak'usda ghanusdla’

6 'Et whuz un'a nohe'ut'en k'oh be 'aw duloo
'ink'ez duba bulh 1hubud11ht1 'T be Yak'usda
ooghuni nohtl'aidan'ai-i, i 'aw hoonliyaz lhiloh
sulhtsi!

7 Nohni duba na'udzoo'ne ahli! Ndun nus
hoo'en Isaiah, 'en 'uda' hon'en 'ink'ez ts'ih'un un'a
‘utni nohni nohghun. Njan 'et nja dutni,

8 ‘Ndunne dune dughuni be be za sodilhti'.
'Et hoonts'i budzi, sughun nilhdza' 'unt'oh.
I Ndurhrhe doo ka la 'ants'et sts'un teni 'uhunool-
zin.
'Ink'ez ndet la dune bube 'ut'en k'oh,
'1Yak'usda ooghuninetl'aidan'ai-i'ik'un'a 'uy-
oonne hubuhodoolh'eh hukwa' hut'en.” ”
10'Et Sizi 'ilhunaoodulhne, “’Anih! Diz dhdulh!”
ubulhni, 'ink'ez 'et ndubulhni, “Soo zulhts'ai 'ink'ez
soo cho t'eoonahzeh!

11 Ndai la dune buza yukat-i, 'aw 'et whe iloh
hintsi' hulhih. 'Et hoonts'i ndai khuni 'aw lhizoo'-i
dune ye yalhduk-i, 'i be dune hintsi' lhih.”

12 'Et yugha hodul'ehne higho nindil whe
‘uhuyulhni, “T'eooninzun eh ndunne Phariseene
nyodants'o whe daja dini-un, 'et nduwhulcho whe
buba dzoh "udinja?”

13'Et Sizi ubulhni, “'UB4 yak'uz usda, ndaila 'aw
'alhinilel-i, 'i ooghih tubulh hahitilhch'ulh.

14 Whute! Ndunne 'aw buts'dhalhozah'ai! 'Enne
moodih hoos'enne le'hint'oh. 'Et ndiz un'a
nja duhoont'oh, 'ilhoghun hoog'en-un 'ink'ez
'ilhoghun hoos'en-un ghunli de, nahult'oh tsa k'et
'ahatilts'ulh.”

15 'Et Peter yoodulhkut, “Ndi be nawhutnuk 'i
be whuts'odul'eh-i, nts'en'a daja ni, 'et ts'iyawh
whunénilhtun.”

16 'Et 'uyulhni, “Aw eh noheni talhodulhts'it
whe eh dahni?

17'Awhuz eh ts'ih'un nelh6zah'ai? Dune ndai la
ooza yukat-i, '1 ts'iyawh oobut za be yukat. 'Ink'ez

ooyust'e ts'u handyukat.
18'Et ndai la dune khuni be yailhduk-i, 'i budzi
ts'u hayukat 1 'unt'oh, 'ink'ez 'i dune dilhtsi'".

19S00 cho whunulh'en, ndi'et ndunt'oh-i, 'i dune
budzi bez hayukat, be ne-eni untsi'-i, dune hutuzil-
hghelh, 'uyoon dune oo'at k'us 'uyoon ts'eke ooki
bulh ninta' ant'en-un, 'ink'ez 'aw lhghulhdilts'ine
hoonts'i whuz un'a za ne'’hut'en. 'Uduntit'ih-un,
'uyoonne ba whuts'it-un, 'ink'ez Yak'usda ch'az
yalhduk-un cha.

20 'Et njan 'et duhoont'oh-un, whunilhchoh whe

dune hintsi' lhih. 'Et 'aw lanalhe'zulhde whe
'ah'alh-un, 'aw 'et huwa iloh hintsi' lhih.”

Ndunts'eke, 'udun yun k'ut whut'en-un, 'en ooba
‘alha’ hoont'oh hooncha whe' hoont'oh

21'Et 'awet Sizi nyo usda-un whuch'a nasja whe
Tyre keyoh 'ink'ez Sidon keyoh 'oh ho whenghoh
ts'u nadosja.

22 'Et whuts'un 'ilhoghun ts'eke, 'en Canaan
whut'en-un 'unt'oh, 'en yughu ninya. Tso bulh
yalhduk whe' yulhni, “SMoodihti sgha te'ninzeh,
t'enyundszun David oots'u hainzut-un 'int'oh!
Syaz ts'ekeyaz 'en tube hoontsi' hukw'un'a ntsi'-i
nududeh-i ooyudinda!”

23 'Et 'aw daja lhidinel. 'Et yugha hodul'ehne
highu nindil 'ink'ez 'uhuyulhni, “N'un nailh'alh,
‘et la tso bulh yalhduk-un 'etsul udonih.”

24'Et 'ubulhni, “Mbene la Israel ooyoh whut'ine,
'enne 'ants'i 'usbainintanih'az-ile'unt'ohne, 'enne
za buts'utiz'a'.”

25 Ndun ts'eke 'en yughu ninya whe yubut
nachaniti 'ink'ez, “SMoodihti, sla 'ineh!” yulhni.

26 'Et Sizi diz un'a 'uyulhni, “Ndai la ts'oodunne
yu'alh-i lhikeyaz gha 6oh'alh junih.”

27'Et ts'eke 'uyulhni, “SMoodihti 'alha’ dini. 'Et
hoonts'i ndai la moodihti ludab k'ut tukat-i, 'i
lhikeyaz huyuldil.”

28 'Et Sizi ‘'uyulhni, “'Ooh ts'eke hooncha
whe mba 'alha' hoont'oh-un, 'et hooncha whe'

hoont'oh. 'Et huwa hukwa' ninzun k'un'a
‘uhoneh.” 'Et soo 'oh whuya hoozulh-un, ooyats'e

SO0 na'uja.

Lhaneundudane, 'enne Siziusda-un highu nindil
'ink'ez ts'tyawh soo nd'balh'en

29 'Et 'awet Sizi bughu natisja whe Galilee bun
'oh ho neninya. Ndo dzulh k'uz whinya, ‘et
natl'adida’.

30 'Et khunsul lhane dune, 'enne highu nindil.
Mbene la nulhusdilne, hoos'enne, yalhulhdukne,
ooyust'e bodin'aine, 'ink'ez 'uyoonne cha, 'enne
ts'iyawh hits'u botule. Hibut neboninla 'ink'ez
ts'ilyawh soo nd'balh'en.

31Yalhulhdukne cha yawhehunilhduk, ooyust'e
bodin'aine, 'enne cha soo nahuja. Nulhusdilne
cha nahudilh nahusdli', hoos'enne cha huhoo'en
nahusdli'. Ts'iyanne bunalh'en whe tube
buba hooncha 'ink'ez Israel oodune'ne, 'enne
buYak'usda 'en 'on nus hidalhti'.

Sizi4,000ne ghad' nin'ai

32 Sizi yugha hodul'ehne, 'enne 'anih buddni'
'ink'ez ndubulhni, “Ts'iyawh ndunne dunene
bugha té'nuszun. Tat dzin whuts'un nja szih
hudilhts'i 'ink'ez 'aw huya'alh-i lhuhit'i'. 'Et 'aw
lhe'hus'al whe bukeyoh ts'e nabutoos'a’ ait'oh. 'Et
dubusdla de, nahidulh ts'e la bukaootoozit.”

33 Yugha hodul'ehne huyulhni, “Njan keyoh
'aw dune hooloh-un 'uhoont'oh. Nts'ez de suba

soo 'ultsuk-i t'alh-i nats'dlelh lhe'ultsukne dune
ghazti'alh-i?”

34 'Et Sizi ubulhni, “Daltsuk lhes sut'e aht'i?”
“Lhtak'ant'i lhes sut'e 'ink'ez lho nt'umiyaz bulh,”
huyulhni.

35'Et 'ilhozdilne natl'adulhts'ih ubulhni.

36'Etndilheslhtak'ant'ilho bulh yilhchoot 'ink'ez
musi ni whe tenadidli. Taidanyuz 'ink'ez yugha
hodul'ehne butl'ayankai. 'I ts'iyawh natl'adilts'ine
butahininla.

37 Ts'iyawh na'hit'al 'ink'ez 'uhunisdai. 'Et
yugha hodul'ehne lhtak'ant'i chalhyal dizbun 'i
higha 'oz'al-i nahuyalhdzoo.

38 4 000ne dunene at'en 'uhan'al. Ts'oodunne
'ink'ez ts'ekoo 'enne cha 'uhan'al.

39 'Et 'awet Sizi 'ilhunaoosdilne bukeyoh ts'e
whuz whenabalh'a' whe 'et ts'i be naja 'ink'ez yun
Magdala huwhutni ts'e whuz whehanki.

16

Phariseene 'ink'ez Sadduceene cha, 'enne huwa
Tt'en-un buba’ hooleh hukwa huyoodulhkut

1'Awet ndunne Phariseene 'ink'ez Sadduceene
cha, 'enne highu nindil 'ink'ez huydolhdzih whe
huyoodulhkut, “Aw yak'uz whuts'un hooncha
tune' whut'en-un, whunénolhtun ait'oh?”

2 'Et ndubulhni, “Et hulhgha ts'e ndo yat
whunulh'en. 'Et whudulk'un de, 'et dzin hoonzoo
tileh dahnih.

3 'Et bundada' yat kw'us bulh dulk'un suli'
whunulh'en de, 'awet azih whudutitsi' dahni.
Nohni duba naudzoo'ne ahli! 'Et ndo yat
dawhut'en la, 'et t'eoondhzun. 'Et hoonts'i ndoya

whudizulh dawhut'en la, 'et ndet 'uwhulhni, 'aw
t'eoonuzahzun!

4 Njan 'andit whudizulhne, 'enne lubeshi ts'u
nint'ine za' 'uhint'oh. 'Ink'ez 'ahoolhyiz dune
ts'eke bulh ninta' hutit'elh-un, 'et za whuts'Onint'i.
'Ink'ez hooncha huwa 'it'en-un whuntilh'elh
hukwa' nahzun. 'Et hoonts'i 'aw hooh'en-un
nohghd holts'it ait'oh. 'Et nts'en’'a la Jonah bulh
dahooja inle' 1a, 'et za whutih'elh whe' hoont'oh!”
ubulhni, 'ink'ez bughu whenéja.

Huwohoole' Phariseene 'ink'ez Herod bules
untuldoh-i, 'i ch'a ubulhni

>'Et'awet nyan nahooski whe yugha hodul'ehne
lhes nahodilhnoh.

6 'Et Sizi ndubulhni, “Ahoolhyiz wheni khahdli
ndunne Phariseene 'ink'ez Sadduceene cha, 'enne
bules untuldoh-i ch'a.”

7'Et 'aho lhulh yawhehunilhduk, “’Et 'aw lhes
Ihts'it'ih 'et huwa "utni.”

8'Et Sizi t'eoonanzin whe 'et dibulhni, “Nohni be
'alha' nahzun-i unsool! 'Et huwa' 'udahni. 'Aw lhes
salhah'al, 'et huwa eh 'et howu yalhduk?

9 'Awhuz eh 'aw ts'ih'un t'eoonuzahzun? 'Aw
whunalhuzulhni whe kwulai' lhes 'i be 5,000ne
gha nah'ai, 'ink'ez daltsuk chalhyal ch'utizkat-i, 'i
nalhdzoo?

10 'Et doo cha lhtak'ant'i lhes 'i be 4,000ne gha
nah'ai, 'et daltsuk chalhyal ch'utizkat-i, 'i nalhd-
Z00?

11 'Et nts'en'a aht'oh t'eoonuzahzun, 'aw lhes
ghun nohbulh yalhuzusduk? 'Uda nohdasni,
ndunne Phariseene 'ink'ez Sadduceene cha, 'enne
bules untuldoh-i huwohle’, i ooghu yasduk whe'
dusni.”

12 'Et 'aho t'ehoninzun ndunne Phariseene
'iInk'ez Sadduceene cha, dune huhodulh'eh-un, 'et
whuch'a buch'a huwahli, 'et uwhulhni. Ndi lhes
bulh untuldoh-i, 'i ch'a huwahli ni iloh whe "utni.

Sizi 'en Christ 'unt'oh 'et Peter huwu yalhduk

13'Et Sizi Caesarea Philippi buyun k'uz whinya
whe yugha hodul'ehne, 'enne uboodulhkut, “Si
yinka dune ye' 'ust'oh. 'Et hoonts'i n'awh dunene,
mbe whe 'ust'oh hutni?”

14'Et 'uhuyulhni, “Whulohne, 'enne nyun John

dune too be 'ulh'en-un 'int'oh hutni. 'Et whulohne
cha, nyun Eljjah 'int'oh hutni. 'Et 'onghohne cha,

nyun Jeremiah 'int'oh hutni. 'Ink'ez whulohne
nyun nus hoo'en-un 'ilhoghun 'int'oh hutni.”

15'Et 'ubulhni, “Nohni do', mbe 'ust'oh dahni?”

16 'Et Simon Peter yatilhduk whe 'uyulhni,
“Nyun Christ, Yak'usda khuna-un, 'en ooYe'
'int'oh.”

17'Et Sizi 'uyulhni, “Simon Jonah ooye', 'uk'enus
hoonzoo-un ngha whults'ut! Ndet sudini-un, ‘et
'‘aw ndi yun k'ut dune, 'enne iloh nyunalhts'et
hahuhon'ai. 'UB4 yak'uz usda-un, 'en nyunalhts'et
hahon'ai.

18 'Ink'ez nyun Peter 'int'oh. 'Et ndi tse 'i k'ut
slugliz neootas'alh. Njan mbe la kwuncho ulhtus-
1 yo ts'u haindilne, 'enne hoonts'i 'aw whuch'a
hoolhdeh ait'oh.

19 Nts'e la yak'uz whulerwe usda-un, whulugli
ntl'atis'alh. 'Etndi yun k'ut ndaila whedinguz-i, 'et
'uda'yak'uz chawhuz un'a za whedint'i. 'Et ndaila
ndiyun kK'ut k'unain'uk-i, 'et yak'uz cha 'uda' whuz
un'a za K'unatit'uk.”

20 'Et yugha hodul'ehne khuniti be "ubulhni,
“Khun te 'uyoonne dohni' junih si Sizi mbe la
Christ, 'en 'ust'oh.”

Dzoh nutizut-un 'ink'ez datitsah-un, 'et Sizi huwu
yalhduk

21'Et 'oh whuya hoozulh whuts'un Sizi yugha
hodul'ehne, 'enne whubunulhtun nus daootanelh
la. Nts'en'a whe Jerusalem ts'u tiyalh. 'Et
keyoh ndunne 'utso whudilhdzulhne, 'ink'ez lu-
bret bumoodihne cha, 'ink'ez Moses be 'udustl'us
‘uk'unundguzne cha, 'enne bube lhat-un whe dzoh
nuhitilhdzut, 'ink'ez hituzilhghelh. 'Et whulh tat
dzin, 'et dunadutadalh.

22 'Et Peter Sizi yilhchoot 'ink'ez 'udun neinilhti
'ink'ez hukwa' yudani', “SMoodihti nyun Yak'usda
ngha te'untazeh! 'Aw nyulh 'et ddhoneh ait'oh!”

23 Peter yuts'u ndlh'a 'ink'ez 'uyulhni, “Satan
st'a neninyaih! Nyun yooya suzilhts'i! Yak'usda
nts'en'a la dat'en-un, 'et 'aw howu nuni lhnuz-
inzut. Ndi yun k'ut dune nts'oh tula ne'hut'en-un,
'et hukw'un'a za nuni ninzut!”

Mbe la whe khuna-un Sizi gha ninta oonin'ai de,
'en whe khuna-un whuch'a ootalhdoh

24'Et Sizi yugha hodul'ehne ndubulhni, “Mbe la
dune se' 'ut'en k'oh oot'en ha suntiyalh hukwa'
ninzun de, ndi yun k'ut dats'int'oh-un, 'et ts'iyawh
whula dootni, 'ink'ez dutulalhgus yolhchoot 'ink'ez
suntooya'.

25 'Et huwa mbene la whe khuna-un hotilhy-
ihne, 'enne 'et hoonts'i ninta huhuta'alh. 'Et
hoonts'hT mbe la whe khuna-un si sgha ninta
oonin'ai de, 'en whe khuna-un nahoota'alh.

26'Et huwa dune ndi yun 'i ndulcho whe ooch'e’
yuzdli' de, 'ink'ez duzul 'i ninta inin'ai de, ndet
whe ooba whutdazoo'? 'Ink'ez dich'oh duzul nayi-
talhchulh hukwa' ninzun de, di k'elha suba duzul
nayoket?

27'Et huwa yinka dune ye' whusatiyalh, ndai la
00Ba ye dizti-i 'ink'ez oolizas, 'enne bubulh, 'et
whusainya de, nts'en’a la ts'iyanne dahit'en, whuz
un'a 'ilhone whe buba k'elha whutaleh.

28 Soo ts'th'un un'a nohdusni, whulohne njan
nudilhyanne, 'enne ndet la dahutitsah-un ‘et
whuts'un yinka dune ye' nts'en'a la whe lerwe
unli-un, 'et whuz un'a whuz de uyalh de, ndunne
dahutitsa whuts'o huyuntilh'elh.”

17

Sizi 'uts'un ot'en suli’
1'Et 'awet whulh lhk'utat dzin inle' whe Sizi 'en
Peter, James cha, 'ink'ez dulhutsin John, 'enne ndo

dzulh k'uz dulh ubilya.

2 Khunsul bubut 'uts'un ot'en suli'. Oonin 'ants'i
sa k'un'a oots'u ha'dnduz, 'ink'ez oonaih 'i cha
khunsul 'ulhyul suli', 'ink'ez 'i cha oots'u ha' 'anduz.

3 'Et khunsul Moses 'ink'ez Elijah bulh bube
hdodilts'ai 'ink'ez Sizi hibulh yawhenilhduk.

4 Peter Sizi nduyulhni, “NeMoodihti njan uzdil-
hts'i hoonzoo. Hukwa' ninzun de, tat-un whut'ah
uztitez-un 'uts'otilelh. 'Tlhoghun nyun mba, ‘et
'ilhoghun Moses ba, 'ilhoghun cha Elijah ba.”

5 Peter yalhduk whe khunsul kw'us be tidat'en
whe buk'einde. Kw'us toh ts'e khunsul 'uwhutni,

“Ndun sYe' 'uk'enus ook'esi'-un 'unt'oh. 'En bulh
hoonust'i'. 'En za 'oozulhts'ail”

6 Yugha hodul'ehne hidants'o whe hibut
nachanildil, 'ink'ez tube whehunilhjoot.

7Sizi bughu ninya 'ink'ez but'aiznai whe ubul-
hni, “Dunadahdilh 'ink'ez whénulhjut iloh!”

8 'Et ndo nahitat'en whe 'aw "'uyoonne hooloh.
Sizi didutch'oh za hiyan'en.

9 Ndet la dzulh k'ut whendhudidil whe, ‘et yo
nahidulh whe Sizi khuni ulhtus-i be bubulh yal-
hduk whe 'et ndubulhni, “Yinka dune ye' yaid-
lanne toh dunadutadalh whuts'un ndet hooh'en-
un, khun 'uyoonne dohni' junih!”

10 'Et yugha hodul'ehne, 'enne huyoodulhkut,
“Ndunne Moses be 'udustl'us 'uk'unundguzne, 'et
di ha' hutni, Elijah 'en cho whusatiyalh huba'

hoont'oh hutni?”

11 'Et Sizi ndubulhni, “’Et 'alha Elijah 'en cho
whusatiyalh 'ink'ez ndai hoonliyaz ts'iyawh
lhanaidutileh.

12'Et hoonts'i nohdusni, Elijah 'uda' whusainya

whe 'unt'oh. 'Ink'ez 'en 'aw t'ehinuszun. 'Et hukwa'
huninzun k'un'a 'uhuyinla. 'Et whuz un'a za 'enne

bula be yinka dune ye' dzoh nutizut.”

13 'Et yugha hodul'ehne, 'enne ts'iyawh
John dune too be 'ulh'en-un, 'en ghu yalhduk
t'ehonanzin.

Ts'oodun ntsi-i nududeh-i ooyudinda-un, 'en Sizi
S00 nd'yinla

14'Awet 'ilhozdilne butanahundil whe 'ilhoghun
dune yughu ninya 'ink'ez yubut dugwutsi be
neninya. 'Ink'ez "utni,

15 “SMoodihti sye' 'en oogha te'ninzeh!

Ookaootuzuk 'ink'ez tube dzoh nuzut. Lhat
tsudults'uk 'ink'ez talts'uk cha "ut'i.

16 'Et ngha hodul'ehne bughi nustih hoonts'i 'aw
soo na'huyooleh ait'oh.”

17 'Et Sizi ndutni, “Nohni 'andit whudizulhne,
nohni 'aw be 'alha hoont'oh-i lhaht'ih, 'ink'ez
tank'us za' 'tht'elh. 'Et dawhuldzoh nohtoh tis-
dalh? 'Ink'ez dawhuldzoh nohba 'et ndutist'elh?
De', nye' 'en sghu nilhtih!”

18 'Et ntsi-i nududeh-i ooyudinda-un, Sizi 'en
ts'un khuni ulhtus-i be hukwa' yudani'. 'Et whulh
hulhgha za yuts'u handja 'ink'ez ndun ts'oodun
SO0 na'uja.

19 'Et Sizi yugha hodul'ehne, 'enne disoh ts'e
highu nindil whe 'uhuyulhni, “Et dahoont'oh
huwa whe ndun ts'oodun ntsi'-i nududeh-i oots'u
hanats'inooyoot ait'oh?”

20 'Et Sizi ndubulhni, “Aw nohba ‘'alha
lIhe'’hoot'oh 'et huwa 'aw 'oohleh ait'oh. ‘'Alha
nohdusni ndi 'anukat-i lhe'niltsool-i, 'i mustard
huyulhni, 1 k'un'a be nohba 'alha’ hoont'oh-i, 'et
'ulcho de, 'et ndiz 'un'a da' 'udoohtni'. Ndi dzulh
njan whuts'un, 'et nguz nailts'ut dahni de, 'aho
‘et dutinelh. 'Et whuz un'a ts'iyaitsuk whuz un'a
'udahni de, 'et ndutit'elh.

21'Et hoonts'i ndi ntsi'-i nududeh-i, netenadudli-
i, 'ink'ez soo ts'Uhoonih, 'et de za dune buts'u
hanats'iyuntiyulh whe' hoont'oh.”

Sizi datitsah-un, 'et doo cha huwu yalhduk
22'Et 'awet Sizi 'ink'ez yugha hodul'ehne, 'enne
Galilee yun k'ut hudilhts'i whe ndubulhni, “Awet
nilhdukw yinka dune ye', 'en 'uyoonne dune

tl'ahitilhtelh. _ o
23 Hituzilhghelh 'ink'ez whulh tat dzin inle' de,

dunadutadalh.” 'Et hodants'o whe ts'iyawh tube
ts'odi huzdli'.

Sizi 'en cha lugliz whucho whuzooneya yuk'elha
hoolh'i

24 'Awet keyoh Capernaum whuz hoozdil whe
'ilhoghun sooneya 'ilhunaoo'aih-un, 'en Peter
yughu ninya whe yoodulhkut, “Whunohodulh'eh-
un 'en cha iloh lakw lugliz whucho whuzooneya
yuk'elha hoolh'i?”

25'Et, “A,” ni. 'Et Peter yoh ts'u whinya. 'Et Sizi
yutso yatilhduk 'ink'ez 'et duyulhni, “Simon, daja
ninzun? Ndi ndai la sooneya dune buba k'elha
yutaleh-i, ndi yun k'ut whulerwene, 'enne ndi
sooneya 'ilhunahos'aih? Dich'oh bubuzkeh tilah
k'us n'awh whut'enne tilah?”

26 'Et Peter nduyulhni, “Aw n'awh whut'enne,
'aw 'enne za.” Sizi 'uyulhni, “’Et 'alha’ dini. Ler-
wene dich'oh bubuzkeh 'enne 'aw buba Kk'elha
hole' ait'oh.

27'Et hoonts'i ndunne Capernaum whut'enne,

‘enne nebulh honilch'e hukw'un'a 'ubuts'oolh'en
ait'oh. 'Et huwa ndi lugliz whucho whuzooneya',

'l la buba k'elha ts'uyoolhtselh. Dugwe’, bun guz
ts'inyalh 'ink'ez oolhjas. Soo 'udechoo lho silhjus-
1, '1ooze lhch'az 'uhoonleh. 'Et sooneya naitan'alh.
'Tilhchoot 'ink'ez neba bugha inin'aih.”

18

i Yglk'uz whulerwe dilhts'i-un mbe suba 'uk'enus
Lzti'"

1'Et 'oh da' za Sizi yugha hodul'ehne, 'enne
highu nindil 'ink'ez huyoodulhkut, “Yak'uz
whulerwe dilhts'i-un mbe suba k'us dizti'?”

2'Et Sizi ndun ts'oodunyaz 'anih yulhni, 'ink'ez
butoh neinilhti.

3'Ink'ez 'et ndubulhni, “'Et soo ts'ih'un un'a 'uno-
hdusni, 'et 'aw 'uts'un un'a nalhe'zahne de, 'ink'ez
ts'oodunneyaz k'oh ts'e aht'oh nasahdli' de, 'et de
zants'e la yak'uz whulerwe unli-un whuz tihdulh.

4'Et huwa ndun ts'oodunyaz, mbe la yuk'oh
ts'e 'unt'oh-un, whuz un'a dich'oh te'dudil'en, 'et
ndunt'oh-un, 'en nts'e la yak'uz k'une' whul'en-un,
'enne butoh k'us hidilhti'-un tileh whe "unt'oh.

5'Ink'ezmbelandunts'oodunyaz, mbe la yuk'oh
ts'e 'unt'oh-un, huhdont'i' 'i bulh highu nuseya, si
cha whuz un'a za 'usuhinla.”

Dune ntsi'-un lubeshi 'itdlhchulh-un, 'et whuts'u
yulha
6 “Et ndunne ts'oodunne buba 'alha’ 'ust'ohne,
ts'oodunne hoontsi' ts'e ubonilht'ine, mbe la dune
edujane, 'enne tse cho buts'ilchun ehudinguz
'ink'ez k'us takhulh-un 'et tdbuhano de, 'et 'on nus
hootazoo'.
7Ndi yun k'ut dilhts'ine, 'enne mbene la huk-
waya hooni tune' 'ut'enne, 'enne dawhultsi'-un, 'et
buts'u hoolts'ulh whe' hint'oh. 'Alha njan hukwaya

hooni tune' hutit'en whe' hoont'oh. 'Et hoonts'i
mbe la oogha ‘et 'Uhooja-un, 'enne dawhultsi'-un,

'et hoti'elh whe' hoont'oh!

8'Etnla k'us nke 'i be hukwaya hooni tune''int'en
de, k'unint'as 'ink'ez 'un tilh'is! 'Et dzoh ninya
k'us nyust'e bodin'ai de, 'et whuz un'a 'ilhiz be
ts'ukhuna-i nghalts'ut de, 'et whuz un'a 'uk'enus

mba hootazoo'. 'Et hoonts'i nke nankult'oh cha
'ink'ez nla nankult'oh cha bulh 'int'oh whe kwun
nalhnusne-i tanyonino de, 'uk'enus mba hootatsi'.

9 Ink'ez nyuna be hukwaya hooni tune'
whut'en-un whunilh'en de, nyuna hanin'aih
'ink'ez 'un ntilh'is! 'Et nyuna 'ilho bulh za, 'et whuz

un'a 'ilhiz be ts'ukhuna-i ngha ninzut de, 'uk'enus
mba hootazoo'. 'Et hoonts'i nyuna nankult'oh
bulh kwun nalhnusne-i tanyonino de, 'uk'enus
mba hootatsi'.

Mbene la ninta ninkatne, 'enne Sizi ubutilhyih

ha, 'et huba whusainya

10 “Et ndunne ts'oodunne Kkhun buka
lhe'nuzoohzin junih! 'Alha lizas yak'uz dilhts'ine,
'enne bughu hinli 'ink'ez 'uBa yak'uz usda-un,
bulizas 'enne 'ahoolhyiz hinalh ne'ut'en.

11 'Et huwa mbene la ninta ninkatne, 'enne
yinka dune ye' 'ubutilhyih ha, 'et huba whusainya.

12 Nts'en'a daja nahzun? 'Et dune 'en whu-
nizyat whunizyai (100) 'usbai 'ut'i whe 'enne bu-
toh 'ilhoghun ninta nilhget whe yuloh 'et nébuninla
'ink'ez ndun 'ilhoghun ninta nilhget-un, 'en dzulh
k'uz yukawhenantai.

13'Et nayilhti de, ts'ith'un un'a nohdusni ndunne
yuloh 'et nébuninlane, 'enne bugha whunilhni. 'Et
hoonts'l® ndun 'ilhoghun ninta nilhget-un, nay-
ilhti de, 'en gha dahoolcho 'i be suba 'on nus
whuntdlhnih!

14 'Et whuz un'a za ndunne ts'oodunne, 'et 'il-
hoghun hoonts'i kwuncho yo ts'u tiyalh de, nohBa
yak'uz usda-un, 'en 'aw hukwa lhe'nizun.

Nyulhutsin lubeshi be ndulhyo 'uja de, datdnlelh?

15 “Et nyulhutsin lubeshi be ndulhyo 'uja de,
‘et oozih neninya 'ink'ez daja whe ndulhyo 'uja-
un, ‘et doni'. 'Et nyun 'ink'ez nyulhutsin bulh
nohnich'oh lhanadodoohle. 'Et nghuni yilhchoot de,
nyulhutsin whuch'a nanilde whe' hoont'oh.

16'Et 'aw lhunyoozilhts'ai de, 'ilhoghun k'us nane
te ilhchoot 'ink'ez 'et ooyoh ts'u natoohdilh. Nane
k'us tane te mba lhgha "thudija de, 'et whuz un'a la
'uhot'e'. 'Et'i bela daja hutni, ts'iya-i khuni ts'ih'un
un'a 'uhoneh.

17'Et hoonts'i 'et cha 'aw lhunoh oozilhts'ai de,
'et de Yak'usda ba 'ilhunaoodulhne, 'enne cha
budohni. 'Et 'enne cha 'aw lhuboozilhts'ai de, 'et

de mbe la 'aw ooba 'alha lhe'hoot'oh-un k'us mbe
la sooneya 'ilhunaoos'aih-un, 'et ndun lubeshi be

ndulhyo 'uja-un, 'en 'enne buk'un'a noolh'en.

18'Alha’ dusni whe' dusni, nohni ndai la ndi yun
k'ut ooladihni de, i ndo yak'uz cha oolaoodutit-
nih. 'Et ndi yun k'ut ndai Ilhgha "thudija de, 'i ndo
yak'uz cha lhgha "iwhutanelh.

19 Doo cha za nohdusni, ndai la ookwa
oodutalhkut-i, 'ink'ez nane k'us tane ndi yun k'ut
lhgha nohba soo' hoont'oh de, 'et mbe la yak'uz
usda-un sB4, 'en nohba whutilelh.

20 'Et huwa nts'e la soozi' gha nane k'us tane
'ilhunaoodilh de, 'et de si cha nohtoh 'ust'oh whe'
hoont'oh.”

Lhba whunats'odoolnoh-un

21 'Et Peter yughu ninya whe yoodulhkut,

“SMoodihti mbe la sulhutsin 'en lubeshi be
sdulhyoh 'uja-un. Dawhultsuk sdulhyoh

lubeshi 'utilelh 'ink'ez ooba whunaoodutiznoh?
Lhtak'ant'it tilah 'et 'uwhultsuk-un?”

22 'Et Sizi nduyulhni, “’Aw lhtak'ant'it Thduzus-
nih. 'Et lhtak'ant'it whunizyat (70) k'us 'on 'un
tilah 'et uwhultsuk dusni whe' dusni.

23'Et yak'uz k'une' whul'en-un, 'et ndiz un'a nja
duhoont'oh. IThoghun lerwe unli da’, 'et be "ulh-
nane, 'enne daltsuk be buts'a whulh'ai, 'i ts'iyawh
ye bubulh lhanaoodutile, 'et hukwa' ninzun.

24'Et whe' whunilh'en whe 'ilhoghun be 'ulhna-
un dahinilhti. Ndai la ye yuts't whulh'ai-i, 'i
10,000 sooneya dizti'-i, 'et "'ultsuk.

25 Gak! Yuk'elha yoolhtselh-i hooloh. 'Et ndun
lerwe dughuni be 'et ndi yulhni, 'et ndun dune,
du'at, duduzkeh, 'ink'ez ndai yut'i-i cha, ts'iyawh
ye 'Oket. 'Et de soo sba k'elha whutilhtselh.

26 'Et huwa ndun be 'ulhna-un yubut nachéniti
'ink'ez yuts'un tedudli whe 'uyulhni, ‘Smoodih
k'at, huba silh'i! Ts'iyawh mba k'elha whutiselh!’

27 0omoodih tube yugha te'nanzin. 'Et ndai la
ye yuts'u whulh'ai-i, ts'iyawh yuba whunaoodilh-
noh, 'ink'ez whenayalh'a'.

28 'En 'ulhna za 'az whinya whe doo cha 'il-
hoghun dudulh 'ulhna-un, 'en nayilhti. 'En whu-
nizyat whunizyai (100) sooneya ts'uditi'-i, 'et 'ult-
suk yuts'u whulh'ai. Yuzool ilhchoot whe "uyulhni,
‘Ndai la bé nts'o zus'ai-i, sha ook'elha hoolhtsi!’

29 Ndun yubut dugwutsi be neninya 'ink'ez
yuts'u tedudlih whe 'uyulhni, ‘K'at, huba silh'i.
Ts'iyawh mba k'elha whutiselh!

30 'Et hoonts'i 'aw lhuyoozilhts'ai. 'Et k'us
'ayan'aindai la ye yuts'u whulh'ai-i, ts'iyawh yuba
k'elha whutilhtselh 'et whuts'un.

31 'Et 'onghoh ‘'ulhnane, ‘'enne ts'iyawh
honalh'en 'et dahooja la. 'Et ts'iyawh howu ni

huzdli'. 'Et huwa dumoodih ts'u whehandil 'ink'ez
ts'iyawh hidani'.

32 'Et mbe la 'et ddja-un, 'en oomoodih 'anih
yudani' 'ink'ez 'et nduyulhni, ‘Nyun 'ulhna-un
k'us ntsi'-un azih 'int'oh! Sts'u tedindli ha 'et
huwa ndai la be sts'o zilh'ai-i, ts'iyawh mba oon-
awhudizno!

33 Nts'en'a la ngha te'niszin, 'et whuz un'a za
‘oneh huba' hoont'oh, nyulh 'ulhna-un ts'un!” yul-
hni.

34 'Et oomoodih yulh hunilch'e. 'Et mbene la
dune dzoh nulhdehne, 'enne butl'ayalhti. 'Et ndai
la ye yuts'u whulh'ai-i, "1 ts'iyawh yuba k'elha
whutilhtselh whuts'un.

35 'Et nohni cha nohulhutsinke ninta' hant'en
de, 'ink'ez nohdzi ndulcho-i be 'aw buba whunal-
hodulhnoh de, 'et de sBa yak'uz usda-un, 'en cha
whuz un'a za 'aw nohba whunaoodoolnoh ait'oh.”

1'Et 'awet ndi khuni Sizi 'i be bubulh yalhduk-
un 'etsul 'udija whe njan Galilee yun k'ut whuch'a
nasja. 'EtJudea yun k'ut Jordan koh 'on ch'az whuz
oozya.

2 Lhane dune 'et whuz huyoonizdil. 'Et soo
na'balh’'en.

3'Et ndunne Phariseene, 'enne cha highu nindil
hiyootalhdzih ha. 'Et huyoodulhkut, “Et ndet
huwa ne'atke 'ants'i 'oh huwun buch'a naztidalh
de, 'et Moses khuni netl'aidan'ai-i, 'i ook'un'a eh
‘uhoont'oh?”

4'Et Sizi ubulhni, “’Et ndi 'udustl'us k'ut 'uk'eguz-
I, '1 'aw lakw ook'uyalhuzulhduk? Njan 'et, 'et
ndutni, 'udechoo whe' whudit'en da' mbe dune
inla-un, 'en dune 'ink'ez ts'eke bulh "‘ubinla da'.

5 'Et 'ink'ez 'et ndutni, ‘Nja huwa dune duba
'ink'ez duloo bulh buch'a ooya' huba' hoont'oh,

'ink'ez du'at bulh lhulh za hoot'e' huba' hoont'oh.
'Et whuz un'a nahult'o 'ilho hutileh.’

6'Et whuz un'a 'aw 'on 'un nane lhihiloh, 'ilho za
hinli suli'. 'Et huwa mbe la Yak'usda lhgha bunilh-
tine, 'aw dune lhch'a nabolhtelh huba lhe'hoot'oh.”

7'Et huyulhni, “Et di ha Moses 'oh da' whuz
un'a netl'ahdn'ai 'ink'ez 'udustl'us cha neba inla
inle' whe dune, 'i du'at tl'aydolhchoos 'ink'ez
naitoolh'a'.”

8 'Et ndubulhni, “Nohni nohnich'oh nohdzi dul-
hts'un, 'et huwa Moses noh'at whuch'a naoohja-
un nohtl'ahdn'ai. 'Et hoonts'i whe'whudit'en
whuts'un, 'aw 'et dulhthoot'oh.

9 'Inka 'unohdusni, dune oo'at 'en 'uyoon dune
bulh ninta' 'ant'en t'eoonanzin de, 'et de za
ndi 'udustl'us ndai la ye 'etsul itilelh-i, i du'at
tl'aydolhchoos. 'Et oo'at 'aw edulhinel 'et hoonts'i
ndi 'udustl'us yutl'ayalhchooz de, 'ink'ez 'uyoon
ts'eke ghu nasda de, 'et de dune ts'eke bulh ninta'

‘ant'en-un suli'. 'Ink'ez ndun_dune oo'at 'etsul
"'uyinla-un 'ink'ez 'uyoon dune ghu nasda de, ndun

d:llll’llle 'en cha dune ts'eke bulh ninta' 'ant'en-un
tileh.”

10 'Et Sizi yugha hodul'ehne, 'enne 'uhuyulhni,
“Et dune du'at bulh whuz un'a 'uhutit'elh de, 'aw
lhghu lhuhikoh de, 'et 'on nus soo' hoont'oh.”

11 'Et ndubulhni, “Ndi khuni, 'i 'aw ts'iyanne ba
lhe'it'oh. Mbe la oogha whunt'aine, 'aw 'enne za
buba' hoont'oh.

12'Etwhulohne dune 'aw bughez hoonuloh whe
huwhuzdli. 'Et 'onghohne 'et whuz un'a dune
‘ubinla. 'Ink'ez whulohne yak'uz whulerwe-un,
'en ba whuz un'a soo whulh 'utit'elhne, 'enne
whuz un'a la whulh "hoot'e".”

Sizi ts'oodunneyaz dula be buk'udalni

13'Et 'awet ts'oodunneyaz highu buninla. Khun
tilah buk'édolnih 'ink'ez buba tenadoodli ha. 'Et
hoonts'i yugha hodul'ehne, 'enne dah hubuhutni.

14'Et Sizi ndubulhni, “Whute ts'oodunneyaz sts'é
toodilh. Khun te dah budodhni' junih! Mbene
la yak'usda whe lerwe unli-un whuz dilhts'ine,
‘'enne ndunne ts'oodunneyaz ubunduhult'oh whe'
hint'oh.”

15Dula be buk'udalni, 'ink'ez buch'a nasja.

Dune hoonzoo' 'unt'oh-un

16 'Et 'awet 'ilhoghun dune Sizi yughu ninya
'ink'ez yoodulhkut, “Dune hodulh'eh-un unzoo-
un, nts'en'a hoonzoo k'un'a 'utist'elh whe 'ilhiz
khutisnalh-un whuch'a ootasdoh?”

17"Et Sizi nduyulhni, “’Et di ha sudini, unzoo-un
sudini? 'Aw 'ilhoghun unzoo-un hooloh. Yak'usda
'aw 'en za unzoo whe 'unt'oh. 'Et hoonts'i 'ilhiz be
ts'otinalh-un hukwa' ninzun de, ndai la Yak'usda
khuni dune tl'aidan'ai-i, 'i ook'une' 'int'en da.”

18'Et 'uyulhni, “’Et k'us ndai whe' dini?” 'Ink'ez
Sizi nduyulhni, “Dune sdlhghelh junih! Ts'ekoo
bulh ninta’ 'ont'en junih! Undunont'ih junih! 'Uy-
oonne ba honts'it junih!

19 Mba 'ink'ez nloo bulh ubudodlhti'! Nts'en'a la
nyunch'oh kK'enaintsi’, whuz un'a za nyulh dune
buk'eontsi'!”

20"'Et ndun chilh nduyulhni, “Usool da' whuts'un,
ndi ts'iyawh ook'une' zust'en. Nts'en'a 'on 'un
datist'elh?”

21 Sizi ndayulhni, “Lhadulya-un tant'elh hukwa'
ninzun de, ndai la 'int'i-i, 'i ts'iyawh be 'oonket,
'ink'ez tel'enne butaininle. 'Et de la ndo yak'uz

ndai 'ilhoozanla-i, 'et mba tilalh. 'Ink'ez 'anih se'
'ut'en k'oh tune' 6nt'en ha sunanyalh.”

22'Et ndun chilh ndi khuni yuddants'o whe tube
oodzi unduda whe yuch'a nasja. Tube hoonzoo'
‘unt'oh-un 'unt'oh 'et huwa.

Dune 'uhuhooleh ait'oh-un, 'et hoonts'i Yakusda
ba huwa lhtihoolna' whe' hoont'oh o
23 'Et Sizi yugha hodul'ehne ubulhni, “Ndi 'i be

soo ts'ih'un un'a nohdusni, yak'uz ts'e, nts'e lerwe
unli-un, tube howa whulna' whe hoonzoo' 'unt'oh-
un whuz tiyalh.

24 Doo cha za 'unohdusni, ndi khuna ncha-
i, camel huyulhni, i ooba howa whulna'" whe
ughabatsulh oola toh ookonin'a-un hukwa tilgwulh.
'Et hoonts'i whanus howa whulna' whe hoonzoo'
'unt'oh-un, 'en Yak'usda whe lerwe unli-un whuz
datiyalh.”

25 'Et yugha hodul'ehne, 'enne hidants'o whe
buba hooncha 'ink'ez 'et duhutni, “Mbe za dutijih
ha' dini?”

26 Sizi ubunilh'en 'ink'ez ndubulhni, “Dunene,
'aw ndet la 'uhuhooleh ait'oh-un, 'et hoonts'i
Yak'usda ba huwa lhihoolna' whe' hoont'oh.”

27 'Et Peter yatilhduk whe Sizi nja duyulhni,

“Whunilh'en, ndaila ts'ut'i-i, 1 ts'iyawh oolazditni,
'ink'ez nye 'ut'en k'oh ts'e ts'oot'en ha nyuts'un
tizdil. 'Et huwa ndi la negha ninkat?”

28 Sizi ndubulhni, “Ts'ih'un un'a nohdusni,
nts'oya hoozulh whe ts'iyaitsuk 'andidi-i natidleh,
‘et 'oh whuya hoozulh whe yinka dune ye',
yukw'uts'uzda cho dizti'-i, i yuk'etl'adutadalh. 'Et
nohni suntizdil inle'ne, nohni cha whunizyai 'on
'at nanki kw'uts'uzda-i dune buba nahutiyeh ha,
'et dutdlhts'ilh. 'Et whe la Israel oots'u haindene,

'enne whunizyat 'on 'at nane lhendoh didowhne,
‘'enne buba nahutihyeh.

29'Ink'ez mbe la si soozi' gha duyoh huwu tizya
de, k'us dulhutsinke te, k'us dulhtuske te, k'us
duba cha 'ink'ez duloo cha te, k'us du'at te, k'us
duzkehke te, k'us dukeyoh cha, njan si soozi' gha
huwu tizya de, 'en la whunizyat whunizyai (100)
'et 'uwhultsuk-un ootl'anadotikulh. 'Ink'ez 'ilhiz
whe ts'ukhuna-un, 'et cha oogha dotalts'ulh.

30 'Et hoonts'i lhane mbene la 'udechoo
'unt'ohne 'udek'ezne nahutidleh. 'Ink'ez lhane
mbene la 'udek'ez unline, 'enne 'udetsone
nahutidleh.”

20

Yak'uz whulerwe ts'tyawh k'une’ whul'en-un

1 “Ndiz un'a yak'uz whulerwe ts'iyawh k'une'
whul'en, 'TThoghun dune 'en ndi yun k'ut yun ut'i-
un. 'Et ts'ekoo too' mai chun haniyeh k'et, 'et huba
‘'utit'‘elhne ha' ninzun. Bundada 'uda' 'et dune
tilh'alh ha whuz whinya.

2'Et ndunne ubalh'a'ne 'ilho sooneya ts'uditi' 'i
dzin dulyiz whe hik'elha utit'elh-un, huhdost'et.
'Et huwa oots'ekoo too' mai chun haniyeh k'ez
whebalh'a'.

3'Et hukw'elh'az 9:00 at'en t'alh-i be '6oket-un
daninya whe dune bunilh'en 'ants'i 'oh nodilhya.

4'Et nja dubulhni, ‘Nohni cha nghuz ts'ekoo too'
mai chun haniyeh ts'e ahdulh. 'Ink'ez nts'en'a la
sooneya ts'ih'un 'unt'oh-i, 'i nohba k'elha tiselh.
'Ink'ez whuz whe handil.

>'Et doo cha hukw'elh'az ts'etniz at'en k'us 3:00
at'en cha whuz whinya. 'et whuz un'a za doo cha

za 'uja.

6 Doo cha za hulhgha ts'e at'en whuz whinya
'ink'ez 'uyoonne cha 'ants'i 'oh nodilhya whe
bunilh'en. 'Enne cha ndubulhni, “Et di ha dzin
duwhulyiz whe 'ants'i '6h nudulhya?’

7“Et 'aw dune lhuneulh'oh 'et huwa ts'int'oh,’
huyulhni. 'Et ndubulhni, ‘Nohni cha ghuz ts'ekoo
too' mai chun haniyeh ts'e ahdulh. 'Ink'ez nts'en'a
la sooneya ts'ih'un 'unt'oh-i, i nohba k'elha tiselh.’

8'Et 'awet hulhgha ts'e dune 'etsul ut'ih-un whe
ndun ts'ekoo too' mai chun "ut'i-un, 'en bughunli-
un 'anih yudani' 'ink'ez 'uyulhni, “It'enne ts'iyawh
whusabinle, 'ink'ez buba k'elha hoolhtsi. 'Et mbela
'ﬁld-ek'ez whe'dit'en-un, 'en cho ooba Kk'elha hool-

ts1’

9 Mbene la hulhgha ts'e at'en ul'ane whusa-
handil whe 'ilhone hinli 'ilho sooneya ts'uditi'-i
buba k'elha yulhtsi.

10'Et ndunne 'udechoo ul'a'ne, 'enne cha whusa-
handil. 'On nus lhai duba k'elha tileh hun-
inzun. 'Et hoonts'i whuz un'a za 'ilhone hinli 'ilho
sooneya ts'uditi'-i buba k'elha yulhtsi.

11 'Enne ts'iyawh buba ‘'uk'elha whuzdli'
hukw'elh’az, 'et ndun yun uti-un hich'az
yawhenilhduk.

12 'Et 'uhuyulhni, ‘Ndunne 'udek'oh ubalh'a'ne,

‘enne 'ilhoh sadzi hukw'uhoonist'oh-un za' hit'en.
'Ink'ez wheni dzin nduwhulyiz whe sa ulhtus-i niz

‘uts'it'en. 'Et hoonts'i 'enne neulh hulhgha za buba
'uk'elha whuzilhtsi.

13 'Et yun ut'i-un 'et ubulhni, ‘Sk'ekene 'aw
hoonliyaz whe 'aw tank'us un'a lhenohusdl.
'Et ts'iyawh nohba soo' hoont'oh 'ilho sooneya
ts'uditi'-i k'elha nohis'a’.

14 'Et 'awet ndai la nohch'e' ulhchoot 'ink'ez
nahdulh. 'Et mbene la ndunne 'udek'oh 'ubis'a'ne,
'enne nohni nohk'un'a za 'et 'ultsuk 'i za buba
k'elha tiselh 'et hukwa' nuszun.

15'Alha iloh lakw ndai la ust'i-i nts'en'a hukwa'
nuszun tune' "Us'en? 'Uszoo’ 'et huwa eh sghe
oolhnih?’ ubulhni.”

16 'Et 'awhuz Sizi njan howu yalhduk whe
ubulhni, “Mbene la 'udek'oh unline, 'enne 'ude-
choo nahutidleh. 'Ink'ez mbene la 'udechoo
unline, 'enne 'udek'oh nahutidleh. 'Et huwa
Yak'usda lhane 'anih dani', 'et hoonts'i ntsool-
neyaz za 'utahainla.”

Sizi datitsah-un whulh tat huwu yatilhduk

17 'Et 'awet Sizi Jerusalem ts'u tizya. 'Ink'ez
ndunne whunizyanne 'on 'at nane mbene la
yugha hodul'ehne, 'enne 'udun nebuninla 'ink'ez
ndubulhni,

18 «“Soo zulhts'ai, Jerusalem ts'uztidulh
'ink'ez yinka dune ye', 'en ndunne lubret
moodihne, 'enne cha, 'ink'ez Moses be 'udustl'us
'uk'ununaguzne cha, 'et 'awet butl'ahitilhtelh,
datitsah ha hiba nahutiyeh.

19 'Ink'ez 'udun yun k'ut whut'enne
butl'ahitilhtelh.  'Et butl'ahuyalhti de, highu
tidloh, huyootalhtsus, 'ink'ez ‘et tulalhgus
k'ehuyitalhtelh. 'Ink'ez hukw'elh'az whulh tat
dzin dunadutadalh.”

James 'ink'ez John bulh 'enne buloo, 'en Sizi
yoodulhkut-un

20 'Et 'awet Zebedee buzkeh duloo te, 'et 'awet
Sizi ts'o tizdil huyoodutalhkut ha. Buloo yubut
nachaniti.



Matthew 20:21 Ixxxix Matthew 20:28

21 'Et Sizi ndi yulhni, “Ndet sts'o hukwa'
ninzun?” 'Et ts'eke 'utni, “Nts'e whulerwe inli-
un, ndunne nane suzkeh, 'enne 'ilhoghun nailhni
ts'unk'us tidalh 'ink'ez 'ilhoghun intl'us ts'unk'us
tidalh, sgha 6onin'ai.”

22'Et Sizi nja dutni, “Ndet hukwa' oodulhkut-un
'aw t'eoonuzahzun. Ndi lubot 'awet be' tisnelh-i,
nohni cha be' tihnelh nahzun eh? 'Ink'ez ndai la
dune be too be 'ul'en-i, 'i be 'usotilelh. Nohni cha
whuz un'a za eh too be' tilhnelh?” 'Et nduhuyulhni,
“A, 'et la 'et nduts'éoneh!”

23'Et ndubulhni, “’Alha slubot be' tihnelh, 'ink'ez
betoobe uzya-i, ibe too be' tilhnelh. 'Et'aw doosni'
ait'oh mbe nailhni ts'e sts'unk'us tidalh 'ink'ez
mbe intl'us ts'e sts'unk'us tidalh. Mbene la 'uBa
buba lhadodinlane, 'aw 'enne za buba' hoont'oh.”

24 'Et 'onghohne whunizyanne hidants'o whe,
'awet ndunne nane lhulhutsinke buba dzoh
‘uhudija.

25'Et Sizi ndunne ts'iyawh 'anih ubudani' 'ink'ez
‘ubulhni, “Nohni t'eoonahzun ndunne 'udun yun
k'ut whut'enne bumoodihne, 'enne dunene k'une'
buhul'en. 'Ink'ez mbene la nchane, 'enne ndunne
bumoodihne buba ando 'uhint'oh. 'Et whuz un'a
bube 'ut'en k'oh hooni.

26 'Et hoonts'i nohni nohtoh whuz un'a 'utiht'elh
noohzin junih. 'Et mbe la nohtoh ncha tileh
hukwa' ninzun-un, 'en nohba ne'ut'en-un oole".

27 'Et mbe la nohtoh 'udechoo tileh hukwa'
ninzun-un, 'en nohe'ulhna-un oole'.

28 Whuz un'a za yinka dune ye', 'aw ba
ne'whutit'en hukwa whusalhiyal. 'Et k'us dune
buba ne'ut'en-un tileh 'ink'ez buba datitsah,
'et whuz un'a lhane naootakulh. 'Et hukwa
whusainya.”

Nane hoos'enne, 'enne huhoo'en nasdli’

29 'Et 'awet hukw'elh'az Jericho keyoh whuch'a
nahusdil whe lhane dune hiyuntizdil.

30 Nane hoos'enne ti whuzih huzkeh. 'Et Sizi 'oh
whuya uyalh whe hiduzts'ai. 'Et 'ultus-un hika
huyih, “Moodihti, David oots'u hainzut-un, negha
te'ninzeh!”

31 'Et  'ilhunaoodilhne, “T'eduzahnih!”
hubuhtni. 'Et hoonts'i 'on nus 'uhutni, “Moodihti,
David oots'u hainzut-un, negha te'ninzeh!”

32 'Et Sizi lhgha neninya 'ink'ez ubulhni, “Diz
ah'us. Ndet nohba 'uwhutisdlelh hukwa' nahzun?”

33 “NeMoodihti nena be ts'ontilh'elh hukwa'
uzninzun,” huyulhni.

34'Ink'ez Sizi bugha te'nanzin whe dula be buna
yut'aiznai. 'Et 'aho huhoo'en suli'. 'Et 'awet huyun-
tiz'az.

21

Lhane huhoost'et whe Sizi keyoh Jerusalem

ts'oozya 1

1 'Et 'awet Jerusalem whenghoh hidulh whe
keyoh whuyaz Bethphage huwhutni-un, 'et whuz
hoozdil. 'T dzulh enun, Olive huwhutni. 'Et Sizi
nane yugha hodul'ehne, 'enne dutso whébalh'a'

2whe ubulhni, “Njan keyoh whuyaz nohanch'az
whuz ah'us. 'Et whuz oozah'az de, 'et 'aho
yeztliyaz, donkey huyulhni, ooyaz bulh whe-
hudint'i, 'et la ubunoolh'en. k'unabooh'uk 'ink'ez
diz sts"dn 'ubutoolhdlooh.

3'Et dune nohoodulhkut de, ‘Di ha 'ubulh'en?’
nohuwhutni de, ‘NeMoodihti yuka' ninzun,
dohni'. 'Et 'aho sts'un bula dutitnih.”

4'Etwhuz un'a ndits'iyawh 'oh tune' whust'en. 'I
be nus hon'en-un dajanila, 'et ndulcho 'et dahooja.
Njan 'et nja dutni,
5> “Zion ookeyoh whuti whut'enne,

whunulh'en! Nohlerwe te'dudil'en whe no-
hts'u tiyalh.
Donkey ooyaz, 'en yuk'usda.
'En be nohts'u tiyalh.”

6'Et ndiz un'a nja duhooja, Sizi yugha hodul'ehne
whuz whehan'az, 'ink'ez Sizi daja ubulhni la, 'oh te
né'hust'en.

7'Et whuz un'a Donkey ooyaz bulh hits'u bool-
hti. Dunaih hik'ehiyinla 'ink'ez 'on dus de Sizi
hik'etl'ahidilhda'.

8 Lhane dune dunaih ti hiba néhinilhbal nts'oya
lalhutiyalh-un. 'Ink'ez 'onghohne, 'enne cha 'uzis-
chum nanehidutselh 'ink'ez ti hiba nehidinla.

9 'Et 'awet 'ilhunaoodilhne whulohne ootso
'ink'ez whulohne ook'oh ts'e hidulh 'ink'ez tube
cho huhuyih whe hutni,

“David oots'u hainzut-un ba ts'odilhti'!
NeMoodihti boozi' be whuz de uyalh.

'En 'uk'enus hoonzoo-un ooba whults'ut.
'Et soo yoodughi hidilhti'!” hutni.

10 'Et 'awet Sizi keyoh Jerusalem whuz oozya
whe ndunne keyoh whut'enne khunahuntisdil
whe 'ulhodutni, “Ndun mbe whe 'unt'oh?”

11'Et 'ilhunaoosdilne hubuhutni, “Ndun 'en Sizi
nus hoo'en-un, 'en 'unt'oh. Keyoh Nazareth
yun Kk'ut Galilee whuz'ai-un, whuz de hainya-un
‘unt'oh.”

Mbene la lugliz whucho ‘ooketne 'ink'ez
'e'ooketne, 'enne ts'tyawh Sizi tenabuninyoot

12 'Et 'awet Jerusalem bulugliz whucho
whuna'niztl'oo-un daninya whe mbene la
'ooketne 'ink'ez 'e'Ooketne, ‘'enne ts'iyawh
tenabuninyoot. Sooneya lhk'enadulene bulutab 'i
cha ts'iyawh buch'a yuntiz'ai. Mbene la dut'aiyaz,
dove huyulhni, be '6oketne, 'enne bukw'uts'uda 'i
cha buch'a yuntiz'ai.

13 'Et ubulhni, “Uk'ehdoguz whe nja dutni, “Et
njan syoh tenadudli ba yoh dahni,” 'et hoonts'i
‘et cha nja dutni, “Undunut'ihne, 'enne buyoh
whuzulhtsi.” ”

14 'Et lugliz whucho ‘et hoos'enne 'ink'ez
ookechun ndudane, 'enne highu nindil, 'et soo
na'balh’'en.

15 'Et ndunne lubret bumoodihne 'ink'ez
Moses be ‘'udustl'us ukununaguzne ‘enne

njan huwa 'it'en tune' 'ust'en whe hinalh'en.
'Ink'ez ts'oodunne, 'enne cha lugliz whucho
sulyahalhduk whe nja duhutni, “David oots'u
hainzut-un ooba ts'odilhti'’” 'Et njan ts'iyawh
honalh'en whe hukwa honilch'e.

16 'Ink'ez Sizi 'et nduhuyulhni, “Ndi daja hutnila
uboozilhts'ai eh?” 'Et ubulhni, “A, 'ink'ez dahuyja-un
'‘aw hukw'uyalhuzusduk whe eh dahni? Ndiz un'a
'uk'ehonguz whe nja dutni,

‘Ts'oodunne 'ink'ez ts'oodunne nulhyehne cha,
'‘enne bughuni 'i be' hutni, ts'ih'un un'a sbha
hodilhti' ubulhtsi.’ ”

17'Et ndunne 'awet buch'a nasja 'ink'ez keyoh
whuti huwu whendja. 'Ink'ez keyoh whuyaz
Bethany ts'oozya whe 'et usda.

Ndiduchun maioots'u haniyeh-i, i Sizi yek'éhanya

18 'Et 'om bun 'uda' 'et keyoh whuti whutsu
hidulh whe khunsul ooye'ilts'ul.

19'Et ti whuzih khunsul ndi mai chun, fig huyul-
hni, yutilh'en. 'Et yuts'oozya whe 'et 'aw oomai'
ooghu hooloh. 'Ut'an za ooghu hoonli whe "uyul-
hni, “’Et 'aw 'ilhiz nyumai' hootaloh.” Ni ibulh ndi
duchun uyulhni-i dizgi.

Ndi duchun, fig huyulhni, i be whuts'odutil'eh

20 Mbene la yugha hodul'ehne huyan'en whe
tube buba hooncha. 'Et 'uhutni, “Nyoo mai chun,
fig huyulhni, daja whe 'uja 'a stla dizgi?”

21 'Et Sizi ndubulhni, “’Alha nohdusi, bé 'alha’
hoont'oh-i aht'i de, 'ink'ez 'aw nohba nawh
lhe'whutast'el whe ndi mai chun cha 'a dizgi,
nohni cha whuz un'a za 'et dutihnelh. 'Ink'ez
'‘aw 'et za iloh, njan shus 'i 1a' dohni, ‘Dudilhts'ih
'ink'ez bunghun whucho ts'e tailhts'ih,” dahni de,

'et whuz un'a 'et duwhutanelh.
22 'Et ndai la ooka' dahni tenadudli be, nohba
'alha’ hoont'oh de, 'i ts'iyawh nohgha tikulh.”

Sizi ndai gha dune ando 'unt'oh, 'et hukwa huy-

oodulhkut
23 'Et 'awet lugliz whucho daninya whe ‘et dil-

hts'ine whe whubondunilh'e'. 'Et 'udedo lubretne
'ink'ez dune 'utso whudilhdzulhne cha, 'enne
highu nindil 'ink'ez 'uhuyulhni, “Nedini ndai gha
dune ando 'int'oh whe nja dint'en-un. K'us mbe

ntl'ahon'ai whe dune ando 'int'oh-un?”
24 'Et Sizi 'ubulhni, “Si cha 'ilhoghun hukwa

nohoodutaskut. 'Et sudahni de, 'et nohdutasnelh
ndai gha dune ando 'ust'oh whe nja dust'en.

25 Nts'en'a John dune too be "lh'en? Mbe
yutl'ahon'ai dune too be tilh'elh huba? Yak'uz ts'e

tilah hahdolts'ut, k'us dune tilah ts'u hahodolts'ut?”
Dich'oh Ihtoh howu yahalhduk 'ink'ez 'uhutni, “'Et
yak'uz ts'e hahdolts'ut ts'utni de, 'et la 'unedodne’,
“Et diha John nohba 'alha’ lhe'dusni?’

26 'Et hoonts'i, ‘Dune ts'u hahodolts'ut whutilah
'uhoont'oh,” ts'utni de, 'aw uzdooni' ait'oh, dune
bubeznuljut, ts'iyawh John 'en nus hoo'en-un

'unt'oh huninzun 'et huwa.”
27 'Inka Sizi nduhuyulhni, “Aw nts'ez de

hahoolts'ut t'ets'onuszun.” 'Ink'ez Sizi ndubulhni,
“Ndai be dune ando 'ustoh whe ndi nja
duwhus'en-un, 'et si cha 'aw nohddsni' ait'oh.”

Ndunne nane ndet oobda buba hukwa' ninzun 'oh
te ne'hut'en eh? .
28 “Nja huwun daja nahzun? 'TThoghun dune

nane buzkeh. 'Enne 'udechoo-un yughu ninya
'ink'ez yulhni, ‘Sye' ts'ekoo too' mai chun haniyeh
ts'e whuz inyalh 'ink'ez sbha 'int'en.’

29 'Et yuch'a tsédisnih inle'". 'Et hoonts'i
hukw'elh'az ndunat'e' 'ink'ez whuz whinya.

30 'Et bulh nat-un ooye', 'en cha yughu ninya
'ink'ez yulhni. ‘A, whuz toosya' 'ink'ez 'oost'en la!’
yulhni. 'Et hoonts'i 'aw whuz lhtiyal.”

31 'Et Sizi 'utni, “Ndunne nane k'us mbe ndet

oobd buba hukwa' ninzun 'oh te hukw'une'
hust'en?” “Et 'udechoo-un, 'en za,” hutni. 'Et Sizi

ndubulhni, “Ts'th'un nohdusni ndunne sooneya
nalhdzoohne 'ink'ez ts'ekoo 'ul'enne cha, nts'e la
Yak'usda lerwe unli-un, whuz nohtso hutidulh.

32 Ndiz un'a nja duhoont'oh, be ts'ih'un un'a
'uhoont'oh-i, 'i be John dune too be 'ulh'en-
un nohts'é whusainya, 'ink'ez 'aw nohba 'alha
lhe'hoot'oh. 'Et hoonts'i sooneya nalhdzoohne
'ink'ez ts'ekoo 'ul'enne, 'enne ts'iyawh buba 'alha’

hoont'oh 'et huwa. 'Et nohni whunulh'en 'et
hoonts'i 'aw noheni k'oh nalhe'uhlel. Whuz un'a za
nohba 'alha lhe'hoot'oh.”

Mai haniyeh k'et whulh'aine, 'enne bugha
whits'odul'eh

33 “Nja 'uyoo be nawhutnuk-i be nohdutdasnelh.
Soo zoOlhts'ai'!  'Tlhoghun yoh whumoodih-un,
'en haniyeh k'et 'uhoonla, 'ink'ez mai ts'ekoo
too' chun 'ananla. 'Ink'ez whunamiztl'oo. 'Et
tsak'et hahodnkai mai too' 'utahahulhtsus-un, 'et cha
neodonin'ai. 'Ink'ez ook'ut yutist'en-i cha wheni
‘'uhinla. 'En la njan haniyeh k'et ndunne ha'
nulhyehne butl'ahon'ai, 'ink'ez nilhdza' keyoh ts'e
whinya.

34 'Et 'awet 'oonujin-un neooninzut whe yoh
whumoodih de 'ulhnane, 'enne whuz whebalh'a'
'ink'ez ndunne 'ut'enne, 'enne buts'un mai hital-
hchulh ha.

35 'Et ndunne ha' nulhyehne, 'enne yoh whu-
moodih de 'ulhnane hubilhchoot. 'Tlhoghun soo
'uzi 'unhitizno. 'Ilhoghun cha hizilhghi. 'TThoghun
cha tse be hizilhghi.

36 'Et doo cha za 'onghohne 'ulhnane 'on nus
"‘ultsukne whuz whebalh'a’. 'Enne cha whuz un'a
za 'et dubuhinla.

37'Et 'udek'ez-un duye' whuz butsu wheyalh'a'.
“En tilah hido6lhti',” ni.

38 'Et hoonts'i ndunne bughu whulh'aine hi-
tilh'en whe 'et 'ulhodutni, ‘Ndun 'en nyoo haniyeh
k'et ooch'e’-un, 'en ooye' "ut'en. Ts'uzoolhghelh!
'Et de la ndet la oots'd tilts'ulh-un ts'iyawh ‘et
nduwhulcho whe la ts'ohdlhchoot!

39 'Inka huyilhchoot 'ink'ez njan haniyeh k'et
tendhinino 'ink'ez hizilhghi.

40 'Et huwa 'et njan mai ts'ekoo too' chun
haniyeh-un, 'en ooch'e’, 'en whusatiyalh. Whu-
sainya de, 'et dabooleh suba?”

41 'Et nduhﬁyulhm “Et ndunne untsi'ne, 'enne

hooncha hukw'un'a musai ubutilhtselh 'ink'ez
njan haniyeh kK'et uyoonne ha' untilhyehne bugho

talh'alh. 'Et whuz un'a newhuzuk totsuk ndi mai
higha hitalelh.”

42 'Et Sizi ndubulhni, “’Aw eh hukw'u yalhuzul-
hduk Yak'usda ooghuni daja ni inle' da'? 'Et diz
'uk'ehooguz,

‘Ndi tse yoh 'uwhulh'enne "in hidutilh'uz-i,
'1 yoh ook'uwhuz'ai-un huba soo 'uk'enus tse
'unt'oh-i suli'.
'Et la Moodihti whuz un'a 'uhoonla.

'Ink'ez wheni tube neba hooncha whe'
hoont'oh,’” ni.

43 'Et huwa nohdusni, nts'e la Yak'usda lerwe
unli-un, ‘et ts'iyawh nohghu nahootalhchulh
'ink'ez 'udoh didowhne butl'adoti'alh. 'Enne la
'ut'en unzoo-i buts'u hadokat.

44 'Ink'ez mbene la ndi tse hik'ilts'utne, 'enne
ts'iyawh yahidutatih. 'Ink'ez mbene la ndi tse
buk'édilts'utne, 'enne ts'iyawh musai hutileh.”

45'Et ndunne Lizwif lubret bumoodihne 'ink'ez
Phariseene cha, 'enne ndi khuni be nawhutnuk-

i whulh "Ghudants'o whe t'ehonanzin Sizi 'enne
didut bughu yalhduk.

46 Nts'en'a suba Sizi huyitdlhchulh-un 'et hukwa'
hut'en. 'Et hoonts'i dune éhunuljut. 'Enne Sizi 'en
nus hoo'en-un 'unt'oh huninzun 'et huwa.

22

Yak'uz k'une' whul'en-un, 'et lerwe ooye' oo'at
whutaleh-un, ‘et dult'oh

1'Et doo cha za Sizi be nawhutnuk-i, 'i be
whuts'odul'eh-i, 'i be bubulh yalhduk whe ‘et
dubulhni,

2 “Et yak'uz k'tne' whul'en-un, ndiz un'a nja
doohoont'oh, 'ilhoghun lerwe ooye' oo'at whutaleh,
‘et huba lhadutitneh.

3 'Ink'ez mbene la bughu nuséyane,
dude'ulhnane buts'u whebalh'a’, '‘anih
ubuhudodni' ha, 'et hoonts'i buch'a tséhudisnih.

4'Et doo cha za 'uyoonne cha dude'ulhnane
whuz whilh'a’. Mbene la ooghu nusjane sbha bu-
dohni', “Awet t'alh-i lhadint'oh. Njan musdoos
ts'iyawh ndai la nilhk'a-i ts'iyawh sba huyanghan
dune yuti'ulh whuba. Ts'iyai lhadint'oh. 'Et 'awet
ndunne lhghuskene bubulh na'uztitulh. Soo 'a
dizdhdulh! sba budoéhni'’

5'Ethoonts'i ndunne bugha nusjane buba 'ants'i
'uhoont'oh. Ts'iyawh lhents'un whehandil. Whu-
lohne cha ha' hunulhyeh ts'e whenahidil. 'Et whu-
lohne cha bube 'ut'en k'oh whuz'ai ts'e whenahidil.

6 Whulohne lerwe be ‘'ulhnane ubihilhchoot
'ink'ez dzoh ne'buhalh’en 'ink'ez ubuhanghan.

7'Et lerwe whulh ddants'o whe tube hunilch'e.
Mbene la lhuganne ubut'ine ts'iyawh whuz whe-
balh'a’. Mbene la be 'ulhnane inghanne, 'enne
ts'iyawh musai ubulhtsi 'ink'ez bukeyoh ts'iyawh
hodalhk'un.

8 'Et hukw'elh'az 'uyoonne cha be 'ulhnane,
'enne ubulhni, “Awet na'tit'ilh-un lhaoodint'oh, 'et
hoonts'i ooghu nusjane 'aw huba soo lhe'hildzoo.’

9 'Et huwa 'et 'awet ti ts'Ohdulh. 'Ants'i lhane cho
nahla de, 'enne ts'iyawh bughu néhdilh.

10 'Et ndunne be 'ulhnane ti ts'e whehandil.
Mbene la nabuhinlane, ntsime 'ink'ez unzoone
tubulh 'alhgoh ts 1yawh whusabahanla. 'Et 'awet
na'hutit'ulh-un yoh whudizbun.

11'Et 'awet lerwe buts'é6 whusainya ooghu nus-
jane ubuntilh'elh ha. 'Et 'ilhoghun dune 'en 'aw
naih dune lhghu dilhts'i whunaih be dune lhiloh
whe yutilh'en.

12 'Et 'uyulhni, ‘Sk'eke 'aw dune lhghu dil-
hts'i whunaih be dune lhinloh. 'Ink'ez nts'en'a
daninya? 'Et ndun dune 'aw whé 'oodoni'-un
hoolel.

13'Etlerwe duba ne'ut'enne ubuilhni, ‘Ndun dune
ulhchoot 'ink'ez ulhghel. 'Ink'ez 'az tsalhgus yo
ts'e tdhneh! 'Et whuz la titso 'ink'ez dughoo lhu-
dook'us’

14 Njan 'et ndutni whe 'utni, lhane ghu nusja ‘et
hoonts'i whulohne za 'utahalya.”

Yun k'elha huhoolh'i-un hukwa' hoodulhkut
_ 15'Et 'awet ndunne Phariseene 'udun nehunindil
'ink'ez howu yahalhduk, nts'en'a la Sizi ye

yalhduk-i, 'i be hitilhgooh hukwa' hut'en.

16 'Et whe Phariseene bugha hodilh'e'ne 'ink'ez
Herod didowhne cha, 'enne Sizi ts'e whebuhalh'a'.
'Et duhuyulhni, “Dune hodulh'eh-un t'ets'oninzun
nyun ts'ith'un dune 'int'oh 'ink'ez khuni 'alha’

‘unt'oh-i be Yak'usda k'un'a dune hodilh'eh.
Ts' 1yanne mba lhgha "int'oh. Nts'en'a la dune

dahoét'en 'et hoonts'i mba 'ants'i 'uhoont'oh.
17"Ethuwa nedini, ndi yun hik'elha huyilh'i-i, 'et
ts'ih'un tilah 'uhoont'oh whe lerwe Caeser 'en tilah

ooba k'elha ts'uyoolhtselh, k'us 'awundooh tilah?
Daja ninzun?”

18 'Et Sizi t'eooninzun nts'en'a la hoontsi' k'oh
ts'e hoont'oh, 'et huwa ubulhni, “Et di ha soo
zulhts'i? Nohni ts'iyawh duba na'udzoo'ne aht'oh!

19 De' la nyoo sooneya snalh ts'et nah'a!” 'Tlho
sooneya ts'uditi'-i hitl'ahtyan'ai.

20 'Et ubulhni, “Mbe oonin 'ink'ez boozi' cha
ook'usguz?”

21 «Lerwe Caesar,” huyulhni. 'Et ndubulhni, “'Et
huwa ndaila lerwe Caeser ooch'e’, i ootl'andyahle.
'Ink'ez ndai la Yak'usda ooche 1 Yak'usda
ootl'andyahle.”

22 'Et hidants'o whe ts'iyawh buba hooncha
'ink'ez hich'a nasdil.

Nat ts'uhitnaih huwun huyoodulhkut

23'Et dzin za ndunne Sadduceene, 'enne highu
nindil. 'Enne la 'uhutni dats'Uzsai 'ink'ez 'aw
nats'uhotnah ait'oh.

24 'Et nduhuyulhni, “Dune hodulh'eh-un Moses
ndiz un'a nja dutni, 'et dune 'aw buzkeh hooloh
whe dazsai'ink'ez oo'at za khuna de, 'et bulhutsin
‘'en yughu naooda' huba' hoont'oh. 'Et ndun bul-
hutsin 'en dughe yughu nasda de, 'en ts'un dul-
hutsin ba buzkeh whutaleh.

25 'Et netoh lhtak'ant'ine lhulhutsinke, 'en
'udetso whudilhdzulh-un, 'en 'at ut'i. 'Ink'ez 'aw
buzkeh hooloh whe dazsai. 'En du'at dulhutsin ba
nayoosdzi.

26 Whulh nane whuz un'a za dazsai. 'Et whulh
tat-un, 'en cha whuz un'a za 'uja. 'Et duwhulyiz whe
lhtak'ant'ine ts'iyawh yahadla.

27'Et 'udek'ez ndun ts'eke 'en cha dazsai.

28 'Et huwa nedini 'ilhudzin whusaootilts'ulh
whe ts'lyanne dunadutadulh, ‘et 'oh de de

ndun ts'eke mbe oo'at tileh? 'Et whunulh'en
lhtak'ant'ine ts'iyawh highinda'.”

29'Et Sizi ndubulhni, “Nohnich'oh na'dunaht'ah!
'‘Aw Yak'usda ooghuni t'enuzahzun. Ye ulhtus-i
cha 'aw t'enuzahzun.

30 'Et ndet dzin dune dunadidil de, 'aw lhghu
Ihodutalhts'il 'et huwa. Dune dunadidilne, 'enne
Yak'usda oolizas k'un'a 'uhutit'elh whe' hoont'oh.

31'Et daja sudini yaidlanne toh dunadutadulh-un
huwun, Yak'usda daja ni, 'aw eh hukw'u yalhuzul-
hduk? Njan nja dutni,

32<Si Abraham, Isaac, 'ink'ez Jacob, buYak'usda
'ust'oh.” 'Aw yaidlanne buYak'usda iloh 'unt'oh.
Khunane buYak'usda unli 'et huwa.”

33 'Et 'ilhunaoosdilne dahoont'oh huwun bu-
dani' whe tube buba hooncha.

'Ttho khuni 'uk'enus dizti-i netl'aidan'ai

34 'Et Phariseene whulh 'thudants'o nts'en'a
la Sizi ubudani'-un, 'et hukwa Sadduceene 'aw
yahutoolhdih ait'oh whe hinat 'ilhunahosdil.

35'Et 'awet 'ilhoghun butoh-un, ni moodih unli-
un, 'en Sizi y6olhdzih whe yoodulhkut,

36 “Dune hodulh'eh-un k'us undai khuni k'us
dizti'-i neba yutulhuhizye'?”

37 'Et Sizi nduyulhni, “ ‘Yak'usda nyuMoodihti
ndzi ndulcho-i be cha, nzul ndulcho-i be cha,
nyunut'its'iyawh 'ibe cha, nyenits'iyawh 'ibe cha,
'et whuz un'a 'en ook'eoontsi'’

38 Ndi ndai la nohba yutulhuhizye'-i, 'i 'udechoo
'ink'ez 'uk'enus dizti'-i 'unt'oh.

39'Et bulh nanki, 'i 'udechoo-i k'un'a 'unt'oh whe
ndiz un'a nja dutni, “Et dahoont'oh hukw'un'a

nyunch'oh k'enaintsi’, 'et whuz un'a za 'onghohne
cha buk'eoontsi'’
40 Ndi nanki khuni nohtl'adilts'ut-i, 'i be Moses

be 'udustl'us cha 'ink'ez nus hoo'enne bube'
'udustl'us cha, 'i ts'iyawh 'ants'i yoh ook'ut

whugz'ai-i, 'i le'unt'oh.”
Christ mbe unli-un 'unt'oh?

41'Et 'awhuz ndunne Phariseene 'ilhunahosdil
whe Sizi uboodulhkut,

42 “Christ mbe unli-un 'unt'oh nahzun? K'us
mbe oots'u hainzut-un suba 'unt'oh?” “En David
oots'u hainzut-un 'unt'oh,” huyulhni.

43 'Et 'ubulhni, “Nts'en'a 'unt'oh David Ndoni be
nyun sMoodihti 'int'oh nyudusni ni whe ‘et ndiz
un'a nja dutni,

44 ‘Moodihti 'en sMoodihti 'uyulhni,
nailhni ts'ungus sinda 'oh de la nch'az ditnine
buk'ut nke nadolhyis mba ubooselh.’

45 'Et whuz un'a David, ‘SMoodihti,” yulhni.
Nts'en'a suba 'en oots'u hainzut-un oole'?”

46 'Aw dune yuts'u yatoolhdihne hooloh. 'Et
ts'iyanne whehunuljut whe 'aw 'on 'un huy-
oodolhkut ait'oh.

23

Moses be 'udustl'us 'uk'ununaguzne 'ink'ez Phar-
iseene cha, 'enne dawhultsi-un 'et buts'u hoolts'ulh
1'Et 'awet Sizi 'ilhunaoosdilne 'ink'ez yugha ho-
dul'ehne cha bubulh yawhenilhduk whe ndutni,
2 “Mbe la Moses be 'udustl'us 'uk'unundguzne
'ink'ez Phariseene, 'enne cha 'enne dune
hodutilh'eh 'et wheni Moses yuk'usda-i Kk'ut
natl'ahudilts'i.

3'Ethuwa ndaila khuni hiye nohbulh yalhduk-i,
‘et ts'iyawh holhchoot 'ink'ez buk'une' 'ooht'en. 'Et
hoonts'i khun buk'un'a ne'doht'en junih. 'Et 'alha
daja hutni-un, 'oh te nulhé'hust'en.

4'Et diz un'a né'hut'en, lhai cho Thunuhulhtl'oo
tube howa whulna' dune neyughe huba. Dune
buwus k'ehuyile. 'Et didutch'oh dulasga 'ilho
hoonts'i nahayoolhna' ait'oh.

> Ndai la 'uhuyulh'en-i, 'i 'uyoonne yunoolh'en
huba za 'uhuyulh'en. 'Ink'ez ndi Yak'usda ooghuni
zus, Phylacteries huyulhni, 'on nus ncha huy-
ilh'i ts'iyanne hinoolh'en ha. 'Ink'ez ndi luglok
tenahududli te nahuyits'uz-i, 'i cha ootso 'on nus
'udilyiz nahuyulhtsih.

6 'Et 'uhat'alh-un 'ink'ez lugliz cha soo k'us
hoonzoo-un ‘et za hudutalts'ilh hukwa' huninzun.

7'Ink'ez ndet la t'alh-i be 'doket-un, 'et ts'iyanne
hubodilhti" whe hadih buhutni, 'et huhdont'i'.
'Ink'ez ts'iyawh ‘'ilhone hinli whe, ‘Rabbi!
Nehodulh'eh-un!” hubodoni' hukwa' huninzun.

8 'Et hoonts'i khun te 'uyoonne ‘Rabbi’ no-
hodoni' junih! 'Aw 'ilhoghun za whunohodulh'eh-
un hoonli 'et huwa, Christ 'en 'unt'oh. 'Et nohni
ts'iyawh lhulhutsinke ahli.

9'Et ndi yun k'ut 'ants'i 'ohne “ubd’ budohne'
junih. 'Aw ‘'ilhoghun za nohBa unli 'et huwa,
Yak'uz usda-un, 'en 'unt'oh.

10 'Ink'ez khun te 'uyoonne ‘nemoodih’ no-
hodoni' junih. 'Aw 'ilhoghun za nohMoodihti
hoonli 'et huwa, 'en Christ 'unt'oh.

11 Mbene la nohtoh unchane, 'enne nohba
ne'ut'enne oole'.

12 'Ink'ez mbe la dich'oh ncha nadudil'i-un,
'‘en 'udeyo tel'en-un tileh. 'Et mbe la 'udeyo
'ududildzun-un, 'en 'udedo ncha-un tileh.”

13'Et nohni Moses be 'udustl'us 'uk'unundguzne
nohni Phariseene cha, nohni duba na'udzoone

aht'oh! Dawhultsi'-un 'et nohts'u hoolts'ulh. Ndiz
un'a nja daht'en, nts'e la lerwe yak'uz usda-un,

'et whudati dune ch'a ddna'dihtan. Nohnich'oh
hoonts'i dadohya' ait'oh. 'Ink'ez mbene la whuz
udulhne, 'enne cha 'aw dabohlelh ait'oh.

14 Nohni Moses be 'udustl'us 'uk'unundguzne,
nohni Phariseene cha, nohni duba na'udzoo'ne

aht'oh! ~ Dawhultsi'un 'et nohts'u hoolts'ulh!
Tsandilhne buyoh bugha haoondunaht'ah. 'Et

ndi tenadudli 'i be whuz un'a za 'onilha sa' cho
tenadahdli. 'Et huwa 'on nus 'uwhulcho whe
nohba nahutideh.

15 Nohni Moses be 'udustl'us 'uk'unundguzne,
nohni Phariseene cha, nohni duba na'udzoo'ne
aht'oh! Dawhultsi'-un 'et nohts'u hoolts'ulh! Ndi
yun k'ut ndulcho whe nahdilh 'ink'ez too k'ut
ndulcho whe nahke, 'ilhoghun tilah nohnich'oh
nohk'un'a 'unt'oh oolhtselh. 'Et whuch'a nulhde
de, 'et de ndun nat 'uwhultsi' whe nohanus kwun-
cho yo whuye' tileh.

16 Nohni hoos'enne 1é'aht'oh, dawhultsi'-un no-
hts'u hoolts'ulh. Lhe'aht'oh whuzih'en 'et hoonts'i
dune ti whubuntilhtun hukwa' aht'en. 'Et ndiz
un'a dune whubodulh'eh, njan lugliz whucho

hoozi'be dune nahuhizya de, 'et 'ants'i 'uhoont'oh.
'Et hoonts'i lugliz whucho 'et gold 'ink'ez silver
bulh 'uhoolya, 'et 'i be whuz un'a nahuhizya de, 'et
whuz un'a 'uhuhooleh huba' hoont'oh, dahni.

17 Nohni whusnine 'ink'ez hoos'enne ahli! K'us
ndet 'uk'enus whudizti'? Lugliz whucho k'us gold

bulh "Ghoolya-i, 'et tilah? 'Et lugliz whucho ‘et
'uk'enus whudizti'. 'Et gold bulh 'uhoolya-i, 'i
‘ants'i Yak'usda ba 'udun neninkat-i 'unt'oh.

18 Ndi 'i cha dune whubodulh'eh, mbe la loodel
'l be hoonliyaz whe yuts'u nahizya, 'et 'ants'i
'uhoont'oh. 'Et hoonts'i ndai la 'ants'i huwa t'aih-i,
'iloodel k'eyin'ai, 'et 'i be dune yuts'u nahizya de,
‘et nduyooleh huba' hoont'oh. 'Et whuz un'a dune
whubodulh'eh.

19 Nohni whusnine 'ink'ez hoos'enne ahli. K'us
ndet 'uk'enus whudizti'? 'Ants'i huwa t'aih-1i tilah
k'us loodel tilah? Ndi loodel 'i 'uk'enus dizti'!
Ndi 'ants'et huwa t'aih-i, 1 loodel 'i gha Yak'usda
ooch'e' suli' 'et huwa.

20 'Et huwa mbe la loodel 'i be hoonliyaz whe
yuts'u nahizya, ndi loodel 'ink'ez ook'uyuzdla-i, 'i
ts'iyawh 'i be yuts'u nahizya.

21 'Ink'ez mbe la lugliz whucho 'et whe yuts'u
nahizya-un, lugliz whucho 'ink'ez Yak'usda ‘et
usda-un, 'et ts'iyawh whe yuts'u nahizya.

22 'Ink'ez mbe la yak'uz whe yuts'u nahizya,
Yak'usda yukw'uts'uzda cho dizti'-i, 'ink'ez mbe la
yuk'usda-un, 'en be yuts'u nahizya.

23 Nohni Moses be 'udustl'us 'uk'unundguzne,
nohni Phariseene cha, nohni duba na'udzoo'ne

aht'oh! Dawhultsi-un ‘et nohts'u hoolts'ulh! Ndiz
un‘anjadaht'en, ndaila haniyeh-i, 'ut'an sooltsun-i

cha, anise huyulhni, 'i cha, 'ink'ez cummin huyul-
hni, 'i cha, '1 ooloh za, 10%, '1 Yak'usda ghah'aih.

'Et hoonts'it Moses be 'udustl'us k'ut 'uk'enus
whudizti'-un, 'et ts'iyawh whuladihtnih. Ndiz un'a

ts'ih'un 'uhoont'oh. Njan ndet la ts'ih'un un'a
neaht'en-un, ye negha te'untazeh-i cha, 'ink'ez be

néba'alha hoont'oh-i, i cha, njan 'et ts'iyawh whu-
ladihtnih, 'et hoonts'i whuz un'a ndoht'en huba'
hoont'oh, 'ink'ez 'onghun-i cha 'aw lhalhduzahle
whe oola doohtnih junih.

24 Lhe'aht'oh whuzih'en 'et hoonts'i dune, ti
whubuntilhtun hukwa' aht'en. Lhe'aht'en, ndai
ahnai-i nizghes yé tat'o de, 'i 'ukutilhsus, ‘et
hoonts'i nohni ndi khuna-i cho, camel huyulhni,
'ants'i le'hoont'oh tilhnoh!

25 Nohni Moses be 'udustl'us 'uk'unundguzne,
nohni Phariseene cha, nohni duba na'udzoo'ne
aht'oh. Dawhultsi'-un'et nohts'u hdolts'ulh! Lusyet
'ink'ez lubot cha yoo'az ts'e tundhgus. 'Et hoonts'i
bez ts'e 'et whe ndaila 'uyoonne be bé' whulhts'it-
1, 'ink'ez nts'en'a la hukwa' nahzun tune' aht'en 'et
whe 'i be nohlusyet 'ink'ez nohlubot te dizbun.

26 Nohni Phariseene hoos'enne ahli! Ndi lusyet
'ink'ez lubot bulh 'udechoo bez ts'e tunawhahgus 'et
de la yoo'az cha 'aw lhditsun oole'.

27 Nohni Moses be 'udustl'us 'uk'unundguzne,
Phariseene nohni cha, duba na'udzoone aht'oh!
Dawhultsi'-un 'et nohts'u hoolts'ulh! 'Ants'i ts'un
k'ut whuduchun 'udustl'us-i 1é'aht'oh. Yoo'az ts'e
tube soo ot'en, 'ink'ez bez ts'e whudutsun 'ink'ez
dune ts'un be whudizbun.

28 'Et whuz un'a za dune nalh nohyust'e yoo'az
ts'e ts'ih'un dune unline d6ht'en. 'Ethoonts'inohyo
ts'e ts'ith'un lhe'aht'oh. Ndai la duba na'udzoo'
'ink'ez 'uk"nulhe'ust'en-i cha, '1 be whudizbun.

29 Nohni Moses be 'udustl'us 'uk'unundguzne,
Phariseene nohni cha, duba na'udzoo'ne aht'oh!

Dawhultsi-un 'et nohts'u hoolts'ulh! Nohni nus
hoo'enne, 'enne buba tse bet 'ahudutilhtelh-un

'uwhulh'en. 'Ink'ez ts'ih'un 'unt'ohne, 'enne
buts'un k'ut hoonzoo whulhtsi.
30 'Ink'ez ndiz un'a nja dudahni, “Uwhe 'oh da'

netsoda'ne bubulh ts'ukhuna inle' nducha. 'Oh da'
ts'ukhuna de, 'et nus hoo'enne buhughan da’, 'aw

bula' ts'oot'en ait'oh inle'’

31 'Et ndi nja dudéahni, 'i be nohnich'oh ch'az
dahtni. Ts'iyanne whubunulhtun 'aw 'uyoonne
mbene la nus hoo'enne bubanghanne, nohni
'enne buts'u haindene ahli!

32 'Et 'awet ndai la 'ut'en untsi-i nohbake
whe'hidilh'en-un, 'et ts'iyawh lhadodahla.

33 Tl'ughus lubezo buzkehke 1é'aht'oh! Njan
kwuncho yo wheni nohba nahutideh-un, nts'en'a
‘utihnelh whenghoo tdhdulh? Soo gak!

34 'Et hukwa soo cho soo zulhts'ai, ‘et
nus hoo'enne cha, 'ink'ez dune whunihne
cha, 'ink'ez Yak'usda ooghuni hodulh'ehne
cha, 'enne ts'iyawh nohts'u butis'alh. 'Enne
whulohne butihghan. 'Et whuz un'a tulalhgus
ubunduntalht'oh. Whulohne nohlugliz bez ts'e
‘et ubootalhtsus. 'Et whuz un'a lhendun keyoh
whut'enne nubuntihyulh.

35 'Ink'ez 'et huwa 'et ndiz un'a

nohk'ehootalts'ulh. =~ Mbene la_ts'ih'un 'unt'oh
buzkai' yun k'ut najul, 'enne bugha 'utihnelh

nohk'ehootalts'ulh. 'Oh da' Abel 'en 'uja buzkai'
yun K'ut ndjul. 'Et njan Zechariah buzkai' yun k'ut
ndjul 'et whuts'un. 'En 'unt'oh Berechiah ooye'.
Ndun 'en njan lugliz whucho 'et loodel eguz ‘et
nohtsoda'ne, 'enne hizilhghi inle'.

36 Ts'ith'un un'a be nohdusni 'andit whudil-
hﬁlzu%lhne, 'et nohni hukw'elha whutilhtselh whe'
aht'oh.

Jerusalem whut'enne, 'enne bugha Sizi oodzi un-

dudasuli’ ]
37 “Nohni Jerusalem whut'enne, dawhultsi'-un

nohts'u hoolts'ulh! Nohni aht'en nus hoo'enne
ahghan. 'Ink'ez mbene la nohts'u tilh'a'ne, 'enne

chatse be bubahghan. Dant'oh la lugok duduzkeh
dudints'un be buboontun, whuz un'a nohni cha
Ihat-un whe 'ilhunanohootasdlelh hukwa' nuszun,
'et hoonts'i 'aw hukwa lhe'nahzun.

38 Soo cho whunulh'en, 'awet nohni Jerusalem
whut'enne nohkeyoh 'aw hoonli hooloh suli' whe
nohba 'et nendawhults'ut, 'et whuz un'a Yak'usda
nohladutitnih.

39 'Inka 'aw 'on 'un sulhtuzih'el. 'Et ndet
la whusaootilts'ulh, ‘et whusahdolts'ut de,
'et ndudutihnelh, ‘Mbe la Yak'usda boozi' be
whusatiyalh-un, 'en 'uk’enus hoonzoo-un o00ts'o
tilts'ulh,” 'et de sutih'elh!”

24

Njan Lizwifne bulugliz whucho gak whutdaleh-un,
‘et Sizi huwu yalhduk

1'Et 'awet njan lugliz whucho Sizi 'az whenaja
whe yugha hodul'ehne highu nindil. Njan lugliz
whucho nts'en'a 'uh6olya 'et whuhinulhtun.

2 'Et Sizi ndubulhni, “Njan ts'iyawh 'aw
lhonulh'en? Ts'ih'un un'a nohdusni, 'aw 'ilho
tse lhk'ulhdutdasdlal, ts'iyawh naduntijulh whe'
hoont'oh.”

Ndet whe hoodutalts'ilh-un, ‘et la huwa
t'ets'onoozeh o .
3 'Et 'awet haoodit'ai-unyaz dzulh Olive

huyulhni, 'et usda. 'Et mbene la yugha hodul'ehne
ts'iyawh highu nindil, ‘'ink'ez whu'izyaz

huyoodulhkut, “Njan nkede ‘'uwhutanelh?
Nts'owhuya hoozulh whe whusanatandalh,
'ink'ez nts'owhuya whudizulh whe whulatoh
whutaleh? Ndet whe hdodutaltsilh-un, 'et huwa la
t'ets'onoozeh? 'Et nedini!”

4 'Et 'awet Sizi ndubulhni, “Soo cho howahli.
Khun te dune nanohnoo'ah junih.

5 'Alha lhane soozi' gha whusahutidulh 'ink'ez
'uhudutinelh, mbe la Christ unli-un, si 'ust'oh,
duhutni whe lhane nahunti'ah.

6 Dune lhugan-un whulh 'Gdutahts'o. 'Ink'ez
dune lhutigan-un cha howu yahutilhduk. 'Et cha
whudutahts'o. Khun te whénoolhjut junih. Njan
dawhutanelh la 'et ts'iyawh nduwhutanelh, 'et
hoonts'i 'awhuz whulatoh iloh 'uhoont'oh.

7 'Et huwa lhelhdowh didowhne lhch'az
nehudutadulh. 'Ink'ez yinka ndulcho lerwe be

'ustlene, 'enne cha lhehutidulh. 'Et dai whutaleh,
'ink'ez dada cha whutaleh. 'Et lhelhdun yun
nukhutitnah.

8 Njan dzoh nuts'udeh-un ‘andit ts'iya
whe'whudit'en whe'whutat'elh.

9 'Oh de 'et neooninzut de, 'et dzoh nuno-

hotilhdeh ha whutl'anohotilelh. Whulohne no-
hotighan. 'Ink'ez si soozi' gha 'udun yun Kk'ut

whut'enne nohts'o dutitni.

10 'Et hukw'elh'az 'et lhane la buba dzoh tileh,
'ink'ez nohnich'oh nohtoh lhgha hawhutilhyeh
'ink'ez lhts'udutihtni.

11 Lhane whuts'it be nus hoo'en unline, 'enne
lIhane dune nahunti'ah.

12 'Ink'ez mbene la 'uk'unulhe'ust'enne, 'enne
‘onnus "'uhultsi' tileh. Dune yelhk'etsi'-i, 'i cha k'oh
'utinelh.

13'Et hoonts'i mbene la soo whulatoh whuts'un
whulh usyinne, 'aw 'enne za hudutijih.

14 'Et yak'uz Kk'une' whul'en-un, 'en ghun
khuni unzoo-i yun k'ut ndulcho whe be yatiduk.
T be 'udun yun k'ut whut'enne, 'enne buba

whubuntilhtun tileh. 'Et de 'awet whulatoh
whusadotilts'ulh.”

'Uk'enus whewhunujut-un

15 “Et huwa ndi 'uk'enus be whunujut-un, 'en
musai yutilhtselh-un, 'en 'uk'enus whudizti' ts'e
usyin whe nulh'en de, ndun Daniel nus hoo'en-
un 'och da' howu yalhduk inle'. (Hadi' ndi
mbe la yuk'uyalhdukne, 'enne soo cho bubeni
tadodolts'it). 'Et nkede la nulh'en de,

16 'et mbe la Judea yun k'ut dilhts'ine, shus k'uz
tsehutoolhdilh.

17 Mbe la duyoh hukw'usda-un khun te
nanadoja' 'ink'ez duyoh ts'e na'dlhchoot junih.

18 Mbe la haniyeh k'et 'ut'en-un, 'en khun duyoh
ts'e dunaih kunadoda' junih.

19 'Et 'oh de de, mbe la ts'ekoo buzkeh
whutalehne, 'ink'ez duzkeh e'ulht'ukwne, 'enne
buba tube 'on nus hootatsi'.

20 Nkede whuch'a tsétilhdulh-un, khit k'us
nats'ulyis dzin, 'et te 'uhoneh junih, 'et huba
tenadahdli.

21'Et 'alha 'oh de whusahoolts'ut de, hooncha
whe dune dzoh nuhutide. 'Et ndi yun k'ut
whe'whudit'en da', 'ink'ez 'andit dzin whuts'un,
'aw whuz un'a doo cha za nd6 honeh ait'oh, 'ilhoh
za' whutanelh.

22'0h de hoondukw nalhuhdodlel de, 'aw dune
doojihne hooloh. 'Et hoonts'i 'utahalyane, 'enne
bugha hoondukw whutilhtselh.

23'Et 'oh de de, ndun Christ nja usda k'us nguz
usda, 'et nohoutni de, khun nohba 'alha’ hudooni'
junih.

24 'Alha whuts'it be Christne 'ink'ez whuts'it
be nus hoo'enne, 'enne lhane nohtoh whutaleh.
'Ink'ez nohtoh tube hooncha te ne'hutit'en. 'Ink'ez
huwa 'it'en-un _cha nohtoh ne’hutit'en. 'Et ndi
nja datit'elh-un, Khun tilah 'utahdlyane nabonoo'ah

huninzun, 'et hukwa' hutit'elh.

25'Et soo zulhts'ai, whutsoda' 'uda' nohdasni'.

26 'Et huwa dune nohulhni de, ‘Nulh'en nda 'at
dune lhuhoot'ih-un'etusda!” hutni de, khun whuz
toohdilh junih. K'us, “Et yoh bez ts'e usda,” hutni
de, khun nohba 'alha' hudooni' junih.

27 Ndiz un'a nja duwhutanelh, 'et ditni kwun

ndaz de haddanat 'ink'ez noo' whe danat. 'Et
ts'iyanne dune yunoolh'en ha, 'et whuz un'a yinka

dune ye' whusatiyalh.
28'Et huwa nts'e la nezi sulht'i-un, ‘et la tsibalyan
huwe' 'ulhozdil.

Yinka dune ye' whusanditidalh-un
29 “'Et 'oh de de dune dzoh nuhutideh-un,
‘et 'oh de nduhooja de, hukw'elh'az 'aho sa dulhgus

tileh.
'Ulhdzis ooza' cha 'aw be Ihdohoost'en tileh.
Sum cha ts'iyawh ndus de hatikulh.

'Ink'ez ndai la yak'uz whelhtus-un dulcho

whe nuhdtitnah. _
30'Et 'awet ts'iyanne dune yunoolh'en ha yinka

dune ye' yak'uz ts'e be hdodutaltsilh. 'Et 'oh whuya
hoozulh de, 'et dune ndi yun k'ut ndulcho whe tso
yahutilhduk. 'Et yinka dune ye' whuz de yalh whe
huyuntilh'elh. Kw'us k'ut yak'uz ts'e hatiyalh. Ye
dizti'-i 'ink'ez ye ulhtus-i, 'i be tinelh.

31 Be ts'ujih-i tube cho be' duts'o whe oolizas
whuz ubutilh'alh. 'Utahdalyanne, 'enne ts'iyawh

'ilhunaboohootalelh. Diwh hukw'un'a hutidulh
'ink'ez yat dulcho noétidulh. 'Et ndulcho whe 'ilhun-

aboohootalelh.

Mai, fig huyulhni, ooduchun, 't be nawhutnuk be
whuts'odul'eh-i
32 “Ndi mai, fig huyulhni, ooduchun, 'i be
nawhutnuk be whuts'odul'eh-i, soo ts'th'un un'a
cho bodulh'eh. Ndi i 'unt'oh, oozischum ulughih
te, 'et 'awet oot'an whulih, 'i gha t'ewhundhzun

‘awet shin nilhdukw suli'. o
33 Nohni cha whuz un'a za ndi ts 1yawh no-

hdasni'. 'Et whe nkede la nulh'en ‘et 'awet
t'ewhundhzin, 'en nohenghoh. 'Ants'i dati usyin

le'hoont'oh.
34'Alha ts'ih'un un'a nohdusni, 'andit whudizul-

hne 'aw yalhihitasdla, 'et ndi dotanelh-un ts'iyawh
‘et lhawhudutanelh, 'et whuts'un.

35Yat 'ink'ez ndi yun k'ut cha gak whutaleh. 'Et
hoonts'i ndi sghuni 'aw gak lhtisdleh.

36 Ndet dzin 'ink'ez nts'oya hoozulh whe
whutanelh, 'aw t'eooninzunne hooloh. Lizas
yak'uz dilhts'ine, 'enne hoonts'i 'aw t'ehonuszun.
'UB4 yak'uz usda-un, 'aw 'en za t'eooninzun.

37'Et 'oh da' Noah khuna da', dune dahint'oh la,
'et whuz un'a za 'uwhutat'elh whe yinka dune ye'

whusanatidalh.
38 Soo cho whunulh'en, yunka too be'

whutanelh da’, whutso da’, ts'iyanne 'a'alh 'ink'ez
'uhutnai. Dune 'ink'ez ts'ekoo bulh lhgho dilhts'i,
Noah ts'i cho be tiyalh 'et whuts'un.

39 Dunene ‘'aw t'ehonuszun nkede too
dudutalt'o. 'Et 'awet dutadilt'o whe ts'iyawh

too ubanghan. 'Et whuz un'a za yinka dune ye'
whusainya de, 'et ndo tanelh.

40 'Et dzin nane, 'enne haniyeh k'et 'uhut'en.
Lizasne, 'enne 'ilhoghun hitalhchulh 'ink'ez 'il-
hoghun 'awet tidalh.

41 Nane hiti'ulh-i hundunulhdus. 'Tlhoghun hi-
talhchulh 'ink'ez 'ilhoghun 'awet tidalh.

42 'Et huwa soo cho huwahli! Nts'oya
hoozulh whe nohMoodihti whusatiyalh 'aw
t'eoonuzahzun.

43'Et ndi noheni taoonahle, mbe la yoh moodih-
un, nts'owhuya la whudizulh-un undunut'ih-un
whusatiyalh, 'et t'ewhuninzun de, 'et soo ts'th'un
da' huwole’, 'ink'ez 'aw hiyoh da'ooyis ait'oh.

44 'Et huwa nohni cha lhadodoht'e'.  'Alha
nts'owhuya whudizulh-un, ‘et ookwa tse
lhuwhahlih-un, 'et yinka dune ye' 'et whusatiyalh.”

'Ulhna-un ts'th'un 'unt'oh-un

45 “K'us mbe 'ulhna-un, 'en ts'ih'un 'unt'oh
'ink'ez whunih-un 'unt'oh? Oomoodih dich'oh de
'ulhna-un, 'en 'onghohne de 'ulhnane duyoh hu-
moodih yutilhtselh. 'Oh de de 'awet 'et neooninzut
de, 'et 'andit za 'onghohne hiti'ulh-i bugha ita'alh.

46 'Et oomoodih whusanaja de 'ink'ez de 'ulhna-
un whuz un'a nduja-un 'et whunilh'en de, 'en
'uk'enus hoonzoo-un oots'u hoolts'ulh.

47'Alha nohdusni ndai la yut'i-i, 'i cha ts'iyawh
k'une' yul'en yutilhtselh.

48 'Et hoonts'i ndun be 'ulhna-un ntsi'-un dich'oh
dudzi yo whe 'et nduninzun, ‘SMoodih sa' sla
whusanadaih.’

49'Et khunsul 'onghohne dudulh 'ulhnane bube
whe ninyaih, 'ink'ez tatnaine cha bula whe'nin'al
'ink'ez bula tawhénitnai'.

30 Ndet dzin ndun oomoodih whusanatidalh
'ink'ez nts'oya ‘'uhunit'oh-un utinelh ‘aw
t'ewhunuszun, 'et 'oh whuya 'uhunit'oh whe
whusanatidalh.

51'Etk'ube' yutélht'oh 'ink'ez ndai la oots'itikulh-
1, 'its'iyawh ndaila duba na'udzoo'ne buts'itikulh-

1, 'enne buk'un'a'i za oots'itikulh. 'Et whuz un'a tso
bulh dughoo lhidutik'us.”

25

Whunizyane t'edukoo ‘enne dune t'enuszunne,
kwulane, 'enne huwhunih 'ink'ez kwulane, 'enne
huwhusni

1 “Yak'uz nts'e la lerwe usda-un ndi yun k'ut
whusahoolts'ut de, 'et whuz un'a ndotanelh, whu-
nizyanne t'edukoo 'enne dune t'enuszunne, ndi
kwun be hoot'en-i huyilhchoot'ink'ezmbela dune
'at tit'elh-un 'az 'et hiba sulh'i.

2 Kwulane, 'enne huwhunih 'ink'ez kwulane,
'enne huwhusni.

3 Ndunne whusnine ndi too dizk'un hut'i 'et
hoonts'i ndi too dizk'un hiye nahitilhdzoh-i hiyit
'uja.

4'Et whunihne too dizk'un dendhitilhdzoh-i cha
hutiz'ai.

>'Et 'at tit'elh-un sa' sla whusayaih. 'Et ts'iyawh
nehunintsai 'ink'ez ts'iyawh bulh buk'édilts'ut,
whe nahunistez.

6 Tuzniz at'en 'ilhoghun huyih, “Awet 'at tit'elh-
un 'az de yalh. Dunadahdilh 'ink'ez oodudihdilh!

7'Et ndunne t'edukoo ts'iyawh dodindil 'ink'ez
too dizk'un-i ts'iyawh nahidulhk'an.

8 Whusnine, ‘'enne ndunne whunihne
hubuhutni, ‘Too dizk'un negha nulhdzeh, netoo
dizk'un 'awet bé ha' duk'aih!

9 'Et whunihne, “Awtundooh!” hutni ‘Nohgha
uznilhdzo de, nohni cha 'ink'ez wheni cha 'aw
neba soo lhé'iltsuk.” 'Et ubuhutni, “E'éoket ts'e
whuz ahdulh, 'ink'ez nohnich'oh 'oohket.’

10 'Et whuz whehandil whe ‘'at tit'elh-un
buk'elh'o whusainya. 'Ink'ez ndune yuba

lhadint'ohne, 'enne nahutit'ulh ts'e huyulh
danindil, ‘'ink'ez dati ddanahidintan, ‘'ink'ez
danahidin'ai.

11 'Et hukw'elh'az ndunne t'edukoo whusnine
sanahidil whe, ‘NeMoodih, nemoodih, neba
dahana'dintih!” huyulhni.

12'Et ndubulhni, “Alha 'aw t'enohnuzuiszun!’

13 'Et whuz un'a nohni cha soo cho huwahli!
'Alha ndet dzin 'ink'ez nts'oya hoozulh whe yinka

dune ye' whusanatidalh, 'aw dune t'eoonuszunne
hooloh.”

Dune dude 'ulhnane, ndai la yut'i-i, 'i butl'aydnla,
‘et yak'uz lerwe usda-un dult'oh be nawhutnuk-i

14 “Yak'uz ndet la lerwe usda-un, ndi yun k'ut
whusahoolts'ut de, 'et whuz un'a nddtanelh, ndun
dune dukeyoh huwu tiyalh. 'Et tiyalh whutso
dude 'ulhnane 'anih ubudani'. Ndai la yut'i-i, 'i
butl'ayénla.

15 'Mhoghun kwulai' sooneya dizti'-i yutl'ainla.
'Et 'ilhoghun cha nanki sooneya dizti'-i yutl'ainla.
'Etdoo cha'ilhoghun 'en'ilho za yutl'ain'ai. 'Tlhone
hinli whe nts'en'a la soo hoonzoo hukw'un'a hiye'
whutilelh, 'et wheni butl'ayanla.

16 'Et hukw'elh'az 'awet whinya. 'Et 'ilhoghun
kwulai' yutl'ainla-un, 'en 'on 'un kwulai' uniltsuk-i
ye''inla.

17"Etwhuz un'a za 'ilhoghun 'en nanki yutl'ainla
whe nanki ye yuba na'yinla.

18 'Et hoonts'i 'ilhoghun 'ilho za yutl'ain'ai-
un, 'en yun hahonkai 'ink'ez whuz dumoodih
oozooneya yuntilh'i.

19'Et hukw'elh'az sa' inle' whe ndunne 'ulhnane
bumoodih whusanaja. 'Et nahootd'alh hukwa'
ninzun nts'en'a la dahuyinla.

20 'Et ndun kwulai' yutl'ainla-un, 'en kwu-
lai' be 'on 'un 'uniltsuk-i, 1 yuba whusandayanla.
'Et nduyulhni, ‘Smoodih kwulai' sooneya dizti'-i
stl'ainla. Nah! Nilh'en kwulai' be 'on nus mba
na'usdla.’

21'Et oomoodih nduyulhni, ‘Tube soo 'inja! Nyun
tube inzoo. Whunilhchoh whe k'une' nyutis'en.
Nyun tube 'ulhna-un unzoo-un inli. 'Et hoontsool-
unyaz whe k'une' nyutis'en inle'. 'Et 'andit n'un
whe lhai ghu tanleh. 'Anih, ndai la nyumoodih ye
hoont'i'-i, nyun cha be hdotant'e'’

22'Et 'ilhoghun nanki sooneya dizti'-i yutl'ainla-
un, 'en cha whusainya. 'Et nduyulhni, ‘Smoodih
nankisooneya dizti'-i stl'ainla. Nah! Nilh'en nanki
be 'on nus mba na'usdla.’

23 'Et oomoodih nduyulhni, ‘Tube soo 'inja!
Nyun cha tube inzoo. Whunilhchoh whe k'une'
nyutis'en. Nyun cha tube 'ulhna unzoo-un inli. 'Et
nyun cha hoontsool-unyaz whe k'une' nyutis'en
inle'. 'Et'andit nyun cha n'un whe lhai ghu tanleh.
'Et nyun cha 'anih, ndi ndai la nyumoodih ye
hoont'i-i, nyun cha be hootant'e'’

24 'Et doo cha 'ilhoghun 'ilho sooneya dizti'
yutl'ain'ai-un, 'en cha whusainya 'ink'ez yulhni,
‘Smoodih t'eoonuszun nyun 'aw t'elhe'ninzun-un

int'oh. Nts'e la alhe'nuzinloh-un 'et hoonts'i 'et
na'ilhdzooh. Nts'e la haniyeh 'ulhemninlel-un ‘et

hoonts'i 'et cha ha' ninlih.

25 Tube whenuzjut 'et huwa ndi sooneya dizti'
yun yo ts'e ntis'i'. Nah! Nilh'en ndi stl'ain'ai-i
ntl'anas'aih.’

26 'Et oomoodih yulhni, ‘Nyun untsi'-un 'ink'ez
tsedutni-un 'ulhna 'int'oh. 'Alha t'eooninzun
nts'e la alhe'nuzusdloh-un, 'et hoonts'i 'et cha
na'usdzooh. 'Ink'ez nts'e la haniyeh 'ulhnusdlel-un,
‘et hoonts'i 'et cha ha' nusdle.

27'Et huwa 'oh da' ndiz un'a nja dénleh huba'
hoont'oh. Ndi uszooneya ntl'as'ai-i, sooneya
lhk'enada'aihne, 'enne butl'alhizin'ai. 'Et de da'
szooneya 'on nus "'uniltsuk-i be na'oozneh oole' da'’

28'Et huwa ubulhni, ‘Ndun ndi uszooneya dizti'-
1, ooghu nayulhchoot. Mbe la whunizyai sooneya
dizti'-i yut'i-un, 'en oogha inah'aih.

29 'Et mbe la yuloh za 'ut'i-un, 'en 'on nus lhai
oogha tilts'ulh. 'Et whuz un'a lhai tit'elh. 'Et
hoonts'lT mbe la ntsool-iyaz ut'i-un, 'i hoonts'i
ooghu nayitalchulh.

30 'Et 'awet ndun 'ulhna-un ntsi'-un, ulhchoot
'ink'ez 'az tsaholhgus yo ts'e tdhneh.” 'Et whuz la
tso bulh la dughoo lhudook'us si.”

Yinka dune ye' whusandtidalh de, 'et de yinka
dune'ne, 'enne ts'tyawh buba nahutiyeh

31 “Et 'awet yinka dune ye' nkede oots'u
ha' 'dnduz whe whusanatidalh, 'et nyoonne
lizas lubeshi ooghu hoolohne, 'enne huyulh

whusanatidulh. 'Et'ink'ez 'oh de de, yukw'uts'uzda
cho dizti'-i, 'i K'ut nanatl'adutidalh.
32'Et 'ink'ez yinka dune'ne, 'enne ts'iyawh hibut
'ilhunabuhootalelh. 'Et 'usbai ghunli-un k'un'a 'us-
bai, 'i dube tahanaitilelh, 'et whuz un'a ndotanelh.
33'Usbaiyaz 'enne nailhni ts'unk'us nebutalelh.

'Et dube 'enne 'intl'us ts'unk'us nebutalelh.
34 'Et lerwe 'et ndunne nailhni_ts'unk'us
'unt'ohne 'et whuz un'a ndubudutanelh, ‘Nohni

'uBa 'uk'enus hoonzoo-un la nohgha whults'utne
ahli. 'Et huwa 'anih! Ndi yun 'utilnelh whutso,
ndet la lerwe yak'uz usda-un, 'et ndet nohba
lhaoodinla, 'et 'andit za nohtl'aootilts'ulh.

35 Soo cho whunulh'en, sye'ilts'ul whe tis'ulh-i
sgha nah'ai. Ta'oosda whe ndai la tisnelh-i sgha
nahkai. 'Uts'un whut'en-un usdli 'et hoonts'i no-
hyoh ts'e dasunulhti.

36 'Aw naih lhust'i whe 'endsalhti. Ndusda whe
sts'un nusahdil. 'Adus'ai whe sts'un nusahdil.’

'Ink'ez ndunne ts'ih'un  'unt'ohne
huyoodutalhkut, ‘NeMoodihti nkeda' nye'ilts'ul
whe nts'uyan'en 'ink'ez tan'ulh-i nghdaznin'aih?
'Ink’ez ta'0onda whe tantnelh-i nghd uzninkai?

38 'Et nkeda' 'uts'un whut'en-un inli whe
dants'inilhti inle'? K'us naih lhint'i' whe naih
nghazninla inle'?

39 Nkeda' ndinda whe nts'indlh'en k'us 'adin'ai
whe nts'un nuts'uzdil inle'?’

40 'Et lerwe nja dubudutanelh, “Alha-i be
nohdusni, ndunne sulhutsinke, mbene la 'aw
nchane lhiloh, 'enne 'ilhoghun hoonts'i whuz
un'a 'et dubahla de, 'et si 'usahla whe' hoont'oh.’

41 'Et 'awet ndunne 'intl'us ts'ungus 'unt'ohne
diz un'a ubudutanelh, ‘Ndai la Yak'usda ye
hunilch'e-i nohbulh 'unt'ohne sahli'! Sch'a

nasahdilh! 'Et 'awet ndi kwun 'aw nalhnusne-
inetsudule dulizasne te buba' hdolya-un, 'et nohni

cha whuz tihdulh! . .
42 Sye'ilts'ul inle' 'et hoonts'i 'aw tis'ulh-i sgha
lhah'al. Ta'dosda 'et hoonts'i 'aw tisnelh-i sgha

Ihahkal.
43 '"Uts'un whut'en-un usdli, 'aw 'et dastulhulhtel.

'Oh da' 'aw naih lhust'i' 'et hoonts'i 'aw be oosda’-
i hooloh naih sgha lhahlel. 'Oh da' ndusda whe

'ink'ez adus'ai-i whe 'aw sts'un nulhahdulh.’

44'Et diz un'a 'uhidutanelh, ‘NeMoodihti nkeda
da' nts'uyan'en whe dini? Nkeda' nye'ilts'ul
'iInk'ez ta'oonda? K'us 'uts'un whut'en-un inle’,
k'us be dune onle'-i lhint'i'? K'us ndinda 'ink'ez
'‘adan’'a’? 'Et whuz un'a nts'uyan'en 'et hoonts'i 'aw
hoonliyaz whe nlalhe'ts'inel dini?’

45 'Et la budutanelh, “Alha-i be 'unohdusni,
ndunne mbene la sulhutsinke 'aw ncha lhilohne,
‘et 'aw 'ilhoghun hoonts'i whuz un'a lhebahlel. 'Et
huwa si cha 'aw ndustlhahlel le'hoont'oh.’

46 'Et ndunt'ohne, 'enne 'ilhiz wheni dzoh
notideh ts'o tidulh. 'Et hoonts'i ndunne ts'ih'un
‘unt'ohne, 'enne 'ilhiz whe ts'ukhuna-un bugha

Ootakulh.”
26

Siziyooya whutsul hikunuta hituzilhghelh ha
1 'Et 'awet Sizi ts'iyantsuk whe lhaduja whe
yugha hodul'ehne 'et ndubulhni,

2 “'Et t'eoonahzun 'awet nat dzin whuz'ai whe
butus lhuseya-un 'et whunahutilnih. 'Et 'oh de

de yinka dune ye' 'awet butl'ahitilhtelh 'ink'ez
tulalhgus k'ehuyitalhtelh.”

3 'Et soo 'oh whuya hoozulh whe za,
‘et lubret ‘'udedone, ‘'ink'ez Moses be



Matthew 26:4 cxXix Matthew 26:12

'udustl'us 'uk'unundguzne, 'ink'ez dune ‘'utso
whudilhdzulhne cha, ‘'enne ts'iyawh lubret
'uk'enus dizt'i'-un, 'en Caiaphas huyulhni, ooyoh
soo' whulcho 'inka 'et 'ilhunahootadulh.

4'Et 'alhgoh yahalhduk 'ink'ez howhuts'it whe
hoonli hiba' hoonla whe Sizi huyitalhchulh 'ink'ez
hituzilhghelh.

5 “Et hoonts'i njan butus lhuseya-un 'et whutoh
'uts'inla de kwa la dunene lhtahahdt'alh.” hutni.

Datitsah whutso ts'eke Sizi k'unutsttjul-i yutsi
k'eyilhdzo

6'Et 'awet keyoh whuyaz Bethany huwhutni-un,
‘et Simon ooka whulhjut inle'-un, leprosy huyulhni,
ooyoh 'en Sizi yuzih usda.

7'Et 'ilhoghun ts'eke bughu daninya whe 'en ndi
tse dizti'-i, Alabaster huyulhni, 'i be ndi luboodai
'ulya, 'i yi'alh. Ndi yoo sooltsun-i, 'i tube dizti'
whe 'unt'oh. 'Et lutab k'ut na'ut'alh whe yutsi
k'eyilhdzo.

8 'Et ndunne yugha hodul'ehne hinilh'en whe
hukwa lhe'hunizun. 'Ink'ez 'enne ndulhodutni, “'Et
di ha ndi 'ants'i ninta' yulh'ih?

9 Ndi yoo dizti'-i bé' ts'onket de, 'i ts'iyawh
tel'enne gha ts'oodzaih oole' da'!”

10'Et Sizi t'eoonanzin whe 'et ndubulhni, “Ndun

ts'eke oots'dhalhozah'ai. 'Ut'en unzoo-i shainla whe
'unt'oh.

11'Ahoolhyiz tel'enne bubulh &ht'oh, 'et hoonts'i
si'ahoolhyiz 'aw nohbulh lhe'tuzist'el.

12 'Alha ndi yoo sooltsun-i 'adutistelh huba
syust'e yuk'éyilhdzo whe 'ut'en. 'Et whuz un'a
lhasudinla.

13 'Alha nohdusni ndi yun k'ut ndulcho whe
ndi khuni unzoo-i nudutikat, ndun ts'eke ndet
'uhoonla-un, 'et hukw'u naootitnuk 'et whe dune
yunatilnih.”

Judas Sizi be '6otakulh hukwa' ninzun

14'Et 'awet ndunne whunizyanne 'on 'at nane,
‘enne butoh 'ilhoghun Judas Iscariot huyulhni, 'en
lubret bumoodihne buts'u whinya.

15'Et ndubulhni, “Daltsuk sgha tih'alh ndun dune
nohtl'asti de?” “’Et tat whunizyai sooneya, silver,”
huyulhni, 'et 'ultsuk hiba huyolhto.

16'Et whuts'un nts'en'a butl'aitilhtelh-un ‘et huk-
wunuta.

Sizi 'en yugha hodul'ehne butus lhuséya-un

bubulh na'ut'alh
17 'Et 'andit 'awet ndi lhes lhuntildoh-un dzin
whusahoolts'ut whe mbene Sizi yugha hodul'ehne,

‘enne highu nindil ‘'ink'ez huyoodulhdut,
“Njan butus lhuseya-un 'utaulh-un, nts'e mba

lhats'odutileh hukwa ninzun?”
18 'Et ubulhni, “Nghuz keyoh whuti whuz ah-

dulh. 'Tlhoghun dune sba dahni, ‘Nehodulh'eh-un
nja dutni, 'awet sba nilhdukw hoozulh. Nyoh ts'e
ndunne sgha hodul'ehne nja butus lhuseya-un, 'et
‘alhgoh bubulh whunatiznih.” ”

19 'Ink'ez yugha hodul'ehne Sizi daja ubudani’,
‘et whuz un'a nduhuja. 'Ink'ez njan butus lhuseya-
un 'et wheni lhahaduja.

20 'Et 'awet hulhgha whusahonzut whe whu-
nizyanne 'on 'at nane yugha hodul'ehne, 'enne

bubulh natl'adida’ bula natit'ulh ha.
21'Et 'uha'alh whutoh 'et ndubulhni, “’Alha no-
hdusni njan nohtoh 'ilhoghun whutl'asutilhtelh.”

22'Etts'iyawh ni huzdli', 'ink'ez 'ilhone hinli whe
huyoodulhkut, “SMoodihti si tilah sudini?”

23 'Et ndubulhni, “Mbe la dules sulh tunayuz'ai-
un, 'en 'utinelh whutl'asutilhtelh.

24 'Alha yinka dune ye' nts'en'a la ba
'uk'ehooguz, whuz un'a 'utinelh datitsah. 'Et
dune mbe la whutl'ayalhti-un, 'en dune 'uk'enus
hoontsi'-un oogha Ootalts'ulh. Ndun dune 'aw
IThuhodolel de, 'et de da' 'on nus ooba hdzoo' oole'.”

25 'Et Judas, mbe la whutl'aitilhtelh-un, 'en Sizi
yoodulhkut, “Rabbi si eh sudini?” 'Et 'uyulhni,
“Nyunch'oh udini.”

Sizi 'udek’'ez na'ut'alh-un

26 'Et 'awet 'uhan'al whe Sizi lhes yilhchoot.
Musi ni whe tenadidli. Lhts'e danyuz 'ink'ez
yugha hodul'ehne butl'ayan'ai. 'Et ndubulhni, “Ul-
hchoot 'ink'ez ah'alh. Ndi syust'e 'unt'oh.”

27'Et lubot 'i cha yilhchoot 'ink'ez musi ni whe
tenadidli. 'Et ndubulhni, “Nohni ts'iyawh 'i be
ahnai.

28 'Et huwa ndi suzkai' 'i be 'andidi be nohts'u
nahizusya, 'et huba 'ulya. Lhane ba nadutilt'ih. 'Et

'i be bulubeshi buba gak natidleh.

29 Njan 'et nohdusni, ndi mai too' 'aw doo cha
za oosnai' ait'oh. 'Et hoonts'i ndi mai too' 'andidi-i,
'1 nohbulh tisnelh. Nts'e la 'uBa lerwe unli-un, 'et
whuz oozahdil-un, 'et dzin nohbulh tisnelh.”

30 'Et Yak'usda ooyun be hijun 'ink'ez ndo shus
k'us Olive huyulhni, whuz whehandil.

31'Et 'awet Sizi ndubulhni, “’Andit 'ulhdzis nohni
ts'iyawh skayatihleh. Diz un'a 'uk'ehoogus whe
ndutni,

“Usbai ghunli-un, tuzilghelh huba whutl'atistelh.

'Et de 'usbai ts'iyawh yahitalh'us.’
32 'Et dunadusja hukw'elh'az de, 'et yun k'ut
Galilee ts'e nohtso tisyalh.”

Sizi Peter ulhni, “T'esunuzinzun dutanelh”
33 'Et Peter ‘'uyulhni, “Et ts'iyawh nyun
nkayahutileh 'et hoonts'i si 'aw nkayalhtuzisdle.”
34 'Et Sizi nja duyulhni, “’Alha-i be nyudusni, 'et
‘andit 'ulhdzis lugok dune 'udutinelh whutso, 'et

tat t'esunuzinzun dutanelh.” _
35'Et Peter 'utni, “Nyulh datisah de, 'et hoonts'i

'‘aw t'enyunuzuszun doosni' ait'oh.” 'Et 'onghohne
yugha hodul'ehne, 'enne cha whuzun'a za 'uhutni.

Sizi Gethsemane ‘et tenadudli
36 'Et la 'ilhoghun haniyeh k'et Gethsemane

huwhutni-un ts'e whuz hoozdil whe Sizi yugha
hodul'ehne ubulhni, “Nohni njan dulhts'i. 'Et si
nda 'at tenadutisdli.”

37 Peter 'ink'ez Zebedee buzkeh, nane, 'enne
ubilhchoot 'ink'ez dulh whebildilh. 'Et 'awet ts'odi
cho ook'édilts'ut 'ink'ez oodzi tube yo 'uja.

38 'Ink'ez ubulhni, “Szul tube ts'odi suli' k'et
‘awet datisah le'ust'oh. Nja dulhts'i 'ink'ez sla
huwahli.”

39'0n 'unyaz le whinya whe 'et nachaniti 'ink'ez
tenawhendunidli 'ink'ez nja dutni, “'UBa ndi lubot
be dzoh nutiszut-i, whuz un'a 'unt'oh de, 'et whute
sengholts'it. 'Et hoonts'i 'aw si hukwa' nuszun
k'un'a iloh. Nyun hukwa' ninzun hukw'un'a ‘et
'uhOneh.”

40 'Et nyoonne yugha hodul'ehne nahunistez
whe bughu nanja. 'Et Peter nduyulhni, “Aw eh

'ilhoh sadzi hukw'uhunist'o whe sulh huwonle'
ait'oh?

41 Tank'us nint'i-un whuch'a howinli 'ink'ez
tenadinli! 'Alha dune yughi whuz un'a hukwa'

ninzun, 'et hoonts'i ooyust'e tetsun.”

42 'Et doo cha za whulh nat bugho whenaja
tenadutidli ha. 'Et nja dutni, “'UB4 ndi lubot 'aw
sghu nadolhchoot ait'oh, 'i ts'iyawh usnai' 'et de
za. 'Et whuz un'a za hukwa' ninzun de, 'et ndo
honeh.”

43 'Et doo cha za nahuniztez whe bughu nanja.
Bulh buba yilhtus k'et 'aw hitd'en ait'oh.

44 'Et 'awet bugho whenaja 'ink'ez whulh tat-i
khuni 'i be za tenadidli.

45 'Et 'awet yugha hodul'ehne bughu nanja
'ink'ez 'ubulhni, “Awhuz nalhyis 'ink'ez sahtez

whé eh aht'oh? Soo zulhts'ai 'awet sbha
whusahdolts'ut. Yinka dune ye' ndunne mbene la

lubeshi 'ulh'enne, 'enne butl'ahitilhtelh.

46 Soo 'ah dunadahdilh! 'Awet uztoodilh sih!
Whunulh'en mbe la whutl'asttilhtelh-un, 'awet
senghoh uyalh!”

Sizi '‘awet huyilhchoot

47 'Awhuz yalhduk whe ‘et khunsul Judas, 'en
whusainya whe 'en ndunne whunizyanne 'on 'at
nane whel'ane, 'enne ndun 'ilhoghun 'unt'oh. 'En
bulh lhane dune yulh whusaindil. Whulohne
saluzti nuhule, 'ink'ez whulohne tut'oh nddule. Lu-
bret bumoodihne 'ink'ez dune "utso whudilhdzul-
hne, 'enne whusahdbahalh'a'.

48 'Et 'awet mbe la Sizi whutl'aitilhtelh-un, 'en
'ilhunaoosdilne ubulhni, “Mbe la nadists'ooz-un,
'en "udusni. 'En 'aho 6lhchoot!”

49 'Et 'aho 'en Sizi yughu ninya whe “Hadih
Rabbi,” yulhni 'ink'ez naidits'ooz.

50'Et Sizi ndutni, “Syadan di ha whusainya?” 'Et
‘awet whusahandil Sizi 'aho huyilhchoot.

51'Et khunsul 'ilhoghun Sizi yulh 'unt'oh-un ndi
saluzti hayalhtsus 'ink'ez lubret 'uk'enus dizti'-un
be 'ulhna-un, 'en yudzo yuts'a ha bé' yalht'o.

52'Et Sizi nduyulhni, “Nyoo saluzti t'unddint'aih!
'Alha mbene la 'et dut'enne, 'enne 'et hukw'e
dahutitsah.

33 'Et si hukwa' nuszun de, 'uBa ooduskut de
'iInk'ez 'andit 'aho 70,000ne lizas 'on 'un 'ultsukne,

‘enne da' sts'o tl'aboolelh oole’ da' sla hutinelh ha.
'Et 'aw t'eoonuzinzun whe 'int'en.

>4 'Et za ndust'en de, nts'en'a Yak'usda ooghuni
lhadutineh? Nts'en'a la sts'un dawhut'ih-un, 'et
whuz un'a 'uho6neh huba' hoont'oh.”

55'Et 'awet 'oh whuya 'uhunit'oh whe Sizi 'ilhu-
naoosdilne ndubulhni, “'Et di ha saluzti cha 'ink'ez

tut'oh cha nuhle 'ink'ez 'undunust'ih hukw'un'a
skatihdil? Dzin totsuk lugliz whucho 'et nohtoh

susda 'ink'ez whunohodus'eh. 'Et hoonts'i 'aw
sulhtulhchulh.

56 'Et huwa, nus hoo'enne bube' 'udustl'us
ook'ehooguz-un, ‘et ts'iyawh lhawhudutanelh.” 'Et
'‘awet higha hodul'ehne, 'enne highu whetsélhdil.

Sizi nahiyilhne bubut neninya

57 'Et 'awet mbene la Sizi yilhchootne, 'enne
lubret 'uk'enus dizti'-un, Caiaphas huyulhni, ghu
hinilhti. Moses be 'udustl'us 'uk'ununaguzne,
'iInk'ez dune tso whudilhdzulhne cha, whuz 'ilhu-
nahosdil.

58 'Et Peter 'on niz de bubuniyalh whe lu-
bret 'uk'enus dizti'-un ooyoh whuna'niztl'oo-un
whuz bubunéninya. Whuz bughu daninya whe

neilhchukne buzih natl'adida’ 'ink'ez naldzilh,
daootanelh whuntilh'elh 'et hukwa.

39 'Et lubret bumoodihne, 'ink'ez ‘'utso
whudilhdzulhne cha, 'ink'ez nahiyilhne cha,
‘enne ts'iyawh hoonli-unyaz whuts'it huwun
highu nahd¢'alh hukwa' hut'en whe hituzilhghelh-
un.

60 'Et hoonts'i 'aw hiyulh ndho'alh-un hooloh.

Lhane dune whusahdandilh 'ink'ez huwhuts'it be
highu yalhduk. 'Et hoonts'i 'awhuz hoonli hiyulh

nalhuwhus'ai. 'Et khunsul nane dune whuts'itne
whusain'az

61 whe nduhttni, “'Et ndun dune "utni Yak'usda
oolugliz whucho hooloh whutilhtselh 'ink'ez tat
dzin whutoh 'udun na'whutilelh ni,” hutni.

62 'Et 'awet lubret 'uk'enus dizti'-un duninya
'ink'ez Sizi yoodulhkut, “Aw eh daja lhdutuzanel?
Daja hutni-un 'et huwun daja ninzun?”

63'Et Sizi 'aw t'edusnih. 'Et lubret 'uk'enus dizti'-
un, 'en yulhni, “Mbe la Yak'usda khuna-un, 'en

be nyudusni yatolhdih huba' hoont'oh. 'T bhe mba
nahutideh. Nedini Christ Yak'usda ooYe', 'en eh
'int'oh?”

64 'Et Sizi nduyulhni, “Nyunch'oh 'et "udini. 'Et
njan huwun nohbulh yasduk, k'at le de yinka
dune ye', 'en mbe la ulhtus-un, 'en nailhni
ts'unk'us yughu usda, 'et whutih'elh. 'Ink'ez kw'us
k'ut ndus de hatiyalh, 'et cha whutih'elh.”

65 'Et lubret 'uk'enus dizti'-un ye usda-i dubut
ka Ihts'e yalhch'ul 'ink'ez 'utni, “Yak'usda ch'az
ditni whe yalhduk. 'Aw 'uyoonne nedoni' hukwa

lhe'uznizun. 'Andit whunulh'en Yak'usda ch'az
ditni-un ts'iyawh nohni nohnalh "utni.

66 Daja nahzun?” 'Et 'uhutni, “Dadotsah huba
‘unt'oh!”

67 Hinin ts'e huyoonuzo. Huyoolhchis 'ink'ez
whulohne huyoonukat.

68 'Et whuz un'a nduhuyulhni, “Neba nus
whutan'elh. Nyun 'int'oh Christ inli de, mbe
nyinla nyunizkuk?” huyulhni.

Peter 'utni, “Sizi 'aw t'enuzuszun”

69 'Et Peter n'az whuna'niztl'oo-un whez
ts'e usda whe ts'ekeyaz yughu ninya. 'Ink'ez
nduyulhni, “Ndun Sizi Galilee whut'en-un, nyun
cha bulh 'int'en inle'!”

70'Etts'iyawh bubut whuts'oodidlai whe ndutni,
“Daja dini-un 'aw t'eoonuzuszun.”

71'Inka 'az tendnja. 'Uyoon ts'eke cha yunilh'en,
'ink'ez 'oh nudilhyanne, 'enne ndubulhni, “Ndun
'_erll cha Sizi Nazareth whut'en-un bulh 'unt'oh
inle'.”

72 'Et doo cha za Ndoghi nalh whuts'oodisdlat
whe ndutni, “Ndun dune 'aw t'enuzuszun!”

73 Hukw'elh'az mbene la yuzih nudalya'ne,
‘enne highu nindil whe huyulhni, “’Alha mbene
la yulh ant'emne, 'enne nyun cha 'ilhoghun
'int'oh. Nts'en'a la yailhduk-un, 'et huwa
t'ets'unyuninzun.”

74'Et Peter 'et ndutni, “Yak'usda sts'e'tilhtsus 'aw
ts'ih'un lhe'duzusnih de, ndun dune 'udahni-un,
'‘aw t'enuzuszun.” 'Et 'aho lugok dune 'udija.

75'Et Sizi daja ni la 'et Peter whunalni whe nja
dutni, “’Et lugok dune "'udutinelh whutso, tat 'aw
t'esunuzinzun dutanelh.” 'Et 'az whenaja 'ink'ez
tube cho howintse.

27

Sizi Pilate but neninya
1'Et'om bun bundada 'uda' lubret bumoodihne,
‘enne ts'iyawh, dune 'utso whudilhdzulhne, 'enne
cha, 'enne Sizi hich'az ditni whe howu yahalhduk
hituzilhghelh hukwa.
2'Et Sizi hiyulhghel 'ink'ez yun k'ut whumoodih,
'en Pontius Pilate huyulhni, hits'u hayoolhti.

Judas tsend'usguz

3'Et mbe la whutl'ayalhti-un, 'en Judas huyulhni-
un, 'et 'awet Sizi datitsah huba ba nahisda whe, 'et

t'eoonanzin whe tube oodzi nduda suli'. 'Et nd1 tat
whunizyai sooneya silver huyulhni, ndunne lu-

bret bumoodihne 'ink'ez dune 'utso whudilhdzul-
hne cha, buba whusandyandzai.
4 'Et ndubulhni, “Ndun dune ninta lhe'ust'i-un,

'en whutl'dsti-un 'et whe ninta' nusten.” 'Et
‘uhuyulhni, “Wheni neba lhe'hodot'oh. Nyunch'oh

za mba' hoont'oh!”

> 'Et ndi tat whunizyai silver ts'utni-i sooneya
lugliz whucho yun bubut nayantsut. 'Et 'ink'ez 'az
whenaja 'ink'ez tsend'usguz.

6'Etndunne lubret bumoodihne ndi sooneya sil-
ver ts'utni-i, 'i huyilhchoot 'ink'ez 'uhutni, “Dune
buzkai' suli'-1 'unt'oh. 'Et huwa 'aw Yak'usda ba be
"Uzdla-i be nats'oodzaih ait'oh.”

7'Etdich'oh dutoh howu yahalhduk. 'Ink'ez mbe
la lhez oosa' 'ulh'en-un, ndi sooneya 'i be 'en yun
hiyonket. 'Tk'ut 'uts'un whut'enne, 'enne 'uhule ‘et
wheni.

8'Et huwa soo 'andit njan dzin 'et whuts'un ndi
yun boozi' i 'uskai' yun huyulhni.

9 'Et whuz un'a 'oh da' ndun nus hoo'en-un
Jeremiah daja ni la 'et whunilhchoh 'oh tune'

whust'en whe lhadoduja whe nja dutni, “Ndi
sooneya silver ts'utni, 'et tat whunizyai 'et 'ultsuk
uschoot. 'Et 'ultsuk whe hiyolhto 'et ndunne Israel
oots'u haindene, 'enne buba k'elha huyulhtsi.

10 'Ink'ez lhez oosa' 'ulh'en-un, 'en ooyun
hiyonket. 'Et whuz un'a Moodihti sudani'.”

Sizi Pilate yubut usyin

11 'Et 'awet Sizi mbe la yun moodih 'en yubut
usyin. 'Et yun moodih yoodulhkut, “Nyun eh
'int'oh Lizwif bulerwe inli?” 'Et Sizi 'uyulhni, “A,
‘alha’ dini.”

12 'Ink'ez ndunne Lizwif bumoodihne 'ink'ez
dune 'utso whudilhdzulhne cha, 'enne hik'eho'alh
hukwa' hut'en. 'Ethoonts'i 'aw hoonliyaz lhe'dinel.

13 'Et Pilate yoodulhkut, “Aw eh lhubuduzints'o
lhe'whultsuk-un whe nch'az yahalhduk?”

14'Et "aw 'ilho khuni be hoonts'i daja lhdinel. 'Et
whe yun k'ut whumoodih tube ooba hooncha.

Pilate Barabbas buba yulanaditni

15 'Et nawhudizulh totsuk lizwif butus lhuseya
‘et whunahulnih, 'et whutoh yun moodih mbe
la 'adin'ai-un ‘'ilhoghun hika' ninzun-un, ‘'en
ts'lyanne buts'u lanadutitnih. 'Et whuz un'a

buk'oh ts'e 'uhoont'oh. _
16 'TThoghun 'adin'ai-un, 'en Barabbas huyulhni,

ts'iyanne t'ehininzun.

17 'Et ts'iyawh ‘ilhunahosdil whe Pilate
uboodulhkut, “Mbe nohba oolanadutisnih
hukwa' nahzun, Barabbas k'us Sizi, 'en Christ
huyulhni?”

18 T'eooninzun 'oonih gha butl'ahayalhti.

19 'Et Pilate dune ba nahidilh-i, kw'uts'uzda
k'usda whe oo'at 'en khuni yuts'é tl'ain'ai, 'et
nduyulhni, “Ndun dune 'en ts'ih'un 'unt'oh-un.
Hoonliyaz onleh junih! 'Alha 'andit dzin 'en oogha
huwu nususti 'et whe dzoh nususzut.”

20 'Et ndunne lubret bumoodihne 'ink'ez "utso
whudilhdzulhne cha, 'enne 'ilhunaoodilhne ba
hunint'i 'et whuz un'a 'uhéoneh ha, 'enne Pilate
Barabbasyulanadootni'ink'ez Sizi hooloh huyool-
htselh ha. Whuz un'a 'uhudooni' ha.

21 'Et 'awet yun moodih 'en uboodulhkut,
“Ndunne nane, 'enne Kk'us mbe nohba
oolanadutisnih hukwa' nahzun?” 'Ink'ez 'et
"uhuyulhni, “Barabbas.”

22 'Et ndun Pilate ndubulhni, “Et ndun do',
Sizi mbe la Christ huyudlhni-un, 'en nts'en'a cha
dadosdlih ha la?” 'Et 'ilhunaoosdilne nduhuyulhni,
“Tulalhgus kélhtih!”

23'Et yun moodih 'et ndutni, “Di ha? Ndet whe
ninta' 'ant'en?” ubulhni. 'Et hoonts'i sul'ehudilya,
“Tulalhgus kélhtih!” hutni.

24 'Et ndun Pilate t'ewhuninzun 'aw hoonliyaz
'uhooleh ait'oh. Ndunne ‘'ilhunaoosdilne 'awet
Ihtahotat'alh le'hoont'oh. 'Ink'ez 'ilhozdilne bubut
too be lana'ilde 'ink'ez ubulhni, “Ndun ts'ih'un
dune buzkai' oot'adosnalh hukwa lhe'nuszun.
Nohnich'oh za nohba 'uhoont'oh.”

25 Ts'iyanne dune ‘et nduhutni, “Wheni
ts'iyawh neuzkeh tubulh buzkai' whutaleh-un,
'et nek'éholts'it!”

26 'Et 'awet Barabbas buba yulanaditni 'ink'ez
Sizi huyolhtsus. 'Et hukw'elh'az butl'ayalhti tulal-

hgus k'ehiyolhtelh ha.
Lhuganne Sizi highu ntuiwhulhya

27 'Et 'awet yun moodih 'en la lhuganne
ubut'ine, 'enne Sizi huyilhchoot 'ink'ez duyoh ts'e
whehuyalhti, 'i Praetorium huwhutni. 'Et ts'iyawh
ndunne lhuganne Sizi higha dosguz.

28 'Et hinaih hits'u hunuhuyulhch'ul whe luglok
dulk'un-i hit'uhayulhchooz.

29 Whus cho nahinilhjaz-i, 'i hitsi nehidan'ai.
'Ink'ez tl'oghazilh nailhni ts'e hila k'ehidantan.
Lerwe k'un'a yot'e’ ha hitl'ahidantan. = Hibut
nachdnuldulh cha' huyulh'en. 'Et whuz un'a
highudloh. 'Ink'ez “Lizwif bulerwe sa' cho hona'!”
huyulhni.

30 Highd dizoh, 'ink'ez tl'oghazilh be hitsi
oonulht'a.

31'Et highudloh-un 'etsul 'uhudija whe ndi lu-
glok highun nahuyilhchoot 'ink'ez dich'oh oonaih
be nahuyalhti. 'Et 'awet tulalhgus k'ehuyitalhtelh
ts'e hitilhti.

32 'Awet Sizi tehinilhti whe ‘'ilhoghun dune
Cyrene whut'en-un 'unt'oh, 'en Simon huyulhni,
'‘en hidudizdil whe ndi Sizi ootulalhgus ooba
idantelh huyulhni.

33 'Et 'awet njan Golgotha ts'uwhutni-un whuz
'hQ[ozdil. 'Et ndi Khuni 'utsints'un niz'ai ni whe
utni.

34 'Et ts'ekoo too' dunink'oz-i 'ink'ez yoo, gall
ts'utni, hitadinla. 'T yulh yootnai' hukwa' huyinla.
'Et hoonts'i yunawhuzdlih 'ink'ez 'aw yootnai'
hukwa lhenizun.

35'Et tulalhgus 'uhidunilht'o hukw'elh'az hinaih
higha 'ainli. Dahuja-un 'et 'oh da' nus hoo'en-un
nts'en'a 'udani', 'et ts'iyawh hukw'un'a 'uhooja.
Ndiz un'a nja dudani’,

“Ndi snaih dich'oh lhtahuyulya.
'Ink’ez ooloh higha 'ainli cha' huyinla.”

36'Et 'awet natl'ahudilts'i 'ink'ez highunli.

37 Qotsi 'an dus ts'e dzihtelyaz hodunilht'o.
'Ink'ez ndetla hik'ehoon'ai-un 'et 'uk'ehuhoonguz.
'Et ndutni,

Ndun Sizi 'en 'unt'oh Lizwifne bulerwe.

38 Nane undunut'ihne, 'enne cha hiyulh tulal-
hgus k'ebuhilhti. 'Tlhoghun nailhni ts'e, 'ink'ez
'ilhoghun 'intl'us ts'e.

39 Mbene la 'oh whuya whedilhne nodunul'us
'ink'ez hich'az ditni whe yahalhduk.

40 'Et 'uhuyulhni, “Nyun 'int'oh lugliz whucho
nanadodutanlelh 'ink'ez tat dzin za na'whutanlelh
dini! Nyunch'oh 'ududilyih! Yak'usda ooYe'inli de,
ndi tulalhgus k'ut ook'ut nanaindaih!”

41 'Et ndunne lubret bumoodihne, 'enne cha
whuz un'a za highudloh. Moses be 'udustl'us
‘uk'unundguzne, 'enne cha 'ink'ez dune 'utso
whudilhdzulhne cha, ts'iyawh whuz un'a za
‘uhutni whe ndiz un'a nja duhutni,

42«Uyoonne ulhyis 'et hoonts'i dich'oh 'aw 'udu-
doolyih ait'oh. Israel oots'u haindene, 'enne ba
lerwe unli de, 'et de ndi tulalhgus yuk'ut nanadoja'
oole'da'. 'Et de da' neba 'alha' 'oot'e’.

43 'En Yak'usda t'aninintan, 'Et huwa Yak'usda
yuka' ninzun de, 'andit 'aho da' yoolhyih. 'En "utni
si Yak'usda ooYe' 'ust'oh.”

4 Ndunne ‘'undunutihne yuzih tulalhgus
k'usulhtine, 'enne cha whuz un'a za 'et duhuyulhni.

Sizi ye khuna-i yuladitni



Matthew 27:45 cxxxii Matthew 27:55

45 Dzetniz hukw'elh'az 3:00 at'en 'ink'ez hulhgha
6:00 at'en 'et whuts'un ndi yun k'ut nduwhulcho
whe tsahdlhgus suli'.

46 'Et 6:00 at'en Sizi tube cho ka' dija whe, “Elj,
Eli, lama sabachthani?” Ndi khuni, “SYak'usda,
SYak'usda di ha sla dantnih,” ni whe 'utni.

47 Whulohne dune 'et nudilhyane hidants'o
'ink'ez 'uhutni, “’Ah! Elijah hahayih whe "utni!”

48 'Et 'aho 'ilhoghun whusalgai, 'ink'ez duchun
oola'dul'oo-i ts'ekoo too' dunink'oz-1 ye tunayuzsi
'ink'ez ndo Sizi yuze yunaodonulhtsul.

49 '0Onghohne “K'at oots ha lhozah'ai! Elijah
yughu ninya 'ink'ez tilah yoolhyih.”

50 Cha za Sizi tube cho 'udija 'ink'ez duyughi yula
ditni.

51Khunsul lugliz whucho dutai-i hukwa dimbal-
i lhulcho lhk'ench'ul. 'Et yun cha nuhisnai, 'ink'ez
tse cho lhts'edankat.

52 Ts'un k'ut dune 'adinla-un ddhana'dankat.
'Ink'ez lhane Yak'usda ooch'e'ne nahunistez inle’,
'enne dunahudidil.

53 'Et 'awet tse be tsa k'et ts'e handhidil, 'ink'ez
keyoh Jerusalem ts'e whehandil. 'Et lhane nal-
hts'et bube hoodiltsai, 'et whe whubunilhtan. Sizi
nakhitna' hukw'elh'az ndulcho whe 'et duhooja.

54'Et'awet ndun lhuganne bumoodih 'en, 'ink'ez
yulh 'ut'enne, 'enne mbene la Sizi yughunline,
yun nukhisnai 'ink'ez nts'oh te ne'whust'en-un, 'et
honalh'en, 'et whe tube whehunilhjoot 'ink'ez ‘et
'uhutni, “’Alha azih ndun dune, 'en Yak'usda ooYe'
'unt'oh.”

55 Ts'ekoo cha 'et nudilhya whe yoo 'az de
whuts'un honilh'en. 'Enne Galilee ts'u haindilne

'uhut'en. 'Enne Sizi huyuwhusandndilne 'ink'ez
hiba ne'ust'enne 'uhint'oh.

56 'Enne butoh Mary Magdala whut'en-un, 'en
cha 'ut'en, 'ink'ez Mary James 'ink'ez Joses bulh
‘enne buloo, 'en cha 'ut'en, 'et Zebedee ooye'ke
‘enne buloo cha, 'ut'en.

Joseph Sizi ‘ayalhti

57 'Et 'awet hulhgha whenghoh hoozulh whe
'ilhoghun Arimathea whut'en-un, dune hoonzoo'
‘unt'oh-un, 'en Joseph huyulhni. 'En cha Sizi
yugha hodul'eh-un 'ilhoghun suli'.

58 'En Pilate ts'u whinya, 'ink'ez Sizi oozi yuts'u
yuka 'utni dutl'ayoolhtelh ha. 'Et Pilate ubulhni,
“Sizi oozi ndun dune ootl'ayulhtih.”

59'Et Joseph Sizi oozi ndus de handyalhti 'ink'ez
naih dizti'-i, 'aw lhditsun, 'i yugha iyozduz.

60'Et dich'oh ootse be tsa k'et 'andit-un 'uhoonla,
'et whambez ts'e 'et neinilhti. 'Et tse cho whu-
danadan'ai 'ink'ez whendja.

61 Mary Magdala whut'en-un, 'en cha ‘et usda.
Njan tsa k'et whanch'az, 'et 'uyoon Mary cha ‘et
usda.

Sizi nts'e la ‘ayalhti-un, ndi tse K'ut

whuduna'hudalhdze

62'Et njan dzenis whutih 'et wheni lhazdutneh-
un dzin 'uhoont'oh. 'Et 'om bun dzin ndunne
lubret bumoodihne 'ink'ez Phariseene cha, 'enne
ts'iyawh Pilate ts'u whehandil.

63'Et nduhtyulhni, “Nemoodih ndun nenan'a-un
'‘awhuz khuna whe daja neulhnila, 'et whunats'ilni
whe ‘Tat dzin inle' de dunadutasdalh,” ni.

64 'Et whe nghuni be budéni' njan tsa K'et
da'duta’'alh whulh tat dzin 'et whuts'un. 'Et 'aw

ndulhinel de ndunne yugha hodul'ehne 'ulhdzis

whusahdndil 'ink’ez tilah hizi hidunoot'ih. 'Ink'ez
la ts'iyanne hudoni' ndunne yaldlanne butoh
dunadija whé 'unt'oh. 'Et whuz un'a 'udek'ez
whuts'it-i, 'udechoo-i anus 'ultsi’ whutdaleh,”
huyulhni.

65 'Et Pilate ndubulhni, “Nohni cha huwun-
line aht'i whe aht'oh. 'Awet nahdulh 'ink'ez
nohnich'oh soo duts'o cho whe ddna'dih'aih!”

66 'Et whehdndil ‘'ink'ez ndi tse Kk'ut
whuduna'hudilhdze. 'I be duts'o cho whuzdli'.
'Et 'ink'ez huwunline 'et nehuninla.

28
Sizi dunadija

1 Nats'ulyis dzin hukw'elh'az lisman ‘udechoo
dzin-un, soo yutilhkai-un, 'et Mary Magdala
whut'en-un 'ink'ez 'uyoon Mary bulh ts'un k'uz
hooz'az 'ink'ez honilh'en.

2 Khunsul 'ilhoghun neMoodihti oolizas yak'uz
hainya-un. 'Et huwa yun cha nuhisnai. Whu-
sainya 'ink'ez ndi tse whudahaidunalhgai, 'ink'ez
yuk'étl'adida.

3 Oonin 'ants'i ditni kwun duwhut'en. Oonaih
yus k'un'a 'ulhyul.

4'Ethuwa nyoonne huwunline nujutk'et hudut-
lut, 'ink'ez 'ants'i dune dazsaine lhe'huja.

5 Lizas ndunne ts'ekoo ubulhni, “Nulhjut iloh.
T'eoonuszun Sizi mbe la tulalhgus k'ut dazai-un,

'en ookwundahta whé 'aht'en.
6 'Aw njan hooloh! Dunadija whe "unt'oh.

Nts'en'a la datinelh ni, whuz un'a dunadija whé
‘unt'oh. 'Anih, njan whunulh'en, ndet la neMood-
ihti ilhte'-un!

7'Et 'a cho whuz ah'us 'ink'ez mbene la yugha
hodul'ehne ubuddahni yaidlanne toh dunadija whé
‘unt'oh. Soo zulhts'ai nohtso Galilee ts'oyalh. 'Et
tih'elh. Soo cho soo zulhts'ai 'uda’' nohddsni'.”

8 'A cho_ tse be tsa k'et whuch'a nahust'az.
Whehunuljut 'et hoonts'i 'on nus huhodont'i' cha’

hint'oh. 'Ink'ez mbene la yugha hodul'ehne buts'u
whuhilgaih uboduténelh ha.

Sizi hits'u teni' nilhdzun

9'Et mbene la yugha hodul'ehne ts'u hi'us whe
khunsul Sizi buts'u dizya 'ink'ez, “Whuntlhnih,”
ubulhni. Hizih nenin'az 'ink'ez hike dontun 'ink'ez
hits'u téni' nalhdzin.

10 'Et Sizi ndubulhni, “’Aw whénulhjut iloh. Sul-
hutsinke buts'oh'us 'ink'ez sba buduihni, nohni
ts'iyawh Galilee ts'u toohdilh. 'Et la sooh'en.”

Saldanne sooneya bugha hinindzai

11'Et 'awet hutizdil whe 'et huwunline oolune
Jerusalem ts' hoozdil. 'Et whuz hoozdil whe
‘et ndunne lubret bumoodihne, 'enne ts'iyantsuk
bubodani' njan ndet la dahooja-un huwun.

12 'Et 'awet lubret bumoodihne 'ink'ez
dune 'utso whudilhdzulhne, ‘'enne ts'iyawh
'ilhunahozdil 'ink'ez howu yahalhduk. 'Ink'ez
lhai sooneya 'i saldanne bugha hinindzai 'ink'ez
'ubuhttni,

13 “Et nohni diz un'a 'udutihnelh, “Et 'ulhdzis
'‘awhuz ts'uztez whe mbene la yugha hodul'ehne
whusahdnil'i 'ink'ez oozi neghu hitilhti.’

14 'Et yun moodih whulh 'idants'o de, soo
khdznint'a whe yats'oolhduk si. 'Et de lawhuz un'a
'‘aw hoonli nohts'u lhe'hosne.”

15'Et huwa ndunne saldanne ndi sooneya huy-
ilhchoot, 'ink'ez nts'en'a la ubodani', 'et whuz un'a
za 'onghohne cha budani'. 'Et soo 'andit dzin ‘et
whuts'un, 'et whuz un'a lizwifne dich'oh dutoh
howu yahalhduk.

Sizi yak'uz whenaja whutso khuni netl'aidan'ai
hik'une'ts'oot’en ha

16 'Et 'awet ndunne whunizyanne 'on 'at 'il-
hoghun 'enne yugha hodul'ehne, 'enne Galilee ts'e
whehandil. Ndi dzulh k'uz Sizi ubudani', whuz
whehandil.

17 Hiyan'en whe hits'u teni' nalhdzin. 'Et

hoonts i whulohne buba nawh 'uhoont'oh.
8 Sizi buts'o whusainya whe bubulh yalhduk

mk ez nja dubulhni, “Yak'uz 'ink'ez ndi yun k'ut ‘et
ts'ilyawh whando 'ust'oh-un, et stl'ahdolts'ut.

19 'Et huwa lhelhts'un keyoh whut'enne, 'enne
ts'iyawh buts'ohdulh 'ink'ez si sgha hodul'ehne
ubulhts'i. 'UB4& 'ink'ez 'uYe' 'ink'ez Ndoni, ndi
boozi' be 'i be too be' butilh'elh.

20 Ndai khuni nohtl'adis'ai-i, 'i ts'iyawh hik'une'
'oot'en-un hubodoolh'eh. 'Ink'ez soo zulhts'ai, 'et
dzin whulatoh lhaooduja de, 'et whuts'un 'ahool-
hyiz nohbulh "utist'elh whe' hoont'oh.” 'Et ndo
honeh.

